TsHIGA TsHA VHUKUMA
TsHE TsHa PFukwa

QD i .ro kuvhangana matsheloni ano nga Dzina la Murena

Yesu, huno nga murahu ha u rabela zwinzhi. Huno
matsheloni ano, a tho ngo vuwa nga u tavhanya. Ndo nga ndo
lenga zwitukunyana, huno ndi a kholwa uri munwe na munwe
yu ya divha uri ndi ngani zwo ralo zwino.

2 Ndi da hayani, nga manwe matsheloni, kana vhunwe
vhusiku, huno mudzulatsini wanga o vha o ima dzharatani, ene
na nwananyana wawe mutuku. Mufumakadzi wawe ndi muongi
kha lufhera lwa u bebela nnda ngei sibadela. Ngauralo o vha
a na—na nnkhwe tshandani tshawe, ya vhulapfu vhungafha, na
lone—]one bammbiri khayo, kana ludzi, huno tshithu tshituku
tsha ri, “Makhulu vha mukalaha Branham sa vhunga, ndi
a tenda, nga vho 3:43 kana 4:43, Tshimedzi nga la vhull.”
Zwenezwo, maipfi o hudziwa nga fhasi, a ri, “Ni muhulwane u
fhira zwine na humbula zwone.” Ngauralo ndi na pfanelo dza
mulayo zwino u awela zwitukunyana nga matsheloni. Izwo ndi
zwone, Mukomana Wright, musi ni—musi ni tshi vha makhulu
vha mukalaha?

3 Huno ngauralo ndi a humbulela uri izwo zwi nga u a
nnyanyula, zwenezwo, Khaladzi Kidd, matsheloni ano, nga u
sa vha o vuwaho musi ni tshi da u bva Ohio. Ndi pfa ndi na
minwaha i no todou swika fumi, ndi a elekanya, naho, nga
murahu ha hezwo. Fhedzi, vhunga nothe ni tshi zwi divha uri
ndi na muduhulu mutuku wa mutukana nnda hafho, u yela kha
phaundu dza sumbe kana malo, tshinwe tshithu tshi ngaho itsho,
nwana mutuku o vhifhesaho we nda vhuya nda mu vhona. Ha
pfi, “U vhonala a tshi tou nga makhulu wawe vha mukalaha.”
Ngauralo. . .Huno ndo vha ndi tshi khou vhona he a ya hone, he
Billy a ya.

4 Ngauralo, madekwe, ndi tshi khou tsa na holo, nga murahu
ha musi ndo no vhidza mbidzo dzanga, Ndo tangana na
tshigwada tsha khonani dzi fulufhedzeaho dzi bvaho Georgia na
u mona hothe, huno rothe ro vha ri ngei nnda ro sedza vhathu
vhatuku. Huno vho naka. Zwino, vha tou vha...Tshifthinga
tshothe ndo pfa tshinwe tshithu tshi no nga, “Billy, ni khou
ofha uri ni khou yo vha vunda, ni a divha. Ndi vhatuku nga
maanda.” Huno ndi a tenda ho vha hu Khaladzi Beeler we a
ri...ndo vha ndi tshi anzela u elekanya...O vha a tshi anzela
u elekanya hezwo naye-vho, fhedzi, nga murahu, o wanulusa uri



2 IPFI .LO AMBIWAHO

a vha vhaisali nga u tavhanya. Ngauralo, ndi humbula uri izwo
ndi zwavhudi.

5 Mulovha nga masiari ndo vha na tshikhala tsha u tsela fhasi
kha munwe wa midi ya khaladzi ashu fhano wa tshivhidzo,
haya ha nwananyana wawe; huno ndi elekanya uri na ene u
fhano tshivhidzoni, he vha vha na tshiswitulo tshituku tsha
duvha la mabebo u itela Mukomana Neville. Huno o vha e na
manwe mathakhe e a a thira mulovha. Huno ngauralo ri ri
kha Mukomana Neville, “Maduvha a mabebo a vhudi,” munwe
na munwe washu, ngauri ndi mukomana wavhudi. Huno, a hu
na zwinwe, o tou fhirisa fumbilithanu, zwitukunyana, ngauralo
zwenezwo vhunga nne. Huno ngauralo ro tou zwi fhira, lwa
vhuvhili. Ndi. . . Zwino hezwo zwi khou thoma u vha mukalaha,
musi ni tshi ya kha u thira luswayo lwa vhuvhili, ni a divha.

6 Ndi elelwa matsheloni e Frankie Weber a da ngeno ntha.
Huno o vha e muhura wa tsini kha rine hatha; nwananyana wawe
o dzula henefho zwino. U ngei Florida. Huno nne na Frankie
ro ya tshikoloni rothe. Huno Franklin a dzhenisa kha munikelo
wawe wa mabebo a duvha. Huno ndo vha ndi tshi khou rera
tshifhingani itsho lwa minwaha i no todou swika miraru kana
mina. Nda khadela Frankie kha Murena Yesu. Huno a dzhenisa
kotara. Ndi elekanya uri ndo vha ndi na ya fumbilimbili. Huno a
dzhenisa kotara. Nda elekanya, “Yawee, nne nne, ni khou fodou
mmbudza uri Frankie Weber u na minwaha ya fumbilithanu?
Whew! Nne nne, ndi ofha tshithinga musi ndi tshi vha na ya
fumbilithanu.” Zwino ndi khou lugisela u vhea zwiraru zwazwo,
ngauralo zwenezwo, hu si kale nga maanda. Ngauralo zwi—zwi
tou vha zwi sa dzhii tshifhinga tshilapfu u fhira.

" Musindi tshi sedza nga hangeno huno nda vhona Mukomana
na Khaladzi Kidd kha minwaha ya vhufumalo yavho huno vha
tshi kha di tshimbila vho khwatha, Ndi elekanya, “Murena
Yesu, nkhangwele nga u gungula, kha ya futhanumbili.”
Huno vhone. . . Vhoinwi ni fumalo, huno Mukomana Kidd ndi
fumalonthihi. Naa izwo ndi zwone? Fumalonthihi. Huno vha kha
di vha mushumoni. Ndi a ni vhudza, izwo zwi ri nea tshivhindi,
a zwi ralo? Zwa vhukuma zwi a ita. Murena zwa vhukuma ndi
wavhudi kha rine.

8  Zwino, hu na tshithu tshithihi fhedzi tsho vhifhaho tshine
nda tshi ofha, u vha na mutangano fthano nga matsheloni, huno
itsho ndi. . .Zwo vhifha nga maaanda, zwi pfala sa zwithu zwi
shonisaho u zwi amba. Fhedzi ndi na khonani nnzhi nga maanda
dzino da, kule nga maanda, kha—kha dzitshumelo.

A thi vhoni vha ha Evans hafha, fhedzi vha hone hunwe
fhethu, ndi a kholwa. A vho ngo vhuya vha pfukwa nga nthihi.
Huno ni a divha uri vha reila maela ngana Swondaha inwe na
inwe u pfa mulaedza? Maela dza madana a fumiraru. Vha nga
si kone u fara lwendo lwa fhasi ha dolara dza furathi u swika

fusumbe nga vhege, u ya tshivhidzoni, ndi zwone, tshifthinga
tshine vha da ntha hatha na wavho, muta wavho, vha da nga
haftha ntha, u badela.

9  Zwino, hu si izwo fhedzi, fhedzi ngoyu murathu mutuku
u bva ngei Alabama, u reila tshikhala tshi no fodou fana
vhege inwe na inwe. Mukomana. . . Yawee, nnenne! Mukomana
“Welt”? [Mukomana u ri, “Vhukovhela.”—Mudz.] Vhukovhela.
Ndi. ..U vhonala sa mutukana, kha nne. U tou vha—u khotsi, u
na vhana vhanzhi. Fhedzi tshifhinga tshothe u tou nkhumbudza,
u vhonala e muswa nga maanda, ene na mufumakadzi wawe.
Mukomana West.

10 Mukomana na Khaladzi Palmer vho dzula murahu henefho,
u bva fhasi ha Mackon, Georgia.

Huno—huno Khaladzi Ungren, kanzhi vha fhano, u bva fhasi
ngei Memphis, Tennessee. Naa vha hone fhano matsheloni ano?
Ndi—ndi. . .Vhone kanzhi vha ralo. Khaladzi Ungren na—na
tshigwada tshi bvaho fhasi ngei Memphis, Tennessee, ndilani,
eya, murahu-rahu.

Huno hu na vhanwe. Ndi tou. . . Vha tou vha tshivhalo, u vha
vhidza. Vhanwe vhavho, fhasi tshipembe ha Kentucky. Vhanwe,
ntha u mona na Chicago. Huno vhanwe vha bva ngei Chicago, na
nga ntha ha Chicago, u mona nnda.

11 Swondaha, ndo pfesesa uri ho vha hu na munna hafha
ndilani yothe u bva ngei California, o tou vha na zwitukunyana
zwa u dzula; a toda u mmbona. A hu na zwinwe, ndo vha ndi tshi
khou kombetshedzea, nga murahu ha mutangano. Huno munna
a humela murahu, a si na nne ndi tshi mu vhona.

Munwe o dzhena a tshi bva ngei Illinois, hunwe fhethu. Arali
uyo munna e fhano matsheloni ano, o vha e maapula avhudisa e
nda vhuya nda a la. Huno o nndisela bogisi ]la maapula.

Huno munwe wa vhakomana u bva fhasi ngei Georgia, ndi a
tenda ho vha hu ene, kana hunwe fhethu, a disa phakhethe khulu
ya nduhu, nga uvho vhuhulu, makanda matete. Huno, oo, ndi ya
dzi la zwa vhukuma!

12 Zwa zwino, nne ndi, a hu na zwinwe, nne a thi khou la
zwiliwa zwa mahinyahinya maduvhani aya, ndo vha ndi sa khou
ralo u bva tshe mme anga vha ri sia. Ndi khou foda Murena u
itela bo—bono liswa. Ndi tshi khou tou la zwithu zwitete, huno
zwo raloho sa nne. . .zwituku u ya nga hune nda kona ngaho;
ndo xelelwa nga phaundu dza fumbili. Zwine zwa vha. . . Zwino,
a thi khou didzima zwiliwa. A thi ralo. . .hai. Izwo, u tou ita
hezwo, a thi khou nea izwo kha Murena. Ni toda u nea Murena
zwa khwinesa zwine na vha nazwo. Hu si. . .

13 Zwo sokou itea nda vhona Mukomana Sumner na avho
henengei murahu na vhone-vho. Hu tou vha na vhanzhi nga
maanda. Ndi. . .

Vhunga, Swondaha yo fthiraho, ndo vha ndi tshi khou bula
vhathu vhe—vhe vha dzula na mma, na zwithu. Huno khaladzi
wa vhukuma a fulufhedzeaho o vha e henefho. Ndo hangwa u
bula dzina la uyo musadzi. Zwino, arali e fhano matsheloni ano,
ndi humbela pfarelo. Munwe wavho o vha e Khaladzi Beeler,
huno munwe o vha e Khaladzi na Mukomana Stefy. Huno ndi
vhanzhi nga maanda! Ndi. . .

14 Nothe ni a nndivha Iwo edanaho u divha uri a thi khou zwi
amba nga u ralo, musi ndi tshi fhirwa nga dzina kana ndi tshi
pfuka muthu. Vho vha vha tshi fulufhedzeya hani! Huno tshinwe
tshifhinga ndo sokou dzula hafha, ndi do bula munwe muthu a
tshi khou da muhumbuloni wanga. Fhedzi ndi. . . Ngauri izwo,
ndi khou amba tshigwada tshothe, munwe na munwe, ni a vhona,
zwi tou vha zwavhudi nga maanda. Huno zwenezwo, munwe
na munwe, wavhudi, u nga kha rine. Huno ngoho ri a zwi
takalela hezwo.

15 Huno zwino, matsheloni ano, ri khou yo lingedza u sendela
kha Ipfi la Mudzimu hathu. Zwino, ndi do takalela u ita hetshi
tshitatamennde, uri zwi vhe khagala nga maanda, uri a—a thi
sokou da kha mutangano munwe na munwe u tou vhoniwa. A thi
di henefho u tou ri, “Zwo luga, khamusi ndi toda u rabela kha
Murena u nnea wone—wone Mulaedza une wa do ita uri vhathu
vha dipfe vhe vhavhudi vhukuma nahone vha tavha mukosi.” Ro
no vha na zwinzhi zwa hezwo, fhedzi, huno izwo ri a zwi takalela.
Izwo zwo luga. Ni a vhona? Izwo zwi a mangadza. Ni a vhona?
Fhedzi zwine nda toda u divha, ndi, “Murena, U sumbedza
mihumbulo yanga kha tshinwe tshithu tshine tsha do vha thuso
kha vhathu, izwo zwi do vha vhea tsini ha Mudzimu, izwo zwi
do—izwo zwi do—izwo zwi do vha itela tshinwe tshithu.” Izwo,
hu si nga maanda u vha fhata Ilwa tshimuya, fhedzi u fhata kha
ndivho na u kaidzwa ha Mudzimu, uri vha divhe ndila ya u ima
musi swina li tshi da.

16 Ndo vha ndi tshi khou amba na khaladzi we a vha e ntha
hafha o dalela ino vhege, Khaladzi Palmer. A ri, o foda u divha
uri ndo tshila hani kha lino shango. Ndi, inwi ni tou dzhena
ngomu hafha, huno, iina, tshifhinga tshothe ndi tshi swika
govhani ndi a lwala zwenezwo ndi tshi dzhena. Hu tou vha hu si
na mutakalo zwa vhukuma govhani hatha. Izwo ri a zwi divha.
Fhedzi Mudzimu u na vhana vhanzhi fhasi ngomu hatha. Huno
ngauralo nga linwe la haya maduvha. . .

17 Ndi khou toda Murena zwino, u wanulusa Mulaedza tswititi
vhukuma u bvaho ha Mudzimu. Ni a vhona? Huno nne, nga thuso
ya Mudzimu, ndi tou diimisela u farelela u swika A tshi da, izwo
ndi u swika A tshi ita tshinwe tshitatamennde kha nne. Ngauri
ndi pfa uri huteauvhana. . .Huna tshinwe tshithu tshi no khou
todou bvelela u mona hafha, huno ndi foda u divha zwine tsha
vha zwone. Ndi todou divha thwii u bva kha Mudzimu, uri ndi

kone u ri ndi A RALO MA AMBA MURENA. Ni a vhona? Huno
zwenezwo—zwenezwo ni nga kona, inwi, vhathu, zwenezwo vha
do divha uri a—a si nne. Ngauralo, ndi toda u lingedza u zwi ita
nga uralo, uri, kana, nda pfa zwi bvaho kha Ene u thoma.

18 Ngauri, arali A tshi vhea Maipfi Awe kha—kha muthu, zwo
luga, zwenezwo a si muthu hafhu; ndi Ene. Zwenezwo arali
munna a tshi khou zwi amba, nga ene mune, zwenezwo a zwi
nga ambi tshithu naho zwo ralo. Fhedzi arali A tshi ralo, Ipfi
la Murena, li kha muthu, Li do bvelela, huno zwenezwo li do
vha—li do tou vha lone kokotolo. Izwo ndi zwe ra newa ndaela
Bivhilini, nga ha ndima ya vhu20 ya Dotoronomio, ndi a tenda,
Lori, iina, “Sedzani, huno arali munwe a tshi amba nga Dzina ]la
Murena, huno a zwi bveleli, zwenezwo ni songo thetshelesa uyo
muthu.” Ni a vhona? “Fhedzi arali vha tshi zwi amba huno zwa
khunyelela, zwenezwo ndi khwine ni tshi zwi pfa,” ni a vhona,
“ngauri zwi khou bva ha Mudzimu.”

19 Tyo ndi ndila ye Mudzimu a vha nayo. U na
mbekanyamushumo Yawe ya misi yo vhewaho hafha nnda
Bivhilini. Ri divha uri izwo zwi vhalea hani. Fhedzi hu na
zwinwe zwithu, zwine—zwine zwa ya kha Tshivhidzo na
tshithinga na zwithu, uri Ha athu u nwala haftha kha Bivhili,
ngauralo U vhea Ipfi Lawe kha muthu huno vha Li amba
phanda, ni a vhona, vha Li amba. Ngauralo, zwenezwo, ndila
ya u hatula uyo muthu ndi u wanulusa uri kana zwo bvelela
nga ndila ine vha zwi amba ngayo. Zwenezwo, arali zwi tshi
ralo, zwenezwo zwi dzulela u bvelela nga iyo ndila, zwo luga,
zwenezwo ri a divha uri izwo zwi bva ha Murena. Zwenezwo ri—
zwenezwo ri na fuluthelo, zwenezwo, u lugisela zwithu zwi no
khou da.

20 Ndi todou vhala mafhethu mavhili kana mararu Manwaloni
matsheloni ano. Huno ndi todou vhala, ha u thoma, kha Bugu ya
Ekisodo, huno ndi a tenda nga ha ndima ya vhu4 ya—ya Ekisodo,
tsha u tou thoma.

21 Huno zwino ndi nga di divhadza musi ni tshi khou dilugisela
u vhala aya Manwalo, Ndi nga di divhadza zwine nda toda u
amba na inwi, zwe Murena a vhea kha mbilu yanga u amba nga
hazwo, matsheloni ano. A thi divhi zwine A do ita ngayo, kha
vhathu; nga di livhiswa kha muthu muthihi hatha, hu nga di
vha munwe muthu nnda shangoni la theiphi, hunwe fhethu-vho.
Fhedzi ndi toda u divhadza, matsheloni ano. . .

22 Ndi a elekanya, matsheloni a Swondaha yo fhiraho, ndo rera
nga ha Thanzi ya Ngoho. Huno ino Swondaha nga matsheloni,
ene Murena a tshi funa, ndi khou toda u funzanga ha Tshiga Tsha
Vhukuma Tshe Pfukwa.

23 Ndi...Mukomana Palmer o vha a tshi khou mmbudza,
madekwe, uri matsheloni a u fhedzisela a Swondaha ndo amba
nga ha thoho...kana a ri ndo vha ndi tshi khou yo amba,

iyi Swondaha, nga ha “Mafhande mana a Tshivhidzo.” Huno
musi ndi tshi dzhena madekwe. . .kanzhi ndi a zwi nwala fhasi.
Mini. . . A thi divhi uri ni tea u ita izwo kana hai. Fhedzi ndi na
zwithu zwinzhi nga maanda, ndi lingedza u elekanya nga hazwo.
Ndi wana tshinwe tshithu, ndi tea u tshi nwala fhasi kha tshipida
tsha bammbiri. Ni a vhona? Huno nda ya u zwi lavhelesa, na
zwine ndo vha ndi tshi khou amba ngazwo ho vha hu si mafhande
mana kokotolo. Ndo zwi amba nga iyo ndila, ngoho. Fhedzi zwe
nda vha ndi tshi khou amba, ho vha hu, “Zwivhumbeo zwina
zwa muvhuso wa Tshivhidzo.” Huno u ita hezwo, ndi tea u wana
divhazwakale nnzhi fhethu huthihi. Huno khamusi tshifhinga
tshi daho ndi do vha na hezwo. Fhedzi zwi dzhia tshifhinga
tsho engedzeaho zwituku u fhira tshe nda vha natsho, ndi tshi
khou guda, u tshi wana, ngauri ni tea u humela murahu na wana
dzidatumu, na zwinwe-vho.

Ngauri, vhoinwi nothe, nothe ni a pfesesa uri zwi hunwe na
hunwe. Mulandu, ri toda u vha na ngoho ya izwi zwithu ri sa
athu zwi amba. Vha tea uluga. Ngauri, ro ima hatha, ro fara ofisi
khulwane ye ya farelwa shangoni: mushumeli. Mushumeli, huno
wa ngoho nga maandesa nahone ndi wa vhukuma, kokotolo, ri
fanela u vha nga iyo ndila. Ri fanela u ditika nga Mudzimu uri
ri zwi ite.

Zwino, kha Bugu ya Ekisodo, ndima ya vhu4:

Huno Mushe a fhindula nahone a ri,. . .vhona, a vha
nga ntendi, kana u thetshelesa ipfi langa: ngauri vha do

ri, MURENA ho ngo divhonadza kha iwe.

Huno MureNA a ri khae, Naa izwo ndi mini tshandani
tshau? Huno a ri, Lubada.

Huno a ri, Lu pose fhasi. Huno a lu posa mavuni, huno
lwa da lu nowa; huno Mushe a shavha phanda hayo.

Huno Murena a ri kha Mushe, Isa tshanda tshau,
nahone u i fare nga mutshila. Huno a isa tshanda
tshawe, nahone a i fara, huno ya vha lubada tshandani
tshawe:

Uri vha tende uri Murena Mudzimu wa vhokhotsi
avho, Mudzimu wa Abrahamu, Mudzimu wa Isaka, na
Mudzimu wa Yakobo, o divhonadza kha iwe.

Huno MurenaA a dovha a amba nae a ri, Zwino longa
tshanda tshau ngomu ha gopwa lau. Huno a dzhenisa
tshanda tshawe gopwani lawe: huno musi o no tshi
bvisa, vhonani, tshanda tshawe tsho vha tshi na mapele
sa mahada.

Huno a ri, Longa tshanda tshau kha gopwani hafhu.
Huno a dzhenisa tshanda tshawe gopwani lawe hafhu;
huno a i bvisa gopwani lawe, huno, vhonani, tsho no
shanduka hafhu sa inwe nama yawe.

Huno zwi do khunyelela, arali vha sa u tendi, kana u
thetshelesa ipfi la tshiga tsha u thoma, vha do tenda ipfi
la tshiga tsha vhuvhili.

Ni dzhiela nzhele zwiga zwivhili, na. . .tshiga tshinwe na
tshinwe tsho vha tshi na ipfi. I ri ni ndi vhale ndimana ya
vhu8 hafhu:

Huno zwi do khunyelela, arali vha si nga u tendi, kana
u thetshelesa kha ipfi la tshiga tsha u ranga, vha do
tenda ipfi la tshiga tsha vhuvhili.

Huno zwi do khunyelela, arali vha sa do tenda na
hezwi zwiga zwivhili, kana u thetshelesa ipfi lau, uri iwe
u do dzhia madi a mulambo, huno wa a shululela kha . . .
shango lo omaho: huno madi e wa a ka mulamboni a do
vha malofha kha shango lo omaho.

24 Huno zwino kha Yohane Mukhethwa, ndima ya 1 nandimana
ya vhu6, ri vhala heyi ndimana, kana heyi ndimana. Yohane
Mukhethwa, ndima ya 1 na ndimana ya vhu6. Huno. . .

Ho vha hu na munna o runwaho nga Mudzimu, we
dzina lawe la vha li Yohane.

.. .munna o runwaho nga Mudzimu, we dzina lawe la
vha li Yohane.

25 Huno kha Hesekiele 24:24, ndi tama u vhea ulu Lunwalo
ngomu, u zwi tuma u bva kha Testamennde Ndala, u yakha
vhaporofita, u ya kha Testamennde Ntswa; ngauralo uri ni kone
u pfesesa uri ndi ndila yothe, u bva kha Exsodo, u bva mathomoni
u swika magumoni.

Itsho Hezekiele ndi tshiga kha iwe: u ya nga zwothe
zwe a ita u do ita-vho: huno musi izwi zwi tshi do da, ni
do divha uri Ndi nnpe Murena Mupzimu.

Zwino kha ri kotamise zwifhatuwo zwashu Iwa
tshithinganyana musi ro dzika u ya Khae zwino nga ndila ya
thabelo.

26 Khotsi Mudzimu, ri da nga Dzina la Mudzimu wa Abrahamu,
Isaka, na wa Yakobo: Yesu Kristo, o lugaho. Ri a da, ri tshi divha
uri U do ri pfa, ngauri a ro ngo da sa munwe we a tou dzhena
ngomu tshifhatoni, thedzi ri da nga tshivhindi na lutendo, ri
tshi tenda uri zwe A fulufhedzisa, uri U do ita. Ngauralo ri a
humbela, namusi, Murena, uri U do dzhia munwe na munwe
washu a re hone, ndilani yothe u bva kha phuluphithi u ya
murahu ha tshithato, nga kha mafhethu othe, huno u vule mbilu
inwe na inwe huno u rubise u pfa hashu, uri Ipfi la Mudzimu a
tshilaho li bve Tadulu, ano matsheloni, huno li shulule mbiluni
dzashu, uri ri kone u tenda, musi ri tshi pfa Ipfi la Murena huno
vhunga ro vhalelwa lone kha ndevhe dzashu matsheloni ano.
Huno ri a Ulivhuwa nga nthani ha Ipfi Lau. Ipfi Laundi Ngoho.

27 Huno zwino, musi ri tshi vhona awara mmbi dzi tshi khou
sendela, mbiti dzothe dza Mudzimu dzo fhatwa lutomboni. Huno
ndi tshifhinga tshinzhisa tshine hu nga vha na tshinwe tshithu
tshi no bvelela kha ulu lushaka Iwo U furalelaho, uri hu do vha
na muthuthubo muthihi muhulwane une wa do bvisa lushaka
kha mapa wa shango tshothe, na mishushedzo murahu hazwo,
ya shango li sa ofhi mudzimu line la vha la u divhudza u ita
nga u ralo. Huno nga u divha uri, madzuloni a u sendela tsini
na Mudzimu, vha vhonala vha tshi futshela kule. Ri tshi divha
uri Bugu ya Nzumbululo na hothe u tsa fhasi kha Manwalo o
bvumba ili duvha, zwenezwo kha ri dzhie tsivhudzo, Murena, u
songo vha na dzithotho huno ra edela ro edela, sa zwe zwa vha
zwizwone. Ngavhe ri tshi vuwa huno ra didzinginyisa.

28 Ngavhe ri tshi vha na u pfesesa, namusi, vhunga a ro ngo
vhuya ra vha nazwo murahu. Ngavhe mbilu dzashu dzi tshi vha
muliloni, nga murahu ha ili duvha, uri hu do vha na mulilo u
dugaho mimuyani yashu une wa do swiela nga kha lino shango,
Murena, na vhutanzi vhu tshilaho hothe hune ra vha hone.

29 Fhatutshedza vhalwadze na vha thupheaho, avho vhane vha
toda, vhukati hashu na nnda ha vhukati hashu, vhathu Vhau,
hothe-hothe.

30 Fhatutshedza Ipfi Lau, Murena. Khethefhadza mulanda
Wau, na vhalanda Vhau vha no khou thetshelesa, uri, rothe,
ri kone u diswa kha u da kha u limuwa ha u bvelela Hawe,
u fhira misi yothe vhutshiloni. Hu si uri ndi rabelele fhedzi
avha vha re hone, fhedzi kha avho vhane vha do pfa theiphi u
mona na shango, uri vha kone u diswa ngomu ha Tshivhidzo
tsha Mudzimu a tshilaho. Ngauri ri a limuha uri hu na ndila
nthihi fhedzi ine ri nga vha murado wa itshi Tshivhidzo, izwo ndi
nga mbebo ya Muya, zwenezwo ri lovhedzwa nga Muya muthihi
kha Muvhili muthihi. Ndi a rabela, Mudzimu, munwe na munwe
wavho u mona na shango, uri U wane vhugala kha Iwe mune.
Huno ngavhe ri tshi lugisa mimuya yashu nga maanda, uri na
tshililo tshithihi u mona na shango, ro vha ri tshi kona u zhamba,
“Naho zwo ralo, ida, Murena Yesu.” Ri rabela hezwi nga Dzina
la Yesu Kristo. Amen.

31 Tshiga Tsha Vhukuma Tshe Tsha Pfukwa. Vhathu toda
zwiga, hothe u bva kha Farao u swika namusi.

Huno Yesu o ri vhudza nga ha tshi—tshifthinga tshine ha do
vha na vha todi vha zwiga, huno a ri, zwauri, “Muratho muvhi,
wa vhupombwe u do toda zwiga. Fhedzi, naho zwo ralo, vha do
tanganedza tshiga.” Huno uyo muratho wo vha u tshi khou yo
tanganedza tshiga tsha mvuwo; une wa do vha u shayaho nungo,
muvhi, huno muratho wa vhupombwe u do newa tshiga tsha
mvuwo.

32 Fhedzi vhunga ulu Lunwalo lu re phanda hashu, kha
Hesekiele ndima ya vhu24 na ndimana ya vhu24, uyu muporofita

o itwa tshiga. Huno itsho ndi tshiga tshine nda tama u amba
nga hatsho.

33 Uyumunna o itwa tshiga kha Isiraele. Huno hothe u tsa fhasi
nga kha Manwalo, Mudzimu o shumisa vhaporofita Vhawe sa
zwiga. Huno tshifhinga tshothe vho vha vha sa dzhielwi ntha.
A vha vhuyi vha vhonala vha tshi fara itsho tshiga na khathihi.
Vha khou toda tshiga tsha munyanyuwo tshifhinga tshothe.

Na Vhafarisei vha maduvha a Yesu, vho ri, “Ri sumbedze
tshiga tshi bvaho Tadulu.”

3¢ Fhedzi Yesu o amba nga havho uri vha do wana tshiga. “No
no di vha na tshiga.” Ha pfi, “Ni kona u talukanya lutombo. Ni
nga sedza itsho tshiga. Inwi ni ri, ‘Arali lu lutswuku, i tshi khou
tsela fhasi, matshelo hu do vha na matshele a si avhudi.””

35 Arali vho vha vho sedza tshiga, vho vha vha tshi do vha vho
Mu sedza, huno vha divha uri O vha e tshiga tsha Mudzimu
khavho; ngauri zwiporofito zwavho malugana Nae zwo vha
zwi tshi khou khunyelela phanda ha mato avho. Fhedzi vho di
toda tshiga.

36 Zwi mangadza hani uri vhanna vha do ita izwo, vha do
toda tshiga musi tshiga tsho tshi phanda havho, henefha vhukati
havho. Zwino, Isiraele yo dzhena kha heyi nyimele.

37 Huno tshinwe tshifhinga u tambula hune tshiga tsha tea u
fhira khaho hu ya mangadza; u tambula he Yesu a thira khaho, u
sumbedza tshiga tsha Mudzimu, uri O vha e Mesia.

38 Ri wanulusa hafha, uyu muporofita muswa nga dzina la
Hesekiele o vha tshiga a sa fhidzi, tshifhinga tshothe. O dinetisa
hani! Fhethu huthihi hafha ri wana he a edela nga lurumbu
lwawe lwa monde lwa maduvha a madana mararu na futahe.
Mudzimu vho mu vhudza uri a wane dzinwe nawa na tshinwe
tshidzima, a zwi tanganyise, a zwi bike, huno a zwi vheye fhasi
nga tsini hawe. Huno a ye u edele kha fhasi, nahone a edele nga
lurumbu Iwawe lwa monde, a ethe; a sa rembuluwi, lwa maduvha
a madana mararu na futahe. Zwi elekanyeni. Huno zwenezwo
ha pfi, “Iyani nga thungo ya tsha u la huno ni edele henefho
maduvha a fuina hathu.”

39 Huno O amba hafha, “Zwine na vhona, Hesekiele,” a ri,
“ngauri ni khou hwala vhutshinyi ha vhathu, duvha linwe na
linwe Ndi do vha vhalela nwaha.” Zwi tshi vha, uri, duvha na
duvha a edela henefho, zwine zwa amba uri lwa nwaha vha do
vha kha vhupuli, na uri vhutshinyi havho vhu do elelwa kha
Mudzimu, huno Mudzimu a nga si tsha pfa thabelo dzavho.

40 Fhedzi u tambudzwa he uyo munna a do tea u thira khaho,
ndi ngani izwo zwi tshi do todea? Vhanzhi vho mangala, ndi
ngani tshithu tsho raloho tshi tshi nga fodea uri munna a
ite. Ndi ngauri vhathu vha nga si vhale Ipfi, huno a vha nga
rabeli. Ngauralo, Mudzimu ndi wa lini na lini, huno U rumela

muporofita Wawe uri a vhe tshiga. Vhathu vha nga si vhale. A
vha londi u vhala. Huno a vha nga rabeli, ngauri vhone na vhone-
vho...vha na zwinwe zwithu zwine vha tea u ita. Vha nga si
dzhie tshithinga tsha u rabela. Huno Bivhili i a vha teledzisa. A
i na nyito yo edanaho ya aya maduvha a musalauno, kana linwe
duvha-vho.

41 Niadivha, nditenda uri ho vha hu Paulo we ari, “Nilunwalo
lwa Mudzimu, lu vhalwaho nga vhathu vhothe.” Mudzimu u
shumisa vhathu kha zwiga, u sumbedza zwiga Zwawe. Huno
zwithinga zwinzhi itsho tshiga, na tshifhinga tshothe, nga
maandesa, nndani ha musi tshi na vhathu vho nangiwaho, itsho
tshiga tshi a pfukwa na u sasaladzwa, u nyefulwa, u pandelwa.

42 Huno vha dzhiiwa sa, na kha Testamente Ndala, maduvhani
a vhaporofita, vho dzhiiwasa vhathu vho khakhiseaho
muhumbuloni. Vho elekanya uri avho vhaporofita vho vha vhe
na mazhuluzhulu a muhumbulo, uri vho vha vhe tshinwe tshithu
tsho khakheaho kha thalukanyo dzavho. Huno vha do vha vhona
vha tshi dzhena vha tshi bva sogani huno—huno vha ita zwiga,
huno zwenezwo vha humela murahu sogani hafthu. Huno vha do
tamba ngavho, ngauri a vho ngo divha Lunwalo.

43 Yesu o vhudza Vhafarisei, nga tshinwe tshifhinga, malugana
na mvuwo. Vha ri, “Ro vha na...Mulayo u amba uri arali
mukomana a fa nahone a sia mufumakadzi hu si—hu si na vhana
khae, uri murathu wawe u do dzhia uyo mufumakadzi huno a
vusela vhana kha wawe, o faho.” Huno ha pfi, “Ro vha ri na
munwe we a vha e na vhakomana vha sumbe. Huno wa u thoma
o dzhia mufumakadzi, huno a fa, a sa sie mbeu. Huno zwenezwo
murathu wawe a mu dzhia, huno zwenezwo a fa; huno u ya
kha wa vhusumbe. Huno mafheleloni musadzi a lovha.” Ha pfi,
“Zwino, kha mvuwo,” ha pfi, “zwino, naa u do vha mufumakadzi
wa nnyi, kha avho vha sumbe?”

44 Qo, ndi a funa ilo Ipfi! Yesu o ri, “Ni dzulela u khakha, nga
u sa divha Manwalo naho hu maanda a Mudzimu.” Oo, nga ndila
ye A vha a tshi do zwi thutha izwo namusi arali O ima hatha!
“Ni dzulela u khakha, nga u sa divha Manwalo naho hu maanda
a Mudzimu.” One maanda a Mudzimu a tumanywa na Manwalo.
“Ni khakha nga maanda.”

Zwenezwo A bvela phanda na uri, “Kha mvuwo a vha mali
kana vha newa mbinganoni, fhedzi vha nga Vharunwa.” Ho ngo
ri vha do vha Vharunwa, zwino, fhedzi vha do nga Vharunwa,
dzithanga dza vhudzekani dzi do bva khavho. A vha mali kana
u nekedzwa mbinganoni.

45 Ri khou tshila duvhani la mikhwa. . .kana maduvha a faho
a muvhuso u faho. Fhedzi hu khou da duvha line ha vha
na Muvhuso u sa fiho u no khou da, huno uyo Muvhuso u
sa fi ndi hune vho rengululwaho vha do tshila. Avho vho
rengululwaho, huno vha na...Vhutshilo vhu no tutshela uyu

muvhili, u vhuyelela kha Mudzimu a no u nea, u do vhuya hathu
kha Muri wa Vhutshilo, linwe duvha, u vhusa lini na lini.

46 Nga ndila ye uyu muthannga, muporofita muswa, a naledza
nahone a nekedza vhutshilo hawe hothe u vha tshiga kha
vhathu vhawe, nga nthani ha thamu ye vha vha vha tshi khou
yo i tanganedza, ngauri vho vha vhe zwine ra do zwi vhidza
“dziphambano.” A vho ngo toda tshithu tsha u ita na Mudzimu.
A vho ngo tenda avho vhaporofita, huno vha tou tamba ngavho.
Huno, fhedzi, nga nnda ha hezwo, nahone a hu londwi uri vho
vha vha sa todi u zwi tenda zwingafhani, Mudzimu o vhona
zwauri vho zwi wana, naho zwo ralo.

47 Jesebele o vha a sa todi u tenda uri Ahaba o vha e mufunzi
wawe, fhedzi o vha e ene. Mudzimu o vhona uri u na tshiga, naho
zwo ralo.

Ngauralo ulu lushaka lwo ralo namusi. Mudzimu o lugaho
nahone a fhulufhedzeaho, nga Ipfi Lawe, ho ngo kona u tendela
tshinwe tshithu, tshine ra khou tshi vhona tshi tshi fodou bvelela,
a si na tshiga hunwe fhethu. O dzulela u vha natsho. Zwino,
ri tea u zwi lavhelesa. Huno ndi na vhutanzi uri vhathu vha
re na u pfesesa ha vhudi ha Lunwalo vha do divha uri hu
lavheleswa hani.

48 Noaxe o vha e tshiga nga duvha lawe, kha vhathu, tsha
khathulo i daho. Noaxe nga duvha lawe o dzhiiwa sa wa
vhusweleli ho kalulaho. O vha e muporofita. O dzhiwa sa munwe
we a vha a si na thalukanyo yavhudi. Huno munna a rera, nwaha
na nwaha, a tshi khou fhata gunngwa, musi hu si na na madi kha
lifhasi fhedzi e a vha e kha zwisima. Huno o bvumba tshinwe
tshithu tshe tsha vha tshi tshi seisa, kha thalukanyo ya nama. A
ri, “Hu khou da madi a bvaho ntha lutomboni.”

49 A hunautimatima, uri vhanzhi vha do ri khae, “Ntsumbedze
hune zwa vha hone.” Saintsi i do ri, “Ndi nga sumbedza uri a hu
na madi ntha hangei.”

Fhedzi, naho zwo ralo, arali Mudzimu o mu vhudza uri a
khou bva lutomboni, Mudzimu u do vhona khazwo zwauri Ipfi
Lawe ]lo vuledzea.

50 Huno naho zwo ralo ho vha hu si na madi kha u vhona, musi
hu sa athu vhuya ha vha na gole kha lutombo, i sa athu vhuya ya
wisa na shotha, ho vha hu sa athu vha, hu sa athu vha na tshithu
tsha u ralo sa mvula, naho zwo ralo, tshifhinga tshothe, Noaxe o
vha a tshi khou lugisa gungwa u itela mvula. Ho vha hu vhutanzi
vhu tshilaho he uyu muporofita a tenda zwe a vha a tshi khou
amba nga hazwo, ngauri o vha a tshi khou dilugisela zwone.

51 Huno muthu munwe na munwe ane a tenda zwavhukuma
zwine na khou amba ngazwo, ni do zwi lugisela.

52 Ndi nga ima henefha, Iwa miniti. “Nga duvha la Noaxe,”
vhunga Yesu o amba, “zwi do ralo kha u da ha Murwa-muthu.”

Arali zwivhidzo, namusi, zwi tshi tenda zwine zwa khou amba
nga hazwo, vha do ita ndowe-ndowe ya zwine vha amba.

53 Naa ri nga vha hani ri tshi khou fthata zwifhato zwihulwane
zwa zwifhato, na dolara dza dzimilioni kha zwifhato, na u
phadalala huhulu ha madzangano na zwithu zwi ngaho izwo,
huno ni tshi rera uri Kristo u khou da tshifhinga tshinwe na
tshinwe? Naa ro vha ri tshi nga isa hani phanda, ra sedza
zwivhidzo zwashu huno ra zwi vhona zwi tshi fhandekana na
maanda a Mudzimu huno zwi tshi ya kha shango, huno zwa
li disa kha tshivhidzo nahone vha zwi tanganyisa, huno ra
zwi tendela? Nga nthani ha u takalelwa, na nga nwambo wa
mihumbulo i takalelwaho na phambano dza dinomineisheni, ri
tshi khou lingedza u thuthubisa dzangano li tevhelaho, naa ro
vha ri tshi nga ita ndowe-ndowe hani zwine ra rera? Huno shango
izwo li a zwi vhona. Vha a zwi divha hezwo. Ngauralo, vhurereli
vhu tou vha tshithu u fana na u wela kha lunwe lushaka lwa oda,
kana u vha wa tshitshavha tsha tshinwe tshithu. Vhurereli. . .

5¢ U tshidzwa ha Kristo a si tshitshavha. A si u vha murado wa
tshinwe tshithu. Ndi tshenzhemo tshi tshilaho.

55 Zwino, Noaxe o vha a tshi khou bveledza zwe a vha a tshi
khou amba nga hazwo. A ri, “Hu khou da mudalo wa khathulo
kha murafho uyu u songo lugaho. Huno Mudzimu u do shulula
a tshi bva mataduluni, mvula, huno U do kumba lifhasi lothe.”
Huno o vha a sa khou ita hezwo fhedzi, fhedzi o vha a tshi khou
ita ndila ya u ponya na u vhudza vhathu uri vha de khazwo.
Fhedzi a vho ngo mu thetshelesa.

56  Fhedzi, Noaxe, sa muporofita, o vha e tshiga kha uyo
murafho, tshiga tshe tsha ambiwa nga ndila mmbi, munna we a
elekanywa uri ndi munna o tanganaho thoho; a tshi khou lugisela
tshinwe tshithu, uri henefho—henefho ho vha hu si na vhutanzi
hunwe fhethu, kana a hu ngo vhuya havha, nahone a hu nga vhi
na mushumo.

Fhedzi iyo ndi ndila ine vhathu vha vhonala vha tshi
elekanya ngayo namusi. Vha kona u elekanya nga ha fhethu ha
u shavhela hone. Naa zwi do farisa mini u vha na fhethu ha u
shavhela hone musi hu tshi do vha hu si na na muri kana tombo
lo salaho kha lifhasi?

57 Rina fhethu ha u shavhela khaho, Mukriste u naho. Vhunga
ndo amba, Swondaha dzi si gathi dzo fhiraho, kana nda elekanya
hunwe fhethu ndilani, “A si fhethu ha u dzumbama. Ndi
fhethu ha u dzhena ngomu, hune ra dzhena ngomu Khaho, ra
fhelela, nga mbilu dzashu dzothe, na muya washu wothe, na
muhumbulo washu wothe, kha Kristo, mbulungelo ya Mudzimu
ya tsireledzo.”

58 Fhedzi, Noaxe, wa mazhuluzhulu, o dzhiiwa nga ilo duvha,
nga kha vhutsilu ha u rera, huno a tshi khou ita tshiga phanda
ha vhathu, a tshi vha nea tsivhudzo, a hatula shango. “O

hatula shango, nga u fhata gungwa,” musi ho vha hu si na
madi a uri li papamale ngomu. “O hatula shango,” Bivhili yo
amba, Vhaheberu, ndima ya vhull. “O hatula shango huno a
tshidza nndu yawe, nga u lugela,” huno e tshiga tsha Mudzimu,
tsha khathulo dzi daho dza ilo duvha. Ndi tshithu-de tsha
vhugala nandi!

59 Nga murahu ha minwaha, ha da tshinwe tshiga. Uyo o vha e
Mushe, muporofita. Itsho tsho vha tshi tshiga tsha Mudzimu kha
Isiraele. Vho vha vhe na minwaha ya madana mana vhupulini.
Huno Mudzimu o lugisa tshiga tshavho, hu sa athu vha na
phuluso. Huno o vha e tshiga tsha phuluso kha Isiraele, na tshiga
tsha khathulo kha ]a Egipita.

60  Noaxe o vha e tshiga tsha phuluso kha vhathu vhawe, na
tshiga tsha khathulo kha shango lo xelaho, a sa tendi. Madi eneo
e a kwanyeledza shango huno a nwelisa khothe shango o vha e
one fhedzi a u tshidza Noaxe. Tshithu tshi tshothe tshe tsha vha
tshi tshi nga mu tshidza tsho vha tshi khathulo.

Tshithu tshi tshothe tshine tsha do tshidza Tshivhidzo
namusi ndi khathulo, Mudzimu o vheya khathulo kha fhethu
hu waho.

Fhedzi Noaxe o rera zwi fanaho. U vha tshiga.

61 Huno zwino Isiraele, nga murahu ha minwaha ya madana
mana, vha thoma u lilela thengululo. Huno na khathihi Mudzimu
ha Didzumbululi nahone a Disumbedza u swika vhathu Vhawe
vho no lugela u ftanganedza zwine A sumbedza.

62 Zwino, oo, zwine zwa nga ambiwa henefha! Arali zwa. ..
Hani uri Mudzimu o siya ulwu lushaka lu fhedzi. Vha a divha
khwine. Gurannda dzo zwi andadza, u mona na u mona na u
mona. Zwiga zwa u Da Hawe zwo no bveledza. Huno vha isa
phanda na u tshimbila sa zwine vha zwi nyadza. Vha tou vha vha
si na tsha u dilandula ngatsho. Ri vhufheloni.

63 Mudzimu uruma fhedzi vhaporofita Vhawe musi vhathu vha
tshi toda muporofita. Mudzimu u rumela tshiga Tshawe musi
vhathu vho lugela tshiga. Fhedzi, tshithu tshine tsha vha tshone,
vhathu a vha anzeli. . .Vha swika fhethu hune vha toda zwipfi,
kana vha do toda zwinwe, “Ri sumbedze tshiga tshi bvaho
Tadulu.” Fhedzi musi Mudzimu a tshi rumela tshiga, zwenezwo a
vha todi u tshi vhona. “Ngauralo zwo dzumbelwa mato a vhatali
na vho thanyaho, u dzumbululelwa vhushie vhuno do guda.” Vha
a tshi pfuka, tshiga.

6¢ Nga ndila ye Isiraele a vha o teya u divha, musi uyo nwana
kwaye a tshi bebiwa, musi vha tshi sedza ngei ntha huno vha
vhona nga tshi—tshifhinga tsha minwaha tshe vha vha vha tshi
khou tshila khatsho, “Vhathu vhau vha do vha mutsinda lwa
minwaha ya madana mana, kha shango lisili, fhedzi zwenezwo
ndi do vha bvisa.” Vho vha vho tea u divha uri tshifthinga tsho

vha tshi tsini, huno musi vha tshi vhona uyo nwana o teaho a tshi
bebiwa. Uri, na mme na khotsi, Amuramu na Yoxebeta, vho vha
vha sa ofhi milayo ya khosi, huno vha mu vheya henefho nnda
mulamboni he ngwena dza vha dzi hone; a hu na na nthihi yadzo
ye ya kona u mu luma. Vho vhona uri ho vha hu na tshiga, fthedzi
a vho ngo tshi dzhiela ntha. A vho ngo tshi lugela.

Mudzimu o mu disa henefho ngomu huno a mu vhea henefho
pfamoni ya Farao, huno a tendela Farao u mu vusa nahone a mu
nea pfunzo yothe ine a nga i wana, u sumbedza (Mudzimu) uri U
ita hani zwithu, huno zwenezwo vha mu dzhia murahu sogani,
vha mu tendela u hangwa zwothe nga hazwo.

65  Farao o vha a tshi khou mu pfumbudza tshifhingani itsho.
Mudzimu o vha a tshi khou mu pfumbudza. Farao o vha na
minwaha ya fuina ya u mu pfumbudza, zwenezwo Mudzimu
a dzhia minwaha ya fuina ya u mu pfumbudza, a mu tendela
a hangwa zwothe nga hazwo. Ngudo ya muthu; na ngudo ya
Mudzimu.

Farao o vha a tshi khou pfumbudza murwa u itela
murangaphanda, nendila, u itela swole, mulwi, u itela munwe
Farao a daho we a vha a tshi do fara Egipita fhethu hu re
ntha hayo, vha tshi khou wisa dzinwe tshaka dzothe huno vha
vha ita uri vha badele Farao. Fhedzi Mudzimu o mu dzhia
murahu sogani, a bvisa zwothe khae. Huno a mu sumbedza, nga
miniti mitanu, nga tshitaka tshi dugaho, uri O vha e Mudzimu a
tshilaho. Huno a bvisa nyofho dzothe khae; a mu lugisa. O vha
e tshiga.

66 Mudzimu u toda vhathu Vhawe vha tshi rabela. Huno musi
Isiraele a dzhi dzhena, kha vhuimo ho raloho, lune vho vha vha
nga si bvele phanda, tshifhinga tshavho tsho vha tsho vuledzwa,
huno mihwalo yavho yo vha i kule u fhira zwe vha elekanya,
zwenezwo vha thoma u rabela. Huno musi vhathu vha tshi
thoma u rabela, zwenezwo Mudzimu a thoma u pfa. Ho vha hu
tshifhinga tsha uri Ipfi ]a Mudzimu li khunyelele.

67 Huno ngauralo, musi Amuramu na Yoxebeta vho vhona uri
ho vha hu tshifhinga tsha uri Ipfi li khunyelele, vho ya thabeloni,
kha Mudzimu. Huno kanzhi ndi avho vha no rabela ndi vhone
vha re na muhwalo, uyo a no wana tshinwe tshithu. Ndi avho vha
no rabela, vho odeiniwaho nga Mudzimu u ita nga u ralo.

68 Ro vha ri tshi khou amba matsheloni ano fafulani ya
vhuragane musi ro vha ri tshi khou tavhanya nga kha u la
vhurotho ho omiswaho na zwinwe-vho, u swika tshivhidzoni. Ho
vha hu na tshinwe tshithu tsho ambiwaho nga ha munwe munna
we a vha e natsho, kule na hafha, we a humela murahu u daha
dzisigarete nga murahu ha musi vho no thodzwa pfuko. Nda ri,
“Zwi pfisa vhutungu hani.”

69  Ngauralo munwe a amba huno a ri, “Itsho ndi tshithu tsho
vhifhesaho u tutshela kule hatsho, huna, u daha dzisigarete.”

70 Nda ri, “Ndi a zwi divha. Ngauri, ndi diabolo.” Huno nda
ri, “Ndi—ndi diabolo.” Huno nda ri, “Huno ni nga si kone u zwi
imisa nndani ha musi maanda a Mudzimu e kha inwi.”

Ndi divha nga ha vhathu vhavhili kha vhutshilo hanga ha
u ranga, vhothe vhuvhili havho vho toda u vha vhanna vha
Mudzimu.

Munwe wavho, nga u tavhanya ndi tshi mu isa kha Kristo, a
thoma u funga sigarete. O daha thanu kana paka dza rathi nga
duvha, a tou dzula huno a funga inwe kha inwe, duvha lothe.
Huno a lingedza u funga inwe sigarete, huno Tshinwe tshithu
tsho vha tshi si nga mu tendeli u zwi ita. A ya kha tshitofu, a sa
divhi uri Manwalo a ya hatula izwo zwithu, huno a vula tshitofu
nahone a posa phakhethe kha tshitofu. Huno hezwo zwa li ladza.

71 He, munwe muthu we a foda u vha Mukriste, huno a lingedza
zwawe zwa Khwinesa. O lilela kha Murena. O vha litsha, lwa
vhege mbili kana tharu. Huno musi a tshi da kha ene mune, e
kha iyo nyimele, a bva thalukanyoni yawe. Huno a da kha ene
mune, huno a diwana nnda dzharatani ya nga murahu, a tshi
khou rwa tshipida tsha thini, nga nnda ha thoho yawe. A giimela
nduni, nga u favhanya, huno a doba sigarete yawe, huno a daha
phakhethe phanda ha musi a tshi bva nduni uvho vhusiku, inwe
nga murahu ha inwe. Ni a vhona?

72 Munwe o vhidzwa. “A hu na muthu ane a nga da kha Nne
nndani ha musi Khotsi Anga vho mu kokodza, Huno vhothe
vhe Khotsi a Nnea vha do da kha Nne.” Naa tsivhudzo yo
amba mini? Ho vha hu Vhutshilo, kha muthihi. O Vhu vhona.
Inwi ni nga si kone u Vhu vhona nndani ha musi Mudzimu a
tshi Vhu dzumbulula. “Zwo dzumbelwa mato, a vhatali na vho
thanyaho, huno zwa dzumbululelwa vhushie vhu no do guda.”
Izwo ndi zwone.

7 Amuramu na Yoxebeta vho zwi divha uri ho vha hu
tshithinga. Awara yo vha i tsini tshandani.

74 Huno ndi toda u amba izwi musi ndi tshi khou amba nga
hazwo. “A si uyo ane a funa, kana uyo ane a gidima; ndi Mudzimu
ane a sumbedza khathutshelo.” Izwo ndi zwone. Ndi Mudzimu.

75 Ngauralo, namusi...Oo, i ri ni izwi zwi nwelele! Arali,
namusi, Mudzimu o ni vhidza, huno na difhandekanya kha
zwithu zwa shango, huno maanda a vhugala a Mudzimu o ni
khethefhadza kha izwo zwithu, ni tea u vha muthu o takalesaho
are hone shangoni. Ho vha hu na vha dzimilioni vhe vha vha vha
tshi do zwi ita arali vho kona, fhedzi a vha koni. A si zwavho u
vha nazwo. Ili ndi duvha line Tshivhidzo tsha vhidzelwa nnda,
tsho khethiwa. Tsho fhambana, zwe tsha vha tshi zwone. Ee.

76 Musi vhathu vha tshi thoma u rabela, musi Isiraele i tshi
thoma u rabelela muporofita, Mudzimu o vha a na muporofita.
Mudzimu o vha e na muporofita, tshifhinga tshothe, ngauri

tshifhinga tshothe Mudzimu u a fhufha phanda havho. O vha e
na munna o dilugisaho, fhedzi O vha o lindela vhathu uri vha ye
urabela, vhathu uri vha zwi tode.

" Ndi nga amba hani uri izwo ndi namusi! Zwine ra toda
namusi a si mvuseledzo, a si munwe munna kha linwe dzangano
lihulwane, ane a wana zwigwada zwothe uri vha dzudzanye
fhethu huthihi. Zwine ra toda namusi ndi muporofita o runwaho
nga Mudzimu, e na Mulaedza une wa do hatula shango. Mudzimu
a nga di vha na munna, arali vhathu vho tou zwi lugisela. Ni a
divha zwine nda khou amba. U na, khanwe, o mu wana hunwe
fhethu shangoni, fhedzi vhathu vha tea u zwi toda. Mudzimu
ha sokou kombetshedza zwithu fhasi kha mukulo wanu. Ni tea
u zwi toda. “Mashudu vhane vha pfa ndala na dora la u luga,
ngauri vha do dadzwa.” Izwo ndi zwone.

78 Nga murahu ha musi Mushe o no limuiwa. . . Nga murahu ha
vhathu, kha ndi ralo, vho divha uri vha toda murangaphanda,
vha thoma u rabela. Vha thoma u rabela uri Mudzimu a vha
rumele murangaphanda, kana munwe muthu wa u vha bvisa.
Huno A vha rumela munna, muporofita. Itsho tsho vha tshi
tshiga Tshawe. Zwino, arali uyu munna o vha e si muporofita,
arali o vha o takuwa, a ri, “Ndi mudivhi wa zwa mmbi,” Isiraele
yo vha i na pfanelo ya u sa tenda uyo munna. Ngauri, Mudzimu,
nga tshifhinga tshinwe na tshinwe, hu si na u kundelwa, o rumela
muporofita. O bulwa tshifthinga tshithihi kha Bivhili we a vha e
ene. Zwi dzulela u vha muporofita ane A mu ruma na A RALO
MA AMBA MURENA.

"  Na Dafita, ene mune, mudivhi muhulwane wa vhuswole
we Israele ya vhuya ya vha nae, huno, naho zwo ralo, Dafita
o vha e muporofita. Zwa vhukuma, o vha e ene. O vha e
muporofita, Dafita.

80 O vha olindela vhathu uri vha vhe na lutamo mbiluni dzavho
u pfa uyu muporofita we A vha a tshi khou yo mu ruma.

A hu na zwinwe, ho vha hu na tshivhalonyana tshe tsha ri
vho ita, vhe vha siralo. Zwo sumbedza nga vhuya uri vho vha vha
songo luga. Vho vha vho tou nyanyulea tshothe nga zwipfi. Huno
Bivhili yo ri, “Mavhuthu o vanganaho o fuwa navho.” Naa zwo
itani? Vho disa vhuleme nnda sogani. Huno tshifhinga tshinwe
na tshinwe, zwiwo zwi a itwa. Oo, ndi tama ndo vha ndi tshi
nga ita uri izwi zwi nwelele, zwavhudi. Tshifhinga tshothe tshine
Mudzimu a rumela tshinwe tshithu, hu vha na hunwe ho bvaho,
u edzisela ha nama, huno tshimbila nazwo. Tshifthinga tshothe,
tshifhinga tshothe tshinwe tshithu, u ita u sa tenda hatsho; hue
a tou dzula zwavhudi na vhathu.

Fhedzi muporofita wa vhukumakuma wa Mudzimu u dzula
na URALO MA AMBA MURENA. A nga si sudzuluwe kha ulwo
Lunwalo arali o runwa nga Mudzimu.

81 Mushe o dzula kokotolo kha Lunwalo. Mudzimu o ri, “Ndi
do vha bvisa.” A ri kha Mushe, “Ndo u ruma uri u ite mushumo.”
Huno Mushe o vha e na tshenzhemo. O vha o no tangana na
Mudzimu. O vha e na Ipfi lJa Murena.

82 Tshi itisaho uri Mudzimu a rume vhaporofita ndi ngauri vha
na Ipfi ]a Murena. Ipfi la Murena li dela vhaporofita. Huno arali
a si na Ipfi la Murena, zwenezwo ha muporofita.

83 Huna u edzisela hunzhi ha nama hu no khou lingedza uri ndi
vhaporofita, hothe u tsa fhasi kha zwikhathi, fthedzi vha dzulela
u tutshela kule na Ipfi lJa Murena. Fhedzi muporofita wa ngoho
u dzula kokotolo kha Ipfi. Zwino, ni songo hangwa uho u redza.
Muporofita wa ngoho u dzulana A RALO MA AMBA MURENA.

8¢ Yesu o ri tsivhudza maduvhani a u fhedzisela zwine zwa do
bvelela. Fhedzi mulanda wa—wa ngoho, muporofita wa ngoho,
na khathihi ha kundelwi u dzula henefho na A RALO MA AMBA
MURENA.

85  Mushe o dzula na Murena. O vha e tshiga. O vha e tshiga
kha IsIraele uri duvha lavho la thengululo lo vha li tsini, huno o
vha e tshiga kha ]la Egipita, uri duvha la vhuthelo havho ]o vha
li tsini. Ngauri, vho nwela khothe ngei nnda kha Lwanzhe lwo
Faho, ngavhuya, mmbi yothe ya Farao. Vho vha vhe magumoni
a maanda avho a mmbi, huno muporofita o vha e tshiga tsha
vhufhelo ha lushaka.

86 Zwi elekanyeni, uri ndi Mudzimu muhulwane hani, na uri
U shuma nga u nyadzea-de. Ngoho, arali vha songo funzwaho
vha tshi nga zwi pfesesa, vho funzeaho vha tea u ralo. Amen.
Arali dziphuli milindini ya matope a Egipita dzo vha dzi tshi nga
pfesesa uri uyo o vha e muporofita a bvaho ha Mudzimu, huno
awara yo vha i tsini, zwingathani zwo engedzeaho zwi tshi tea
pfamo ya Farao u i divha. Fhedzi ulwo ndi lushaka lune lwa sa
zwi divhe. Ulwo ndi lushaka lu no li pfuka, tshifhinga tshothe.
Musi izwo. . .

87 Mushe o ima, a tshi khou sedza nga kha ayo mafasitere, kha
avho vhana vha Isiraele vha tshi khou fhira. Kha Isiraele. ..
Kha Farao, vho vha vhe dziphuli na dzimmbwa. Kha Mushe,
vho vha vhe vhanangiwa vha Mudzimu. Bivhili yo amba, zwauri,
“Mushe o nanga,” a ita u nanga hawe ene mune, “u tambula nga
u nyadziwa ha Kristo, a tshi dzhiela ntha lupfumo luhulwane
u fhira madakalo a tshivhi, ngauri o vha na tshiphuga tsha
malamba.” Mushe o zwi divha uri avho vho vha vhe si vhasuki
vha thophe; avho vho vha vhe vhathu vhe na pfulufhedziso.

88 Enemune, o divha uri o vha e nnyi. O kundelwa u vha vhudza.
Vha tea u zwi limuwa, vhone vhane. O divha, ene mune, zwe
mushumo wawe wa vha u zwone, u—u itwa. O zwi divha uri
Mudzimu o mu vusa u itela iyi ndivho, fhedzi ho ngo kona u vha
vhudza. Huno tenda vho vha vho pofula khazwo, na khathihi

ho ngo didzumbulula nga ndila i pfalaho, u swika vha tshi zwi
limuwa. Zwenezwo, vho vhona itsho tshiga, huno vha tshi divha.

8 A ri, “Ndi do nea Isiraele tshiga. Dzhia ulu lubada;
lu shandukise lu vhe nowa. A vha nga thetshelesi hezwo,
zwenezwo vheyani tshanda tshanu kha zwirumbi zwanu, tshi
bvise, difhodze kha mapele, zwenezwo vha do zwi tenda. Huno
zwenezwo, arali vha sa zwi pfi, bvisani madi kha Nili fhasi
henetho, a shele kha shango ]lo omaho, huno madi othe a do vha
malofha.” Itsho tsho vha tshi tshiga tsha lushaka. Vhathu vha do
zwi tenda. Musi, avho vho lugelaho u zwi tanganedza vha do zwi
tenda musi vha tshi vhona tshiga tsha Mudzimu tshi tshi shuma,
fhedzi lushaka lu tea u vha na tshinwe tshithu tsho fhambanaho.
Ngauralo, U tshi nea tshiga tshothe.

9 Mudzimu o shumisa munna, munna a ditukufhadzaho,
muporofita, u vha tshiga tsha vhufhelo ha iyo nyimele ya lushaka
henengei fhasi. Mudzimu, ri rumele munwe. Ri vusele munwe
ntha. Arali vhathu vha Mudzimu vho ya u rabelela zwo raloho, O
vha a tshi do mu vusa. Ndi, vhathu vha tea u wana uyo muhwalo.
Vha tea u vuwa. Vha tea u limuha. Vha tea u divha uri ri khou
tshila kha duvha lifhio, na uri nyimele i re u mona na rine ndi
ifhio, vha sa athu vhuya vha vuwa.

Ni bvela phanda na u tshila nga ndila ye na ita tshifthinga
tshothe. “Ri tea u fhata haya huswa nanwaha. Ndi tea u wana
modoro wa khwine u fhira Vhojoneses. Ndi tea u ita hezwi.”
Oo, zwinzhi nga maanda kha izwi! Musi ni tshi limuwa, a hu
londwi. . .Izwo zwo luga. Fhedzi ni fanela u limuha, mukomana,
uri izwi zwithu zwothe zwi do lovha.

Yesu o ri, “U so ngo mu ofha ane a nga vhulaya muvhili,”
bomo ya athomo ya Russia. Ni songo mu ofha we a vha a tshi
nga rembulusela uyu muvhili ngomu ha buse ]la thavhandubi,
nga miniti i si gathi, “fhedzi ofhani Hoyo ane a nga ita muvhili
nga iyo ndila huno a rumela muya heleni.” Ndi zwezwo.

91 Vhunga ndo vha ndi tshi khou amba na dokotela, nnda
sibadela musi mme anga vho vha vhe henengei, o vha a tshi
khou amba nga ha uri saintsi yo vha i khulwane hani, u shuma
kha zwipida zwo fhambanaho zwa muvhili, huno a dzhenisa
mushonga ngomu hawo, huno ra vhona uri ndi ngani tshi tshi
do vhulaha tshinwe tshitzhili, huno tsha tshidza kutshili kwa
vhutshilo. Nda ri, “Izwo zwi a mangadza. Izwo zwi tou vha
zwavhudi.” Nda mu thetshelesa lwa tshifhinganyana. Fhedzi
nda ri, “Dokotela, izwo ndi zwavhudi. Izwo ndi a zwi takalela.
Izwo zwo luga nga maanda. Zwa—zwa vhukuma ndi livhuwa
Mudzimu kha hezwo. Fhedzi, sedzani, ni khou shumisa vhutshilo
hanu hothe kha u lingedza u wana tshinwe tshithu kha tsiko.
Fhedzi ngani tshinwe tshifhinga u humbula nga ha We a i sika,
Oiitaho, We a vha muoli wayo? Mudzimu ndi muoli wayo.”

Ndi zwihulwane zwingathani Musiki u fhira tsiko ye A ita!
Ndi ngani ri tshi ombedzela nga maanda kha tsiko, musi ri sa
elekanyi nga ha Musiki We a ita matadulu na lifhasi, huno a ita
muvhili na vhutshilo? A nga zwi tshinyadza tshifhinga tshinwe
na tshinwe tshe A tama, ngauri ndi Zwawe.

92 Tzwi zwi vha tshithu tshi mangadzaho nga maanda, u shuma
kha muvhili wa muthu. Ri a zwi takalela izwo. Vha a kona u
fhirisela ito, u bva kha munwe muthu u ya kha munwe; u dzhiya
idzo khodo thukhu, huno vha bvisa ito kha mabuli a muthu
vha li vheya kha buli ]Ja munwe muthu, huno uyo munna u a
kona u vhona zwi tshi bva kha ilo ito. Itsho ndi tshithu tshi
mangadzaho.

93 Zwo vha zwi tshi anzela u ralo, arali mme, musi vho vha vha
tshi khou ya u beba lushie, huno lu—lushie lwo vha lu nga si
bebiwe, o vha—o itwa nga u ralo, uri lushie lu si kone u bebiwa:
mme na lushie, vhothe, vho fa. Izwo zwo vha zwi zwone. Fhedzi
a ni anzeli u pfa nga hazwo, zwo vha zwo fhambana, khamusi na
khathihi. Fhedzi namusi vha nga dzhia uyo mme nga murahu
ha musi vho no di vha kha nyimele ya u vha na lushie, huno
arali...musi mme vha tshi kha di vha kha di ranga na—na u
da kha tshifhinga tsha u beba, vha...vha nga isa avho mme
lufherani huno vha mu nea tshidzidzivhadzi tshituku, huno vha
bvisa uyo nwana, a vha na mbebo zwayo, a dzhia lushie. Izwo ri
a zwi takalela.

94  Mmbudzeni sisteme nthihi. Ni imisa volivo hafha nnda
hunwe fhethu, kha iyi sisteme ya madi doroboni, huno ni sedze
zwine zwa iteya kha gethe khulwane. Ni a i thuthubisa.

Fhedzi, naho zwo ralo, ri nga tumula mulenzhe, ra bvisa
tshanda, huno, nga madembe a Mudzimu, U do fhira ayo malofha
nga inwe ndila, nga tshifhinga tsha vhuvhili, huno a a vhuisa u
mona nga inwe ndila. Inwi ni tshidza vhutshilo ha muthu. Naa
ndi nnyi ane a nga ita izwo? Mmbudzeni.

9 Tumulani tsinga, tumulani phaiphi khulwane hatha hunwe
fhethu kha madi, musi a tshi khou bommba u bva kha volivo.
Naa zwi do itani? Zwi lingedzeni luthihi huno ni wanuluse zwine
zwa bvelela. A hu na inwe ndila ya u fthira. Zwi tea u thuthubisa
murahu kha gethe.

Arali Mudzimu a songo ita ndila ya uri aya malofha a
fhire, nga u tavhanya, luthihi murahu kha mbilu huno ni do fa.
Tshifhinga tshothe ni tshi dzhenisa munwe wanu, ho vha hu lufu,
nga u tavhanya. Tshifhinga tshothe musi ni tshi tsheya hunwe
fhethu, he ha vula tsinga kana tshinwe tshithu, hu do vha lufu,
nga u tavhanya. Tumulani munwe wanu, no vha ni tshi do fa.
Ndi zwenezwo fhedzi. A do thuthubisa henefho murahu ngomu
mbiluni yanu hafhu. A do ni vhulaha. Fhedzi Mudzimu. . .

96  Zwino, ri elekanya uri ndi zwavhudi. Ri elekanya uri zwi a
mangadza. Hunori a livhuwa nga ndila ye saintsi ya ralo, vha nga

vhotha idzo tsinga vha dzi dzudza kha u sa nzuruma. Izwo zwo
luga. Fhedzi Ndi nnyi O ita izwo? Ni a vhona? Ri sedza hothe kha
tsiko ra hangwa Musiki wayo. Ni a vhona? Ri khou sedza zwithu
zwa mupo, huno ra hangwa tshithu tsha mu—muya tshothe. Izwo
ndi zwine ra ita.

97 Zwino, vhaporofita vha Mudzimu, vha. . .vha na Ipfi Lawe.
Ndingazwo vhathu vha tshi vha tenda.

Itsho ndi tshone tsho itisaho uri Mudzimu a ri kha Mushe,
O amba ngei murahu kha Genesi, vhanzhi, kha Ekisodo, ndilani
yothe, “Arali ha da munwe vhukati hanu, a re wa muya, kana,
muporofita. . .” “Zwino ri khou yo divha hani izwi zwithu?” A ri,
“Musi a tshi amba tshinwe tshithu huno tsha khunyelela, i amba
tshinwe tshithu-vho, tshi a khunyelela, zwenezwo tshi tendeni.”
Ni a vhona? Itsho ndi tshiga.

98  Ngauralo U nea Ipfi Lawe, hu si kha vharangaphanda, hu
si kha vhavhusawoga, fhedzi kha vhaporofita. Khrushchev a si
tshiga kha shango. Hai, mune wanga. Hitler o vha e si tshiga
kha shango. Fhedzi hunwe fhethu, hunwe fhethu, Mudzimu u
na muporofita a ditukufhadzaho o lindela awara. Ndi tshiga.
Ndi tshiga tshine tsha do hatula shango nahone tshi do tshidza
Tshivhidzo. Muporofita!

9 Eliya o vha e tshiga nga duvha lawe, muporofita Eliya.
Kha. .

O vha e pro-...o vha e tshiga tsha Ipfi la Mudzimu,
khathulo kha la Egipita na phuluso kha Isiraele, arali vho toda
u mu tenda.

100 Tlo duvha livhi la Eliya, musi Isiraele yothe yo humela
murahu kha Mudzimu, vho vha vho humela murahu tshivhini.
Vho vha vho hangwa oda. Vho vha vho hangwa nga ha u rangiwa
phanda nga Mudzimu, na Yehova muhulu we a vula Lwanzhe
Lutswuku, huno a vha bvisa Egipita, nahone muporofita muhulu
vhunga Mushe vhukati havho. Vho zwi hangwa.

Ro zwi hangwa. Vhoinwi Vhamethodisi no hangwa John
Wesley. Vhoinwi Vhalutere no hangwa Martin Luther. Vhoinwi
Vhabaphuthisi no hangwa John Smith. Vhunzhi hashu ri
hangwa Charles Finney, muhulwanesa kha vhothe.

101 Zwo ambiwa uri phesente dza futahesumbe dza
vharembuluwi vha Finney vho wa. Phesente dza fusumbethanu
dza Moody dzo gunea nga nwaha. Huno vha Wesley, tshigwada
tsha vhukhethwa, tsho vha tshi khou humela murahu. Fhedzi
Finney vho vha na phesente dza futahesumbe. Mutuku,
mupfufthi, musekene, wa phanda muthu o ya kha phuluphithi
a sedza vha la vha thetshelesi, nga u ralo, huno vhanna vha
do noka, ngauri o dzula zwitakani linwe duvha u swika Muya
Mukhethwa wo no mu fara. O ita. O vha e tshiga tsha u guma,
minwaha i no fodou swika madana mavhili yo fthiraho, ya iyo

mvuseledzo khulwane ye Wesley na vhanwe vha vha nayo, huno
khathulo i khou da.

102 O vha e tshiga, uyo muratho muvhi. Huno nga ndila ye Eliya
a kona u ima henefho, e na tshivhindi nahone o halifha, nga ene
mune, a hu na muthu we a vha e nae, fhedzi o vha e tshiga tsha
Mudzimu.

Vhanwe vhafunzi vhothe vho tuwa na Ahaba, nga ndila ya
musalauno. Vha na zwa musalauno kha uyo murafho. Fhedzi
nga ndila ye Ahaba wa mualuwa, kana, Ahaba o aluwaho,
na mbuelo dzawe dzothe khulwane, huno zwo disa tshivhidzo
tshothe kha Katoli-. . ., kana, hu si Vhukatolika, fhedzi nga ha
tshithu tshithihi, kha midzimu i sili. O vha disafhethu he vha vha
vha tshi gobagoba. Vhanwe vha nga luvha nga iyi ndila, huno
mbotholowo fhedzi, “Ni nga ita tshinwe na tshinwe tshine na
toda.” Huno vho dzhena kha ulwo lushaka lwa nyimele.

103 Huno nga ndila ye Eliya a ima henefho, e na tshivhindi, nga A
RALO MA AMBA MURENA. O Mudzimu, ri nee vhanna vha no
nga vhenevho. O vha a sa ofhi u vhudza Jesebele nga ha nyimele
yawe. O vha a sa ofhi Ahaba. O vha a sa ofhi uri o khakha. O ima
e na tshivhindi, huno a tshimbila a ya ha Ahaba, huno a ri, “Na
nwando unga si we u swika ndi tshi u vhidza.” Amen.

104 O vha e mini? Tshiga kha uyo murafho muvhi. Naa Isiraele
yo zwi vhona? Hai. Vho mu sea, vha tamba ngae.

O bvumba uri hu do vha na gomelelo, uri hu do vha na—hu do
vha na vhuleme, ndala, gomelelo. Huno o porofita o khwatha, o
ima e ethe,ena ARALO MA AMBA MURENA. Ha pfi, “Murena,
vho vhulaha vhothe vha ngoho. Vho vha vhulaha vhothe. Ndi nne
fhedzi o salaho, 0 imaho na Ipfi Lau.” Naa thaidzo yo vha i mini?
Ipfi la Mudzimu. Eliya o toda u dzula na Ipfi. O vha e muporofita
wa vhukuma.

105 Vhanwe vhaporofita vho vha vho no ri, “Oo, zwo luga, a zwi
iti phambano khulu. Yehova ha londi, ni a divha.”

Yehova u a londa. Zwi tea u vha Ipfi Lawe. Huno Eliya o
ima o difunga kha ilo Ipfi, nga A RALO MA AMBA MURENA.
Mudzimu o mu nea tshiphiri tshituku, linwe duvha. A ri, “Ndi na
vha zwigidi zwa sumbe, Eliya, uri u thanzi ya u ralo, nnda hatha.
A vha na tshivhindi tsho edanaho u bva huno vha zwi vhila.
Vha khou dzumbama zwitakani. Fhedzi, naho zwo ralo, mbiluni
dzavho, ndi vhalanda Vhanga. A vho ngo gwadamela Baalamu.
Vha khou ofha u zwi ita. Fhedzi, ndi khou ni nea tshiga, huno
inwi ni tshiga. Imani henefho nnda, huno ni ime kha Ipfi Langa.
Ndi do ni londa. Vha neeni tshiga.” Haleluya!

Mudzimu, ri rumele tshinwe tshithu tsho raloho, ane a do vha
tshiga tsha Ipfi la Mudzimu. Huno pfulufhedziso inwe na inwe
ye Mudzimu a fulufhedzisa i do tikedzwa kha uyo muthu, ngauri
ndi tshiga, tshiga tsho hangwiwaho.

106 Qo, vho elekanya, ngauri Ahaba o vha e khosi khulwane
huno tshaka dzothe dzo mu ofha, izwo zwo vha zwi zwavhudi
lwo edanaho. Fhedzi Eliya o vha e tshiga tsha Ipfi. Uyo ndi
muporofita wa ngoho, tshiga tsha Ipfi. Ngauralo musi o vha
e tshiga tsha Ipfi, a vho ngo mu tenda. A vho ngo vha na
mushumo nae.

107 O vha e tshiga kha tshilikadzi, musi Mudzimu a tshi mu ruma
a bva Thavhani ya Karamele, a bvaho. . .ntha ngei mulamboni
wa Cherith. A mu ruma henengei fhasi, nga murahu ha musi o
no kanzwiwa nga mahunguvhu, huno mulambo wa oma. A tsela
fhasi nduni ya iyi tshilikadzi. Ndi fhethu-de hune mureri a nga
ya! Fhedzi o tsela fhasi henefho ngauri Mudzimu o mu vhudza
uri a ye.

Fhedzi A tsela fhasi henefho, a ri, “Ndo mu laya uri a u
kanzwe.”

108 O teya u vha tshiga. O teya u vha tshiga. Musi, o vha e ngei
nnda, o vha e na vhukhopfu ho edanaho u ita khekhe nthihi, huno
ene na mutukana wawe vha i ]la. Yo edanaho kha tshitemba u. . .
Huno mapfura o edanaho kha tshitemba, u ita thukhu, u suka
nazwo. A ri, “Ndi nnda hafha ndi tshi khou doba thanda mbili.”

109 Kha ilo li gotshayo, u fhisa, matsheloni a mufhiso musi wa
tshifhatu tsha kale a vhonalaho muthu, na mmvi dzo nembelela
nga murahu hawe, a bvela nnda henefho, huno phanda yawe i
tshi khou penya, o gogodela khoro, a ri, “Nndisele tshinwiwa
tsha madi,” huno a ri, “nga nnda ha hezwo, nndisele zwiliwa nga
tshanda tshau, yone khekhe.”

110 A ri, “A thi na vhukhopfu ho edanaho. Ndi nnda hatha zwino,
ndi tshi doba thanda mbili, u itela murwa wanga khekhenyana.
Ndi tou vha na zwo edanaho u itela ene na nne. Ri khouyouila
huno ra fa.”

111 A ri, “Ni songo ofha, ngauri, A RALO MA MBA MURENA.”
Uyo ndi munna ane ra mu toda. Ho vha hu si, “Zwino, zwi nga
itea, khaladzi. Zwi nga di khunyelela. A thi divhi.” Hai, hai. Eliya
o vha e na vhutanzi. “A RALO MA AMBA MURENA. Iyo khali a
i nga kundelwi, na tshitemba tshi nga si xe, u swika duvha line
Mudzimu a rumela mvula kha lifhasi.” Amen. Khezwo-ha. Izwo
zwo teya u vha tshiga tsho edanaho khae.

112 U imela tshivhidzo namusi. Nga murahu ha musi Eliya o
dzula nae lwa tshifhinganyana...O vha e na mutukanyana. A
lwala. Vhulwadze hawe ho vha ho vhifha nga maanda u swika
hu si tshe na mufemo wo salaho khae. O fa. Zwenezwo o ita
mini? Tshivhidzo tsho no vhona izwo zwiga. Fhedzi, mini, nga
u tavhanya musi khombo thukhu i tshi da, nga u tavhanya u
toda u vhea tshivhidzo mulandu khazwo. O vha a tshi foda u
vhea Eliya mulandu. A ri, “Iwe munna wa Mudzimu, zwino wo
da hafha u vhidzela zwivhi zwanga kha nyelelwo yanga huno wa
dzhia vhutshilo ha murwa wanga.”

113 Eliya o dzhia murwa, a gonya ntha kha tombo le a vha
o edela henefho ntha, a mu ededza kha mmbete wawe ene
mune, a di tharamudzela khaye, a ri, “Murena Mudzimu!”
Haleluya! “Rumela murahu muya wa uyu mutukana.” Huno
lushie lwa vuwa.

114 A lu tsitsela murahu fhasi. Uyo musadzi a sedza lushie, huno
zwenezwo a mu sedza, zwenezwo o divha uri tshinwe tshithu
tsho vha tshi henefho. A ri, “Nga izwi ndi a zwi divha uri Ipfi
la Mudzimu li mulomoni wanu.” Amen. O vha e tshiga kha iyo
tshilikadzi. Musi o no vhona maanda a Mudzimu, A no tshila
kana a nga kona u vhulaha, a vusela lushie lwawe lwo faho
vhutshiloni, a ri, “Nga hezwi ndi a zwi divha uri u munna wa
Mudzimu.” O zwi divha.

Tshakha namusi dzi do zwi sea, vhunga vho ita tshifhingani
itsho. A vha nga zwi tendi. Fhedzi uyo musadzi o divha zwo
fhambanaho. Ho vha hu tshiga tshifhingani itsho, vhunga o vha e
tshiga, u vusela murwa wawe o faho murahu kha vhutshilo. Avho
vhaporofita tshifhinga tshothe ndi zwiga zwa Mudzimu.

115 Musi Eliya zwenezwo a tshi vhidzelela makhaulatshele, a
ri, “Arali Mudzimu e Mudzimu, Mu shumeleni. Arali Baali e
mudzimu, mu shumeleni.”

Naa ilo li nga si vhe duvha li mangadzaho la Eliya namusi?
Arali politiki i mudzimu, i shumeleni. Naa ri na mini kha
politiki? Naa roitani? A ri na tshithu nga nnda ha tshivhalonyana
tsha u tshinyala. A ri na tshithu.

Fhedzi ro xedza inwe na inwe, katukutuku khonani inwe
na inwe ine ra vha nayo, nga kha dzitshaka. Hafha, vhege
yo fhiraho, ri tshi khou xedza tshaka mbili kana tharu kha
vhukomonisi. Ri khou thelisa vhathu na u wana tshelede
yavho, na u i rumela henengei u kanzwa avho vhathu vhe vha
rembulutshela kha vhukomonisi nga u tavhanya musi vha tshi
tou diimisa. Ndi u hoya. Izwo ndi zwone.

116 Ri bula uri ri Vhakriste. Kha ri nge Vhakriste, zwenezwo, hu
si nga u vha kanzwa zwithu zwo raloho. Izwo zwi na zwituku nga
maanda zwine—zwine zwa . . . Muthu zwawe wa mbilu yavhudi u
do ita hezwo. Uvho ndi vhurereli. Uho a si tshidzo.

Vhathu vhanzhi vha wana vhurereli na tshidzo zwo
tanganana. Vhurereli ndi u kanzwa dzitshilikadzi na vhashai,
na zwinwe-vho. Uvho ndi vhurereli. Fhedzi tshidzo ndi Mbebo
ntswa, i no khou bebwa hafhu. Izwo zwo fhambana. Vhurereli,
Mohamede ndi vhurereli. Hu na vhurereli vhunzhi.

17 Zwino, ntha kha Thavha ya Karamele, ilo duvha musi o
vhidza makhaulatshele, huno a vhidza Ahaba na vhotshifhe vha
zwigidi vhe vha wela thembeleni ya dzidinomineisheni dzavho, o
vha vhidza ntha Thavhani ya Karamele, a ri, “Idani ngeno ntha.
Tanganani na nne hatha ntha. Ndi do kondelela tshivhalonyana

tshothe.” O ita mini? O vha e na A RALO MA AMBA MURENA.
O vha a sa ofhi. Ari, “Netshedzani mbohwana. Vhidzelelai Baali.
Tendelani Mudzimu ane a fhindula nga mulilo a vhe Mudzimu.”

118 Ngauralo, duvha lothe, u swika. . .u bva nga matsheloni u
swika nga murahu ha tshiswitulo, vha fhufhela ntha kha aletare.
Vho divhofholola. Vha zhamba. Vha tavha mukosi. Eliya a ya
murahu na phanda, a ri, “Tzhemelela ntha zwituku. Khamusi o
ya lwendoni lwa u rea khovhe, kana tshinwe tshithu. U nnda a
tshi toda, kana tshinwe tshithu.”

Ngauri, o vha e na A RALO MA AMBA MURENA. O vha o
fushea. O vha e na Ipfi l]a Mudzimu.

Mukomana, khaladzi, naa munwe munna u toda mini u fthira
pfulufhedziso ya Mudzimu? Mudzimu o amba uri U do zwi ita.
Ndi Abrahamu. O vhala uri Mudzimu u a kona u ita zwe A
amba nga hazwo. O zwi divha uri Mudzimu a nga zwi ita, ngauri
Mudzimu o ralo.

119 Ngauralo o vha—vha vhidza uri vha de ntha heneefho. Huno
ngauralo vha ditshetshekanya, nahone vha favha mukosi nahone
vha zhamba duvha lothe, u swika kha tshithavhelo tsha nga
madekwana. Zwenezwo, Eliya, lavhelesani uri o zwi ita hani.
Tshithu tsha u thoma tshe a ita ho vha hu u tumanya matombo
a fumimbili.

Mudzimu ho ngo khethekanywa. Dinomineisheni dzi
khethekanya zwivhidzo, fthedzi hu si Mudzimu.

Munwe a ri, “Naa u Mukriste?”

120 “Ndi Mubaphuthisi.” Ngauralo izwo a zwi fhiri u amba uri
ndi nguluvhe.

121 Ni ri, “Ndi—ndi Mumethodisi.” Zwo luga, izwo a zwi fhiri
nguluvhe, hathu, kha Mudzimu.

122 Nda ri, “Naa ni Mukriste?” U vha Mukriste, ni tea u fana
na Kristo, Vhumudzimu vhu re thaberenakeleni kha inwi, na
Muya Mukhethwa, u nga wo wa nga Duvha la Pentekoste. Hu si
vhunwe vhudipfi, fhedzi ndi khou amba Pentekoste ya vhukuma.
Ni a vhona? Ndi zwone.

123 “Ndi wa Pentekostala. Ndi wa Vhuthihi. Ndi—ndi wa
vhuraru. Ndi...” Oo, nne-nne! Izwo a zwi fhiri u amba uri no
vha ni tshinwe tshithu-vho. A zwi ambi tshithu kha Mudzimu.
Izwo zwi a khethekanya.

12¢ Tzwo ndi zwe zwa bvelela ngei fhasi vhukati ha vhafunzi.
Fhedzi Eliya o kungulusa haya matombo a fumimbili, u
sumbedza uri Mudzimu ndi ene Mudzimu muthihi nga ntha ha
vhothe, a a ftumekanya fhethu huthihi.

125 Ngauralo, musi a tshi a kuvhanganya nga u ralo, a vhulaya
mbohwana nahone a i vheya ntha ha aletare, kha khuni. A ri,
“Zwino, u vha na vhutanzi uri a hu na mafanedza kha hezwi, iya

unngwanele khali dza fumimbili dza madi.” Huno zwa vhukuma
a sheledza iyo khuni. Oo, Haleluya! O vha a tshi foda u sumbedza
uri Mudzimu o vha e Mudzimu. Ngauri, ndi ngani? O vha e na A
RALO MA MABA MURENA. O vha e muporofita. O vha e na
Ipfi la Mudzimu.

126 Ngauralo vho ita—vho ita nga ilo duvha, arali vha tshi ri
vha do ni bvisa tshivhidzoni, vha do ita itshi, na tshinwe, arali
no lovhedzwa nga Dzina la Yesu, na izwi zwithu zwothe zwo
fhambanaho nga u ralo: vhutafutafu. Ndi A RALO MA AMBA
MURENA.

127 Muthu a funeaho, vhunwe vhusiku, o amba na nne, a da
a nkuvhatedza nga zwanda zwawe, huno a ri, “Mukomana
Branham,” ha pfi, “Ndi fodou ni vhudzisa tshinwe tshithu.” Ha
pfi, “Arali ni tshi nga tou leludza zwituku, izwi zwithu zwine na
khou amba nga hazwo.”

Nda ri, “Mini?”
Ha pfi, “Ndovhedzo iyi yothe.” Ha pfi, “Zwivhidzo zwa

Chicago na u mona hothe zwi khou tou ni toda nga maanda,
fhedzi vha a ofha uri izwo ni do zwi bula.”

128 Nda ri, “Zwo tou ralo, ndi do zwi amba. Ngoho-ngoho, ndi
do zwi bula.”

Ha pfi, “Zwo luga, itsho ndi tshone tshithu fhedzi tshine vha
lwa na inwi ngatsho.”

129 Nda ri, “Zwenezwo a vha lwi na nne. Ndo vha ndi si Ene
we a Li amba. Mudzimu o Li amba. Ndi itela khaedu munwe na
munwe wavho uri a de a Zwi sumbedze nga ndila yo khakheaho.”
Ni a vhona?

130 Ha pfi, “Zwo luga, ni a vhona, inwi—inwi ni tea u tendelana
huno na ita vhutama.”

Izwo ndi zwenezwo zwithihi zwe vha toda a tshi zwi ita.
Amen. Mudzimu ha leludzi. Hai, mune wanga. Ha leludzi.

A ri—a ri, “Zwino, Mukomana Branham, ndi toda u ni
vhudzisa tshinwe tshithu. Naa Murunwa wa Murena o ita...”
Ha pfi, “Rothe ri tenda uri Murunwa wa Murena. Naa Murunwa
wa Murena o ni vhudza Itshi?”

131 Nda ri, “A thi londi zwine Murunwa wa Murena a do amba.
Arali Ene, Murunwa wa Murena, U do amba Izwo. Fhedzi arali
O amba tshinwe tshithu tsho fhambanaho, O vha e si Murunwa
wa Murena.” Nda ri, “Hu sa londwi uri ndi Murunwa ufhio, kana
tshinwe tshithu-vho tsho ambiwaho, Paulo o ri, ‘Naho Murunwa
a bvaho Tadulu a rera manwe mafhungo-madifha kha inwi,
onoyo nga a senwe.””

132 Vharunwa na munwe na munwe, tshinwe tshithu tsha u
dihudza, tsha amba nga ha Vharunwa. Joseph Smith, Brigham
Young, na u rerela hothe ho fhambanaho, ha vha Adventisi na

tshinwe na tshinwe-vho, vha vhona tshakha dzothe dza zwithu
zwa uralo, fhedzi tshifhinga tshothe zwi fhambana na Ipfi.

133 Fhedzi, Mudzimu u tikedza Ipfi Lawe. Ndi Ipfi Lawe. Nda
ri, “Ndi Ipfi la Murena. Ngoho. Zwothe zwe nda vhuya nda zwi
divha zwo funzwa nne nga Ene. A tho ngo ya kha seminari kana
tshikolo na khathihi. Zwi bva Khae.” Fhedzi nda ri, “Kana zwo
vha zwi tshi fhambana...Arali zwo vha zwi tshi hanedzana
na Izwo, ndo vha ndi si nga Mu tendi. Ngauri, ilo ndi Ipfi la
Mudzimu, ndi la u thoma. Tshinwe na tshinwe-vho kha tshi vhe
mazwifhi.” Ipfi ]a Mudzimu, dzulani Nalo.

134 Ngauralo, Eliya, musi a tshi fhedza, o sheledza ayo matanda
hothe u mona, nga mabarele a fumimbili a madi. A a shululela
ntha ha henefho. A bvela nnda henefho, a tshi tou rothola u
ya nga hune a nga vha. Ndi ngani? Mudzimu a nga si zwifhe.
Mudzimu o mu vhudza. A ri, “Murena Mudzimu wa Abrahamu,
Isaka, na wa Isiraele, kha zwi divhee namusi uri U Mudzimu,
huno ndi mulanda Wau. Huno ndo ita izwi nga ndaela Yau,
ngauri ndi A RALO MA AMBA MURENA. Ndo ita hezwi ngauri
Wo mmbudza uri ndi zwi ite, ngauri zwi ya nga Ipfi Lau. Kha zwi
divhee zwino zwauri U Mudzimu.”

Huno Mulilo wa Murena wa wa, tshithavhelo tsho fhiswaho,
matanda o nukalaho, wa la matombo, na tshinwe na tshinwe,
huno wa dzhiya tshinwe na tshinwe kule. Zwenezwo Isiraele a
lila, vha zwigidi zwa sumbe, “Iri ni Mudzimu a vhe Mudzimu.”

135 Eliya, zwo naka hani u vhona uyo mufuku, muvhili wa kale
u si na nungo, wo onyana, ulwo lubada lutuku tshandani tshawe,
tshitemba tshituku tsha mapfura tsho nembelela nga thungo
hawe, tshipida tsha mukumba wa nngu wo pombwaho u mona
nae. Mulandu, vho vha vha tshi do mu valela dzhele namusi arali
o tshimbila tshitaratani; fhedzi vha tendela vhasadzi u ambara
dzishothi; fhedzi vhone nga ngoho a vha nga iti izwo, ni a vhona,
nga u ralo, ibvani.

136 Ngauralo, zwenezwo, fhedzi haftha vha a da. Hafha vha tsela
fhasi, u budekanya henefho, u budekanya muvhundu, kha ulu
lubada. Zwino, Thavha ya Karamele a si fhethu ha—hutuku ho
vhewaho vhukati ha soga. Ndi thavha khulwane. I tshimbila, u
fana na mafhande a no nga hezwi, huno ya lapfela ntha, huno
ya lavhelesa kha lwanzhe. Huno Eliya na Gehazi vha gonya ntha
ntha. Huno Eliya a wa nga tshifhatuwo tshawe henefho, huno
a thoma u vhidzelela kha Mudzimu, mutana wawe wo furalela
thungo ya Vhukovhela, thungo ya duvha. Minwaha miraru na
minwedzi ya rathi, na nwando a wo ngo vhuya wa. A ri kha
Gehazi, “Iya ulavhelese huno u vhone arali u tshi vhona tshinwe
tshithu, gole nnda lwanzheni.”

Ima kha iyi thavha, ndo sedza nnda nga iyo ndila, ha pfi, “A
thi vhoni tshithu.”

137 O dzula henefho. “Mudzimu, arali avha vhathu vho
shanduka, arali avha vhathu vho vhuya kha Iwe, arali vho lugela
u tutshela kule na hezwi zwothe maloto nahone vha vhuya
murahu kha Ipfi Lau, zwenezwo U Mudzimu, uri u fthindule
Ipfi Lau.”

138 T ri ni ndi ambe zwenezwo zwithihi namusi. Dzhiani idzi
dinomineisheni huno ni dzi vunde, hangwani iyi phambano ya
dinomineisheni, huno ni tendela vhathu u vhuya murahu kha Ipfi
la Mudzimu, kha mutalo wa u shenga. Ndi do ni sumbedza uri
huna Mudzimu ane a kha di kona u thindula nga Mulilo.

139 T ri ni vhathu vha vhidzelele kha Mudzimu. I ri ni...?...
vhidzani muthu. I ri ni vhathu vha vhidze muporofita. Mudzimu
u do mu vhea vhuponi. Ndi itela khaedu tshaka uri dzi ite hezwo.
Welani kha tshifhatuwo tshanu huno ni vhidzelele kha Mudzimu,
u rumela muphulusi, huno ni sedze zwine zwa bvelela. Itanu
zwi ita tshinwe tshithinga, Mudzimu u do fhindula. Mudzimu
u dzulela u ralo.

140 A gwadama huno a ri, “Mudzimu, i ri zwi vhe namusi.
Avha vhathu vho vhuya vha lwa na Iwe. Havha vhathu vho
kwashekana kha tshaka dzothe dza dzidinomineisheni nnda
ngei. Fhedzi, namusi, Wo Disumbedza. U Mudzimu. Huno
vhathu vha ri, ‘Latani kule Baalimu.’ Huno ndo vhulaha
avho vhotshifhe vha zwigidi. Vho bva ndilani zwino, Murena.
Zwithivheli zwothe zwo tuwa, zwithivheli zwituku zwe zwa ri
fhandekana.”

Mumethodisi u do takalela u da a luvha na Mubaphuthisi;
Mubaphuthisi u do takalela u da na Vhapentekostala; yone
mbilu ya vhukuma fhasi henefho, avho vhafulufhedzeaho vha
zwigidi zwa sumbe. Fhedzi vha nga si kone u zwi ita. Arali vha
tshi ita, vha a pandelwa zwivhidzoni zwavho. Vhanwe vhavho a
vha londi. Vha a da, naho zwo ralo. Izwo ndi zwone.

141 Fhedzi vha litshe vhothe vha kwashekanye ulwo
luvhengelambiluni huno vha kuvhangane, huno vha ri, “Ri
do hangwa hezwi zwothe hatha mikhuvha na katekisima, na
zwinwe zwothe zwine ra khou vhala khazwo. Kha ri vhuye
murahu kha Ipfi la Murena.” Sedzani zwine zwa do itea
zwenezwo. Mudzimu u do vha vusela muporofita, U do ralo
ngangoho, ane a do I disa henefho fhasi khavho, arali vho
dilugisela u I fanganedza. Tsha u thoma, vha tea u rabela.
Mudzimu o lindela.

142 Naa a zwi kanukisi zwauri Mudzimu u toda vhathu vha
tshi vha na mukovhe khazwo? Musi Yesu a tshi sedza nnda kha
khano, O ri, “Khano yo vhibva. Vhashumi ndi vha si gathi. Ni
rabele Murena wa khano,” uyo o vha e Ene. “Inwi rabelani kha
Nne, uri Ndi do rumela vhashumi ngomu ha khano Yanga.” Kha
tshinwe tshipida tshine na tea u ita. Mudzimu o lindela uri
Tshivhidzo Tshawe tshi vhidzelele Khae. O zwi ita tshifhinga

tshothe. Mudzimu o lindela namusi vhathu uri vha vhidzele
mulanda Wawe kha nyito. Huno mulanda a nga si dzhene kha
nyito u swika vhathu vha tshi rabela.

143 Tsiraele yo kundelwa u dzhena kha nyito henefho fhasi, nga
zwiga na zwimangadzo, u swika vha tshi wa nga zwifhatuwo
zwavho huno vha rabelela muphulusi. Mudzimu o vha e na
muphulusi Wawe. Mudzimu o vha e na muporofita o lindela ngei
ntha sogani, vha mu dzudza henefho lwa minwaha ya fuina, vho
lindela uri vha luge, u rabela. Fhedzi musi vha tshi luga huno vha
thoma u rabela, zwenezwo Mudzimu a rumela muphulusi.

Mudzimu u do ita zwenezwo zwithihi namusi, arali vhathu
vha tshi nga tou kuvhangana, vha swika hune vha rabela.
Zwo luga.

144 (O vha e tshiga kha avho vhaporofita vha khole-khole na kha
Ahaba, uri o vha e mulanda wa Mudzimu. O vha e muporofita
wa Mudzimu. Zwenezwo, nahone o vha e tshiga kha Isiraele, uri
o kona u vala matadulu kana a vula matadulu, musi o tama u
ralo. Zwa vhukuma o ralo.

Mmbudzeni munwe ane a nga vala matadulu, ntsumbedzeni
muthihi ane a kona u vula matadulu, nga nnda ha Mudzimu.
Huno Ipfi la Mudzimu, kana, Ipfi la Mudzimu li na vhaporofita.

145 Mika, tshiga kha Yehosafati. Mika o vha e tshiga kha
Yehosafati, tsha uri Mudzimu u vhulunga muporofita wa ngoho
tshandani.

146 Zwino dzhielani nzhele. O vha e na vhaporofita vha madana
mana, Ahaba o ita, huno a vhidza avho vhaporofita vha madana
mana. Huno nga mbilu nthihi vho mu vhudza. Huno naho zwo
ralo, thasi mbiluni ya uyo Yohesafati, munna wa Mudzimu, o zwi
divha uri ho vha hu na tshinwe tshithu tsho khakheaho. O zwi
divha uri ho vha hu na tshinwe tshithu tsho khakheaho. A ri,
“Naa a u tshe na munwe hathu?”

147 “Nga murahu ha musi vha madana mana vho ima henefho?”
A ri, “Havha vhothe ndi vhaporofita, vhaporofita vha Yehova.”
Hu na vhone—vhone Vhamethodisi, vhone Vhabaphuthisi,
vhone Vhaphuresibatherieni, Vhuthihi, yawee, nnenne, nne-
nne, Vhadzia-u-tenda-vhuraruthihi, na lushaka lwothe lwo
fhambanaho. “Ri nazwo zwothe hafha, huno nga mbilu nthihi
vha amba uri ulu ndi lushaka luhulwanesa lu re hone. A ri na
tshine ra ofha nga hatsho.” Vhunga mutukanyana a tshi khou
lidza khombole mavhidani, ni a divha, musi o tshuwa. Ni songo
vhilaela nga ha hezwo.

Ha pfi, “Fhedzi a u na munwe hathu?”

Ha pfi, “Oo, ee, hu na munwe haftha, fhedzi,” ha pfi, “Ndi
a mu vhenga.” Ni a vhona? Ha pfi, “U amba vhuvhi tshithinga
tshothe nga ha ili shango. U dzulela u amba tshinwe tshithu
tshivhi tshi khou yo bvelela kha rine.”

148 Yehosafatiari, “Ndi do—ndi do takalela u mu pfa.” Oo, ee!

O vha e mini? Tshiga. Hu sa londwi uri ndi madzangano
mangana kana dzidinomineisheni, Mudzimu u kha di vha na
muporofita a no dzula na Ipfi.

149 Yehosafati o divha uri Ahaba o tshinyadzwa, ngauri uyo
muporofita wa vhukuma, Eliya, o vha e tshiga kha dzitshaka,
ha pfi, “Mmbwa dzi do nanzwa malofha au, u da ngeno.” Izwo
ndi zwone. O divha uri Jesebele na ene vho vha vhe nalwo lu tshi
da khavho. U a zwi divha uri Iwo ralo. Ni a vhona?

150 Huno Mika, Mika a ri...Vha—vha da khae huno vha ri,
“Zwino, ndi do ni vhudza, arali ni tshi toda u dzhena kha
nyandano i tevhelaho, ndi do ni vhudza zwine na ita. Inwi
ni tou tenda uri avha vhareri vhothe vho luga. Ni a vhona?
Inwi mu vhudzeni, ‘Gonyani ntha.”” Huno ha pfi, “Inwi ni tou
tendelana.” Ha pfi, “Ndi do ni vhudza zwine ra do ita. Ri do
ita...Ri do vhona uri ni dzhena kha dzangano lashu, arali na
tou ita hezwo, ni a vhona, arali ni tshi nga tou leludza kha izwi
zwithu zwi si gathi hafha zwine na khou amba nga hazwo. Inwi
itonu sumbedza, tshimbilani, ni tendelane navho, iyani phanda
navho.” Huh-huh! Naa ni nga humbulela muporofita wa ngoho
wa Mudzimu a tshi futshela kule na Ipfi la Mudzimu? Naa ni
nga ralo?

“Zwo luga,” avha vhathu vho ri, “fhedzi, ro vhona bono,”

avha vhaporofita vha madana mana. “Ri a divha. Ri vhaporofita.
Ri a divha, ngauri ri vhaporofita.”
151 Mika a ri, “A thi timatimi nga nnda ha uri no vhona bono.
A thi zwi timatimi na zwitukutuku, zwe na vhona, bono, fhedzi
a si u ya nga ilo Ipfi.” Amen. A ri, “Ndo vhona bono, na nne-
vho.” Amen. Oo, khathutshelo! O vha e tshiga. O vha e tshiga. A
ri, “Ndo vhona bono, huno nda vhona Isiraele, vhunga nngu, dzo
balanganaho kha tshikwara, dzi si na mulisa.”

Huno uyu mulavhelesi muhulwane, mubishopo, a da ntha
huno a mu bamudza mulomoni. Ha pfi, “Naa Muya wa Mudzimu
wo ya thi musi U tshi bva kha nne?”

152 Ari, “Ni do vhona musi ni khothoni. Ni do vhona.”

Ene, Ahaba a ri, “Pangani uyo munna dzhele. Mu kanzwe
itshi tshinnkwa tsha vhutungu, huno u mu nee madi a matungu,
a u nwa.” Ha pfi, “Musi ndi tshi vhuya nga mulalo,” ha pfi,
“zwenezwo ndi do mu londa.”

153 Mika wa kale o ima henefho e na A RALO MA AMBA
MURENA. Ari, “Arali na vhuya, Mudzimu ho ngo amba na nne.”
Hum! Ndi zwenezwo. O vha e mini? O vha e tshiga, tsha uri
vhaporofita vha Yehova, vhaporofita vha Mudzimu, vha dzula
na Ipfi la Mudzimu.

154 Ni na muporofita a no ri ni tea u lovhedzwa nga maimo a
“Khotsi, Murwa, Muya Mukhethwa,” ndi muporofita wa khole-

khole. Arali ni tshi ri hu na muporofita vhukati hanu, a no ri,
“Hu na Midzimu miraru,” ndi muporofita wa khole-khole. A
hu na Lunwalo lwazwo. Izwo ndi zwone. Fhedzi muporofita wa
ngoho wa Mudzimu u do dzula na ilo Ipfi. Huno arali bono lawe
lo fhambana na ilo Ipfi, a si muporofita wa ngoho a bvaho ha
Mudzimu.

155 A hu na fhethu, kha Bivhili, he munwe muthu a vhuya a
lovhedzwa nga vhuimo ha “Khotsi, Murwa, Muya Mukhethwa.”

156 Sedzani Paulo, ngei ntha dzhele, mutuku, Muyuda wa ningo
ndapfu, a re na phanda, o lala henefho ntha, a tshi fhedza
minwaha ya fumbili, dzhele ya Vharoma. O nwala aya manwalo.
Zwino, ni elekanya uri mureri wa vhasadzi o elekanya mini
nga ha Paulo, musi a tshi ri, “Irani avho vhasadzi vha fhumule
zwivhidzoni. A thi vha tendeli u amba”? Ndi humbulela uri vho
vha vha tshi nga nyanyukana zwavhukuma khae.

Ni elekanya uri avho vhabishopho vho elekanya mini, avho
vhabishopho, musi a tshi amba hezwi zwithu zwothe zwo
fhambanaho, “Litshani hezwi zwithu hafha, huno hezwi hafha,
zwothe hezwi, zwila,” Paulo a tshi vha vhudza? “Naa uyu munna
ndi nnyi, naho zwo ralo, uyu munna o edela ngei ntha dzhele?”
Fhedzi o tangana na Yesu. O divha zwe a vha a tshi khou amba
nga hazwo.

Huno u bv akha itsho tshigwada tshithihi, nga murahu
ha lufu lwa Paulo, mafhedziseloni vha vhumba, u bva kha
tshigwada tsha vhabishopho na vhahulwane, kha Khoro ya
Nicaea, huno izwo zwo vhumba tshivhidzo tsha Katolika, tshi
tshi futshela kule na Ipfi ]a Mudzimu. Henefho hu da zwanu
“Khotsi, Murwa, Muya Mukhethwa.” Ndi itela khaedu nnyi na
nnyi, hunwe na hunwe, lushaka lunwe na lunwe, u zwi hanedza.

157 A RALO MA AMBA MURENA. Ndovhedzo i tshi shumisa
maimo a “Khotsi, Murwa, Muya Mukhethwa” ndi wa khole-
khole. A RALO MA AMBA MURENA. Ndi laya munwe na
munwe wanu, kha hafha kana kha theiphi, vhe vha sa lovhedzwe
nga Dzina la “Yesu Kristo,” lovhedzwani hafhu nga Dzina la
Yesu Kristo.

158 Paulo, kha Mishumo, 5:9, kana, 19:5, o ri, “Naa no
tanganedza Muya Mukhethwa u bva tshe na tenda?”

Vhari, “A ri divhi arali hu na munwe Muya Mukhethwa.”

Ha pfi, “Zwenezwo no lovhedzelwa kha mini?”

159 Vha ri, “Ro lovhedzwa,” fhedzi hu si nga ndovhedzo ya
Tshikriste.

“Khotsi, Murwa, na Muya Mukhethwa” a si ndovhedzo ya
Tshikriste. A hu na Mukriste we a vhuya a lovhedzwa nga u
ralo, kha Bivhili kana lwa minwaha ya madana murahu ha
Bivhili. Ndi ndaela ya Katolika, huno hu si pfunzo ya Tshikriste.

Ntsumbedzeni kha Bivhili. Ndi—ndi vhukwila. Ndi mishumo ya
diabolo.

A thi khou amba uri vhathu vho lovhedzwaho nga u ralo vha
nga iyo ndila. Mudzimu u na vhathu vhanzhi ngei nnda namusi
vhane vha sa divhe zwa khwine.

160 Fhedzi, awara yo da, ri tea u vhuyelela kha Ipfi arali ri tshi
lavhelela uri Mudzimu u shuma nga lino duvha vhunga zwe A
ita tshifhingani itsho.

161 Nda ri kha mme anga musi vho vha vha tshi khou lovha,
phanda ha musi vha tshi lovha. Nda ri, “Mma, musi ndi tshi vha
Mukriste, sa mutukana, ndi thoma u toda na u wanulusa. Ndo
zwi divha uri ho vha hu na Mudzimu, u bva kha mabono ane na
a divha, na zwithu zwe zwa itea hothe u tsa fhasi kha vhutshilo.”
Nda ri, “Zwenezwo nda wanulusa uri tshivhidzo tsha Katolika
tshori, ‘Ri tshivhidzo. A zwi iti phambano zwine Bivhili ya amba.
Ri tenda uri Izwo zwo luga, thedzi, rine ri tshivhidzo. Zwine
ra amba, Mudzimu u a vhofha ngei Tadulu.’ Huno ngauralo,
zwenezwo, vha zwi ita nga heyi ndila. Ndi muvhili muthihi.
Vhalutere vho ri, ‘Vho khakha. Ri a zwi tenda nga heyi ndila’
Vhabaphuthisi vha ri, ‘Vhothe vho khakha. Ri zwi tenda nga heyi
ndila.’ Huno hu na madana a iyo mivhili.”

Mulandu, naa no vha ni tshi nga vhuya na vha na lutendo
hani? Ndi nnyi wavho are kha zwone? Hu na Tshithu tshithihi
tshire tshone. A tho ngo Li divha tshifhingani itsho.

162 Nda ri, “Mma, ndo humela murahu kha Bivhili huno nda
wana nga ndila ye avho vhaapostola vha u thoma vha vha ngayo,
vho vha na tshivhidzo tsha lushaka-de, nga ndila ye vha funza
ngayo, na zwithu zwe vha ita. Ndo zwi ita kokotolo nga ndila ye
vha zwi ita ngayo, nga ndila ye Bivhili ya amba, huno nda wana
mvelelo dzi fanaho.” Amen. Mpfareleni liambele, thedzi vhu—
vhutanzi ha u kumedza ndi u ]a. Izwo ndi ngoho. Vha na mvelelo
dzi fanaho dze vha wana. Ee.

163 Ngauralo, ni nga si fhate fulufhelo kha tshinwe tshithu hu
na ndila dza madana a tahe dzo fhambanaho, dza u ya nga hey:
ndila na nga heyo ndila.

Zwenezwo ndi a wanulusa, nga hangei kha Bivhili, uri Yesu
o amba, Ene mune, “Arali munwe muthu a nga dzhia Ipfi lithihi,
kana a Li shandukisa, kha heyi Bugu; munwe na munwe ane a
do engedza tshinwe tshithu Khalo, kana a tusa tshinwe tshithu
Khalo; onoyo u do dzhiwa, kha mukovhe wawe wa Bugu ya
Vhutshilo.” Zwi sumbedza uri o vha e na dzina lawe henefho,
zwo luga, fhedzi u do bviswa. Oo!

164 Ri tea u vhuya kha heli Ipfi. “Matadulu na lifhasi zwi do
lovha, fhedzi Ipfi Langa a li nga kundelwi.” Ee, mune wanga.
“Iri ni ipfi linwe na linwe la muthu li vhe mazwifhi. Langa 1i

vhe ngoho,” o ralo Yesu. Kha ri dzule na Ipfi. Iina. Yawee, nne
nne! Iina.

165 Yehosafati u a divha uri Mudzimu u vhulunga wa vhukuma,
muporofita wa ngoho a no dzula na Ipfi Lawe huno a nga si Li
leludze. Hai, mune wanga.

166 O dzula henefho Nalo. Vha madana mana vha lwa nae, vhe na
zwiporofito zwavho, na vhone. Fhedzi tshawe tsho vha tshi Ipfi
la Mudzimu, e na tshiga tshenetsho tshithihi na zwithu.

Huno ndi ri, namusi, zwine ra toda namusi ndi munna,
muporofita, o vuswa vhukati hashu, ane a do dzula na Ipfi la
Mudzimu hu sa londwi zwine nnyi na nnyi-vho a amba, kana
tshinwe na tshinwe tshine dinomineisheni ya amba.

167 Mika o vha a si na tshumisano. Mushe o vha a si na
tshumisano. Noaxe o vha a si na tshumisano. A hu na na muthihi
wavho, fhedzi, we a vhuya a vha na tshumisano. Zwothe zwi
lwa navho. Fhedzi vha zwiga maduvhani mavhi phanda ha musi
Mudzimu a tshi rumela khathulo. Huno Mudzimu u vhulunga
Ipfi Lawe nahone u toda Ipfi Lawe li tshi vhulungiwa nga vhathu
Vhawe. Rendani Murena.

Zwino, ri tshi khou tsela fhasi u swika kha u vala, lwa miniti
isi gathi fhedzi zwino. Zwino thetshelesani zwavhudi.

168 “Ho vha hu na munna o runwaho nga Mudzimu we dzina
lawe la vha li Yohane,” tshiga tsha muporofita. Yesu a sa athu
vhuya a da kha lifhasi, u Didivhadza, O ruma muporofita phanda
Hawe. Naa O zwi ita? O ruma muporofita, Eliya wa Testamente
Ndala, a porofitwa u da nga maanda a Eliya wa Testamente
Ndala. O vha a tshi khou yo vha tshiga tsha muporofita tshe Yesu
a vha a tshi khou da, uri ho vha hu tshi tea u vha na Mesia a no
khou da.

169 Huno Yohane a bva sogani, o vha e tshiga tsha uri Mesia o
vha e ndilani Yawe. Musi Yohane a tshi bvelela, Isiraele o vha o
tea u vha o divha, nga vhaporofita vhavho.

Afho ndi hone hune vhathu vha pfukwa ngazwo. A vha tendi
vhaporofita vhavho. A vha tendi. “A ri tendi zwe Petro a amba
uri zwo luga, nga Duvha ]la Pentekoste.” A vha tendi uri izwo ndi
zwone. A vha tendi zwe Paulo a amba, zwithu zwithihi zwe Petro
a ita. Ha pfi, “Arali Murunwa a bvaho Tadulu a tshi khou rera
linwe ipfi-vho, nga a vhe o senwaho.” A vha zwi tendi hezwo. Ni
a vhona? A vha zwi tendi.

Huno a vho ngo tenda vhaporofita vhavho. Arali vho vha vho
divha, vho vha vha tshi do zwi divha uri Yesaya o ri, “Hu do
vha na ipfi l]a munwe a no khou huwelela sogani, a no do lugisa
ndila phanda ha Murena.” Vho vha vho tea u zwi divha. O vha
e muporofita, mukololo wa vhaporofita. O vha vhudza, fhedzi a
vho ngo zwi tenda. Hai, hai. O ri, “Huna Mesia ano khouda.”

170 Uyu munna o vha e munna o runwaho nga Mudzimu. Oo,
vhakomana! O vha a si na vhatevheli. Mudzimu o mu neya
u tevhela, tshigwada tshituku, vhunga zwe A ita kha Eliya.
Mudzimu o mu nea vhatevheli vhawe. Ho ngo hu wana kha linwe
dzangano la politiki. O rera Ipfi, a dzula kha Ipfi la Mudzimu,
huno Mudzimu a mu nea sambi lituku. Eliya o dzula kha Ipfi la
Mudzimu. Mudzimu o mu nea sambi lituku.

171 Uyu munna o vha a si na tshumisano. O vha a sa
ni na vhatevheli, a si na tshumisano, a sa weli kha inwe
dinomineisheni, a sa humbele tshithu nahone a sa ofhe tshithu.
Uyo o vha e Yohane. Ndi ngani? O vha e munna o runwaho nga
Mudzimu. Itsho ndi tshone tsho itisaho uri a ime. O vha e Eliya o
ima henefho, u sumbedza vhathu uri Mesia o vha a tshi khou
da. A ri, “Ndi nne ipfi la uyo a no huwelela sogani, vhunga
muporofita o amba Yesaya. Lugisa u tangana na Murena.”

172 Avho Vhafarisei na Vhasadukei vho ima ngei nnda huno vha
tata nga ha badzhi dzavho na zwithu. Henefho musi vha tshi
khou tata khani na u nana nga hazwo, henefho vhukati havho
hu da Mesia, a tshi khou tshimbila.

173 Yohane a ri, “Vhonani, U henefho.” Haleluya! Mu sedzeni. O
vha ono Mu divhadza. “Ngoyo U henefho. O ima henefha vhukati
hanu zwino.”

Nga itsho tshifhinga, matadulu a vhomba. Yesu a dzhena
madini. Huno Yohane a tanziela, a tshi vhona Muya wa
Mudzimu, vhunga liivha, u tshi tsela fhasi. Ipfi 1i tshi khou
tzhema, “Hoyu ndi Murwa mufunwa Wanga ane nda takalela u
dzula khae.” Yawee, nne nne, nne nne!

174 Yohane o ri, “Zwino ndi fanela u fhungudzea. U do
engedzea.” Oo, muporofita-de, tshiga kha Israele! Ee, mune
wanga.

175 O vha e munna o runwaho nga Mudzimu, naho khotsi awe
vho vha vhe tshifhe. Oo, ee. Khotsi awe, Sakaria, o vha e tshifhe.
Fhedzi no zwi dzhiela nzhele? Mudzimu o vha a nga si tendele
uyo muporofita a tshi tangana na zwiimiswa zwavho. Khotsi
awe vho vha vha tshi do vha vho mu isa kha tshikolo tsha
theolodzhi, kha dinomineisheni khulwane ya Mukenernene, a
mu ita mushumeli wavhudi, ni a divha, huno a mu pfumbudza
tshothe, huno a mu nea vhunzhi ha zwithu zwe a vha a songo
tea u vha nazwo. Fhedzi Mudzimu o vha a si nga tendeli muya
wawe u tshi tshikafhala. Naa ni a pfesesa? O vha a nga si tendele
uyo munna a tshi tangana na zwiimiswa. Ha ngo wela kha linwe
lao, a huna tshigwada, Vhafarisei, Vhasadukei, kana Vhaherode,
kana tshinwe na tshinwe tshine tshi nga vha hone. Mudzimu o
vha a nga si zwi tendele.

176 O vha e na mbebo i songo doweleaho. O vha e nwana a sa
pfeseswiho. O vha e muporofita. Khotsi awe vho vha vhe tshifhe,
fhedzi O vha a si nga mu tendeli u vangana na vhahoi vhavho

vhothe, vhurereli ha Vhafarisei na zwithu. O ita mini? O bvisa
soga khae huno a mu pfumbudza sogani.

177 Ndi ngudo-de nandi! Amen. O mu pfumbudza nga
tshenzhemo. Izwo ndi zwa khwinesa, a tshi divha Mudzimu.
Musi a tshi bvela nnda, o divha kokotolo zwe ndaela yawe ya
vha i zwone. Mudzimu o khwathisedza iyo ndaela.

Naa O zwi khwathisedza ngathi? Mulamboni. Zwino, arali ni
tshi nga tanganyisa mbili na mbili. Ni a vhona? Kha mulambo!

Ha pfi, “Ndi nne ipfi la uyo a no khou huwelela sogani,
‘Lugisani ndila ya Murena, onyolosani ndila Yawe.””

178 Yohane, munna o runwaho nga Mudzimu. Mudzimu o vha
a si nga mu tendeli u tshikathadzwa ngazwo. O mu pfumbudza
sogani, nga Mudzimu. Ho ngo mu pfumbudza zwikoloni zwavho,
hu si kha theolodzhi yavho. Arali O vha a tshi do ralo, o vha
a tshi do vha o swaiwa tshothe nga zwithu zwi no nga inwi
ni bvaho zwikoloni namusi, tshaka dzothe dza zwikolo. Hu si
Vhaphuresibetheriene fhedzi, Baphuthisi na Methodisi, fhedzi
zwikolo zwa Pentekostala, zwo vhifha nga maanda, tshinwe tsha
izwo zwikolo zwa theolodzhi, tshi vha bvisa henefho. Oo!

179 U da hawe, ho ambiwa nga Muya, wa Yesaya. U da hawe, u
da ha Yohane, ho buliwa kha Lunwalo. Yesaya 40:3 yo ri, “Ndi
do ruma mudinda Wanga phanda Hanga, a lugisa ndila,” kana,
iyo yo vha i Maleaxi 3. Ha pfi...Maleaxi 3 yo amba uri U do
ruma mudinda Wawe phanda Hawe. Muporofita, muporofita wa
u fhedza, o amba ngae. Tshithu tsha u fhedza u amba nga hae.
Elelwani, Bugu ya u fhedza ya Testamente Ndala o amba uri
Eliya u do da kha vhana vha Isiraele phanda ha u sumbedzwa
ha Mesia.

180 Naa no luga? Bugu ya u fhedza kha Bivhili, yone
Nzumbululo, i ri sumbedza uri hu do vha na u vhuya hawe nga
duvha la u thedzisela, kha tshivhidzo tsha Vhannda, tshiga. Nga
ndila ye zwa vha pfuka! O porofitwa u da hafhu, phanda ha
lihulwane na U Da ha vhuvhili ha Murena. Kha Mali-. . .Kha
Maleaxi ndima ya vhu4, na kha Nzumbululo hathu, ndima ya
vhu3, i a ri vhudza uri u do vha fthano maduvhani a u fhedzisela.
Onoyo muthihi, a no do ima vhukati u itela vhathu, e na sambi
lituku line Mudzimu a do mu nea lone, u do da maduvhani a u
fhedzisela. Mudzimu o amba nga u ralo. U do vha tshiga kha ulu
lushaka lwa Vhannda, uri tshifhinga tshalwo a tshi tsheho.

181 Huno, elelwani, musi a tshi bvelela vhuponi, tshifhinga tsho
sendela. Kha ri rabele Mudzimu uri a mu rume. Tshifhinga tsho
sendela.

182 Zwenezwo mushumo wawe wo no fhela, Mesia o
Disumbedza. Nga u tavhanya musi uyu muhulwane a tshi do
da maduvhani a u fhedzisela, u do fhedzisa mushumo wawe,
Mesia u do Disumbedza. Zwi do vha nga u ralo. Tshifhinga tsho

sendela, ngauralo ndi khwine ri tshi rabela. Ndi khwine ni tshi
thoma u rabela.

183 Tshiga tshawe tshe a newa nga Mudzimu kha tshino
tshikhathi tshi do sumbedza zwine a vha zwone. Munwe na
munwe u do zwi divha. Mudzimu u do zwi khwathisedza. U do
sumbedza zwiga na zwimangadzo vhunga zwe zwa vha zwi sa
athu itwa kha lifhasi, ngazwo. A thi khou amba u khwida, u
dzinginyea, na u amba nga dzindimi. U do tikedzwa na Ipfi la
Mudzimu, vhunga zwe uyu munna a vha e zwone. Ndi ngani?
O porofitwa uri u khou da, kha Maleaxi 4 na Nzumbululo ya 3,
ngauralou do da. A huna tshithu tshine tsha khou yo mu imisa; u
khou da. Amen. U do vha fhano. Amen. I ri ni vhathu vha we nga
zwifhatuwo zwavho namusi huno vha thome u lilela Mudzimu,
huno vha sedze zwine zwa bvelela. Ni do mu vhona a tshi vhonala
kha maanda. Ee, mune wanga.

18¢ U ya nga ha Lunwalo, Mulaedza wawe wa tshiga u do vha “u
rembulusa.” Naa wawe. . .Naa ri do mu divha uri ndi mini? Naa
ri do zwi divha hani uri ndi ene?

185 Ni a divha, Isiraele o vhudzisa izwo tshinwe tshifhinga, ngei
kha Doiteronomio, ndima ya vhu20...ndimana ya vhu20, ndi
a tenda uri zwo ralo. A ri, “Naa ri do divha hani uri uyu u do
vha ene?”

Naa ri divha hani? Mudzimu u a ri vhudza uri ri do mu
divha. Naa u do itani? “U do vha a tshi khou rembulusa mbilu
dza vhana murahu kha Mulaedza wa vhubvo wa pentekoste ngei
mathomoni.” Yawee, nne nne!

186 Tshone tshiga tshe tsha pfukwa, tshiga tsha vhukuma, huno
tsho vha pfuka. Vha dzulela u ralo.

187 Murahu kha Tshivhidzo tsha ngoho, Mulaedza wa ngoho!
U do ima a ethe na dinomineisheni, a na tshivhindi nahone
a si na nyoftho, nga A RALO MA AMBA MURENA. Ha nga
leludzi na dinomineisheni na nthihi. Ha nga vhi na mushumo na
inwe; ha nga todi u leludza u itela tshinwe tshithu. U do livha
tswititi kha Ipfi, A RALO MA AMBA MURENA. Mudzimu u
do khwathisedza mushumo wawe nga zwiga na zwimangadzo,
u dzumbululwa huhulu ha Ipfi, huno a tshi disa kha vhathu.
Duvha-de li re tsini! Vhunga. . .U do ima sa Petro na Yohane vho
ralo, murahu, nga Duvha ]a Pentekoste.

Nga murahu ha Pentekoste, uri vho dadzwa nga Muya
Mukhethwa, vha lovhedza henefho, vha ima kha iyo khothe ya
Sanhedrin. Vho ima henefho vhe na tshivhindi tshothe tshe tsha
vha tshi tshi nga kona u ima. Musi, vho ri, “Ri a ni dzivhisa u
funza nga Dzina ]la Yesu, hathu.”

188 A ri, “Naa zwo luga kha rine u thetshelesa inwi, kana
Mudzimu? Zwi hatuleni vhoinwi vhane.” U sa guda, u sa funzea.
Amen. Vho vha vhe vhaporofita. Vho vha vhe vhaporofita

vho doliswaho nga Mudzimu. Vho vha vhe zwiga zwa Muya
Mukhethwa. Vho vha vhe vhaporofita. Vho zwi divha.

189 Vho vha vha tshi tou nga Yohane. Vho vha vhe ngei ntha kha
Pentekoste huno vho wana tshinwe tshithu.

Vho vha vha sa fani na vhunzhi ha vhareri vhashu namusi,

vha u tonga, u dihudza nga ha uri ri na dzangano lihulwane-
de, ndi vhangana vhane ra vha navho kha zwigwada zwashu
zwihulwane. “Riima sa tshiimiswa tshihulwane. Ri ita mushumo
muhulu wa vhufunzirunwa.” Oo, khathutshelo! “Oo, ri na
magogo mahulwane u fhira manwe othe” Naa ndi mini?
Ndi mururo wa politiki. Ndi toda ni tshi thetshelesa nga
vhuronwane, miniti mivhili, miraru i tevhelaho. Mururo wa
politiki.
190 Ngoho ndo amba tshinwe tshithu, miniti i si gathi yo thiraho,
ni a divha zwine nda khou amba nga hazwo. Tshiga tsho
porofitiwaho. Ndo tshi sia tshi tshothe, nda tshi vhea zwandani
zwanu. Ni a vhona? Zwo luga, a si vhoinwi fhedzi hafha, fhedzi
havho vhane vha do pfa. Zwi zwandani zwanu. Itani ngazwo
tshinwe na tshinwe tshine na toda u ita. Inwi rabelani, huno ni
sedze Mudzimu a tshi da vhuponi. Mu sedzeni a tshi khunyeledza
Ipfi Lawe. O lindela.

191 Musi bomo dza athomiki, na vhathu vha tshi tshuwa; huno
Pentagon, a vha divhi zwine vha tea u ita; na zwiga zwi
mangadzaho lutomboni, zwa sosara dzi fhufhaho, na tshinwe
na tshinwe tshe Mudzimu a tshi vumba: Ndi tshifhinga tsha uri
Eliya, (u hunwe fhethu), a vuwe vhuponi.

192 T ri ni vhathu, i ri ni ilo sambi lituku, ayo masalela matuku
ane Mudzimu a do mu nea one, irani ayo masalela matuku a
thome u vhidza Mudzimu, huno ni lavhelese zwine zwa itea.
Hu do vha na makhaulatshele a lushaka. Hu do vha na maanda
ane vha sa athu a vhona u rangani na khathihi. Thaidzo yazwo
ndi uri, tshino tshifhinga, zwi khou ya u vha zwo no lenga
khavho zwenezwo. Mahothi a do valwa. Ngauralo, elelwani, ri
kha tshifhinga tsha vhufhelo. Rabelani.

193 Sedzani namusi zwine ra zwi vhidza vhushumeli. Naa ri
na mini? Zwino, u valani, ndi todou amba izwi. Naa ri na
mini? A ri na tshithu. Vhanwe vha vharangaphanda vhashu
vhahulwane, vhaevangeli vhashu vhahulwanesa; munwe wa
vhaevangeli vhashu vhahulwane o ri, “Arali nda nga wana
phesenthe dza fumi dza vhashandukwa vhanga vho farelela, lwa
nwaha, ndi do livhuwa zwihulu.” Musi, na murahu zwi sa fhiri
zwa Finney, we a vha e na phesente dza futahesumbe dzavho.

Paulo o vha e na madana na madana, madana na madana.
Munwe a tshidzwa, huno, o vha o dadzwa nga maanda,
mukomana, a ya nahone a vhudza munwe muthu; o vhudza
munwe muthu-vho; huno a vhudza munwe muthu-vho; a dzhena

kha vha dzimilioni. Ndi ngani? Vho vha vhe na tshinwe tshithu.
Vho vha vhe kha Ipfi.

194 Namusi, ri tou elekanya nga ha magogo mahulu. Naa
ndi mini? Ndi dzangano la politiki. Arali ra da, munwe
muevangeli muhulwane a da mudini, naa ndi mini tshi no da
u thoma? Tshigwada tsha vhanna. Arali vhothe Vhamethodisi,
Vhabaphuthisi, Phuresibatherieni, vhothe, vha ita u tendelana
hutuku uri hoyu, vha, “Havha vha nga funza thedzi hezwi, huno
a nga si funze zwila, huno a nga si kone u rera izwi, fhedzi a nga
kona u rera izwo,” naa ni na mini?

195 Huno vha tshimbila henefho ntha, vhasadzi. Ndi khou amba
nga ha Vhapentekostala. Vhasadzi vha a dzhena ngomu henetho,
ntha kha alitari, vha dzulela u luvhelela.

196 Tshifhinga tshothe ndo vha ndi tshi lwa na mbidzo ya alitari.
Ndi khwine ndi tshi zwi amba. A thi tendi khadzo. A hu na
zwithu zwo raloho kha Bivhili. Muthu munwe na munwe a nga
da hani nndani ha musi Mudzimu o mu vhidza? Ni nga si mu
bvise. A ni tei u vhidza tshinwe tshithu. Mudzimu o mu vhidza.
Mbidzo ya alitari ndi muhumbulo wa Methodisi. Izwo ndi zwone.
Mbidzo dza alitari, vha a dzi fara, vha ri, “Yohane, ni a divha,
mme anu vho fa tshithinga tshilapfu tsho fhiraho.”

'7’

197 “ooh-ooh-ooh, ee, mukomana, ooh-ooh!” Izwo a si u

shanduka.

198 Hafha, masiku a si gathi o fhiraho, ro vha na tano ngei
Louisville, la musadzi we a diswa ngomu ha bogisi, a vhewa kha
pulatifomo ya tshifhato. “Vhathu vha madana,” vha ri, “idani
kha alitari.” Mafhungo-madifha a si u tshuwisa. A si zwipfi zwa
u pfela vhutungu. Ndi tshandukiso ya zwine vha tenda.

199 Tavhelesani nga 1iyi mitangano, a vha vhaivangeli
vhahulwane, na kha vhushumeli hanga vhutuku, ndi sa khou
dibvisa. Tshinwe tshifhinga ndi pfa ndi tshi nga ndi a shona, u
ya nnda. Izwo ndi zwone. Naa ri khou yo itani? Imani huno ni
ite mbidzo dza alitari nahone ni vha kwengweledze. Vhasidzana
vhatuku vha a da henefho ntha, huno vhothe vha tshi khou
tafuna tshingamu, ha pfi, “Ni a vhona? Ni a vhona? Ndi khou
tuwa. Uh-huh.” Avha vhasadzi vha a da henefho ntha, vhe na
mavhudzi o fhungudzelwaho na zwithatuwo zwo penndwaho,
Vhapentekostala, huno vha dzhena ngomu, huno vha bva,
nahone vha ri vho amba nga dzindimi. Huno na khathihi vha
songo litsha mavhudzi avho a aluwa, nahone vha kha di ita
zwenezwo zwithihi zwe vha vha vha tshi ita. Ni mmbudza uri
iyo ndi tshandukiso? Uho ndi u holedza ha Mudzimu. Bivhili yo
ri, “Ndi tshivhi na thoni khavho u funya mavhudzi avho.” Naa
musadzi a re na mavhudzi o fhungudzelwaho a nga hatula hani
musadzi a re na pennde kha tshifhatuwo tshawe? Ndi khwine ni
tshi zwi pfa. Awara i khou da, u swika mbado yo vhewa tsindeni

la muri. Huno muri munwe na munwe une wa sa bveledze
mutshelo wavhudi wo remiwa.

200 Naa thaidzo ndi mini? Zwo vha zwo khakhea, ngauri vhashu
vha musalauno, vha no vhidzwa vhareri nnda henefho, magogo
mahulu na dzihembe dza u rali, madzangano ha divhi zwo
engedzeaho nga ha Mudzimu u fhira zwine Muhotentoti a ita
nga ha vhusiku ha Egipita, musi zwi tshi da. Vha gonya henengei
ntha. ..

201 Mini-ha arali avho vhathu ngei Pentekoste vho vha vha tshi
do vha vho gonya henengei huno vha ri, “Zwino, Yesu o ri laya uri
ri gonye ntha hatha nahone ri dzule u swika ri tshi fanganedza
maanda a bvaho ngei Ntha. Zwino, vhakomana, ro no vha fhano
maduvha a fahe, ono diralo. Kha ri zwi tanganedze, nga lutendo.
Zwino, ri na Muya Mukhethwa. Ri a bva, ngauri ro vha ri fhano.
Ro ita zwe Yesu a ri vhudza uri ri ite”? A hu athu u vha na
tshenzhemo.

202 Tri ni ndi ni vhudze tshinwe tshithu. Ndi a divha uri izwi zwi
kha theiphi, fhedzi hatha zwi a da, naho zwo ralo. Thetshelesani.
Ndi khou ya u ni vhudza tshinwe tshithu. Zwi a shonisa. Vhathu
vha tshi lingedza u...A thi athu vhuya nda tenda uri Muya
Mukhethwa wo vha u “u dzinginyea.” A thi athu u vhuya nda
tenda uri Muya Mukhethwa wo vha “vhutanzi ha u amba nga
dzindimi, kana u lila, kana u huwelela.” Izwo zwipfi zwa u
dzinginyea. Ndi a tenda uri Muya Mukhethwa u nga ita hezwo.
Fhedzi wone Muya Mukhethwa ndi u vha thaberenakele ya
Vhumudzimu. Ndi tenda tshigwada tshihulu tsha vhathu vhane
vha ri vha na Muya Mukhethwa, a vha divhi tshithu na tshithihi
nga Hae. Ni tangana na Mudzimu.

203 Hani, nga Duvha la Pentekoste, vho ri...Zwino, vhunga
Vhabaphuthisi namusi, Mupuresibeterieni na Vhamethodisi,
Ndi a vhudzisa, “Naaniatendaurinina...?”

204 “Qo, ee, ri a U tanganedza, nga lutendo.” Nga lutendo, hu si
na tshithu. A si Wone.

205 Ndi munyanyuwo, ni takalela u vhona tshikovhelelo, inwi
imani huno ni sedze duvha li tshi kovhela, huno la lila, na
mitodzi i tshi elela fhasi, uyo a si Mudzimu, izwo ndi zwipfi, u
bva kha tshinwe tshithu tshi re kha inwi. Ni pfa munwe muthu
a tshi khou Iwala, kana munwe muthu a tshi khou fa, ni zhamba
na u lila. Uyo a si Mudzimu. Uho ndi vhudipfi ha muthu. Nga
ndila ye Mudzimu. . .

206 Ndo no vhona vhathu mutamboni wa bola, vha takala nga
maanda uri vha do kakamela milomo yavho, tshinwe na tshinwe-
vho. Ni songo mmbudza.

Ri kha thodea ya mvuseledzo, tshidzo. Huno
Vhapentekostala vha da u mona, vha ita uri vhathu vha
nyanyulee, huno vha vha vhudza, “Musi vha tshi amba nga

dzindimi, vha na Muya Mukhethwa.” Huno vhanwe vhavho vha
tshila tshaka dzothe dza matshilo, nga murahu.

Thetshelesani, murathu. Nga Duvha la Pentekoste, zwo vha
zwi so ngo ralo. A vho ngo vhuya vha ditika nga dzindimi kana
tshinwe tshithu. Musi vho vha vhe henefho, vho ima fhethu
huthihi, mbilu i nthihi, Mudzimu a tsela fhasi, zwa vhukuma,
vhukati havho. Vho vhona, kha munwe na munwe wavho, ndimi
dza Mulilo, dzi no nga zwenezwo, dzo nembelela nga ntha ha
thoho dzavho. Mudzimu o vha e henefho. Ho vha hu si, “Zwi
tanganedzeni nga lutendo, kana zwinwe zwipfi.” Vho vha vho
dadzwa nga Muya Mukhethwa, huno zwenezwo vha bvela nnda
nahone vha thoma u amba nga dzindimi. Fhedzi, tsha u tou
thoma, vha tangana na Mudzimu.

Ndi yone thaidzo namusi. Vhathu vha nyanyuwa na
u nyanyulea, zwipfi, huno a si Muya Mukhethwa. Muya
Mukhethwa u khou fhatela Vhumudzimu. Maipfi anu ndi Maipfi
Awe. Ndi a ni vhudza, zwine ra toda namusi, ndi mbidzo.

207 Vhathu vha a dzhena, vhasadzi nga u ralo, vha a dzhena
ngomu, vha amba nga dzindimi, vha vhuya murahu. Huno ni ya
fhethu havho hune vha vha na zwivhidzo zwavho. . .

208 Ndi tama Billy o vha o dzula hatha. Ndo tou wana
lunwalo lu bvaho henengei fhasi hunwe fhethu, linwe duvha,
he musadzi a ri, “Ndi wela kha linwe, lihulwane. . .” dzangano
lihulu la Vhapentekostala, dzangano lihulu la Vhuraru. Vha
ri, “Vhasadzi vhashu vhothe, Mukomana Branham, vhothe
vho tunya mavhudzi avho. Ndo vha ndi na mavhudzi matswu
malapfu.” A ri, “Tshifhinga tshothe ndo zwi funa, ngauri ndo
tenda uri zwo vha zwi zwa Murena.” Ha pfi, “A tho ngo vhuya
nda dola zwidolodolo. Tshivhidzo tshashu tshi funza uri iyo
ndi fesheni ya kale.” A ri, “Vha ya mmbudza, musi ndo vhofha
mavhudzi anga, nga murahu, ha pfi, ‘Sedzani nnda, ni na thaela
lo xaho murahu, na zwothe nga u ralo. Vha ri, ‘No hwala lo
xaho—thaela ]o xaho nga murahu ha thoho yanu.”” Huno a ri,
“Matfhedziseloni, munna wanga a ri, ‘Ndi ngani ni sa tumuli
mavhudzi anu na vha a fanaho na vhanwe vhothe?”

Zwino ndi na lunwalo lune lwa khou humela murahu khae.

A ri, “Naa zwo ralo? Ndo pfa inwe ya theiphi dzanu, uri
ndovhedzo ya Tshikriste i nga Dzina ]la Yesu Kristo.” Zwino, ni
a divha zwine a khou ya u wana. A ni ralo? A ri, “Mmbudze,
Mukomana Branham. Ndi na ndala. Ndi todou divha zwe
nda ita.”

209 Ndi khou ya u ri, “Thoni kha munna o guneaho wau. Huno
itsho tshigwada tshi si na Mudzimu tshine na khou luvha natsho,
tshi bva vhukati havho.” Ndi zwone. Mudzimu a nga si shanduke.
Musi Mudzimu a tshi amba tshinwe tshithu, U ya tshi amba.
A thi londi uri ndi vhareri vho guneaho vhangana vha no {oda
u leludza, u wana dzangano lihulu kana tshigwada. Ri f{oda

tshidzo. Vhanna vha no do ima huno vha tendela vhafumakadzi
vhavho u ita nga u ralo, Ndi na fulufhelo lifuku kha tshenzhemo
yanu la u vha Mukriste. Ndi zwone. Shandukani, kana lovhani!
Nne nne, nga vhanna!

210 Dzhenani ngomu nga u ralo, ivhani murado wa zwivhidzo,
zwivhidzo zwa Pentekoste, vhuyani murahu huno ni si shanduke
na khathihi; dzulani kha tshithu tshithihi, na khathihi ni
songo sudzuluwa na zwituku. Oo, khathutshelo! Naa ndi
mini? Vhojesebele vha musalauno. Hu na musadzi muthihi
fhedzi Bivhilini we a vhuya a pennda tshifhatuwo tshawe,
huno Mudzimu a mu kumedzela kha dzimmbwa. Vhojesebele
vha musalauno vha tshi kokodza Vhoahaba vhavho u mona
hothe nga kholoro, munna munwe na munwe mutuku a re na
vhusidzana a no do tendela mufumakadzi wawe u ita nga u
ralo, ambara zwipfufthi na zwithu, huno vha bvela nnda hafha
tshitaratani huno a ambara kha tshiambaro tshine tsha mupata
na u kwanya nga u ralo. Huno a ya. . . A thi ambi hezwo u itela
miswaswo. Hafha a si fhethu ha muswaswo. Heli ndi Ipfi la
Mudzimu. Ndi ngoho. Ndi zwone. Vha tshimbila tshitaratani,
vhe narokhoipataho nga maanda, u ya phanda, u swika a si tsha
kona u tshimbila. Zwenezwo, munwe munna u ita lihumbulwa
nga hae, huno ni toda u lwa nae. Ni tea u foda lutsinga lwanu lu
tshi rwiwa, ndi zwone, nga u mu tendela a zwi ita. Zwi sumbedza
zwe na itwa ngazwo. Ndi zwone kokotolo.

211 Zwine ra toda ndi Mafhungo-madiftha. Mudzimu, vusa
munwe vhuponi a re murahu kha Ipfi. Mudzimu o ri a si tshithu
tshi thonifheaho musadzi u vhuya a da tshivhidzoni huno a
rabela na mavhudzi awe o tunyiwa. Huno musadzi a no funya
mavhudzi awe, ndi...munna u na pfanelo yo fhelelaho ya u
wana thalano khae. Ndi musadzi a nyadziseaho. Bivhili yo amba
nga u ralo. U a nyadzisea kha munna wawe. Khamusi ha zwi
divhi. Musadzi munwe na munwe a no do ambara dzishothi u
a nyadzisea. A nga di si zwi divhe. Mufumakadzi, a thi khou
lingedza u ni vhaisa. Ndi khou lingedza u ni tshidza kha dzivha
la mulilo, na vhudzulavhafu. Shandukani!

212 “Zwo luga,” ni ri, “Ndi na Muya Mukhethwa.” Zwenezwo
difareni nga u ralo, na Mudzimu a fhatela ngomu hanu, onoyo
Mudzimu we a ni vhudza uri ni songo zwi ita?

213 “Zwo luga,” ni ri, “Ndo amba nga dzindimi.” Ndo no vhona
vhodiabolo vha tshi amba nga dzindimi. Ndo no vhona, kha la
Afurika, ndi tshi nwa malofha nga dethele la muthu, huno nda
amba nga dzindimi nahone nda vhidzelela diabolo. Ndo vha ndi
gammbani dza vhaloi na mingome, he vha amba nga dzindimi
huno vha dzi falutshedza. Ndo vhona dzipenisela tafulani huno
dza nwala nga ndimi dzi sa divheyi, huno munna a da u mona, a
zwi talutshedza. Zwo vha zwi ngoho. Ni songo mmbudza nga ha
dzindimi. Ri na nnzhi dzadzo zwino.

Naho zwo ralo, ndi tenda uri Mudzimu u na ndimi dzi sa
divheyi. Ndi a tenda uri Mudzimu u amba nga dzindimi dzi sa
divheyi, fhedzi ni so ngo ditika nga izwo. Paulo o ri, “Naho nda
amba nga ndimi dza vhathu na dza Vharunwa, huno ndi si na
Muya Mukhethwa, a thi athu vha tshithu. Naho nda sudzulusa
dzithavha...”

214 Vhathu vhanzhi vha khou lingedza u ri, “Oo, uyu ndi munna
muhulwane wa Mudzimu. Ni tea u vhona madembe mahulwane.”
Mulandu, vhodiabolo vha tshi fhodza. . .

Vhodiabolo vha a bva huno vha ita zwithu zwo raloho. Ndi
a divha vhaloi vhane vha bvela nnda, huno zwithu zwi ngaho
hezwo, a na apuroni u mona nae nga u ralo. Vha vheya tshelede
ngomu. U bvisa mavhudzi muraho ha thoho yawe, a a dzhenisa
malofhani huno a posela ngomu. Huno avho vhathu vha a
fhulufhedzea, vha khou tenda. A si uyo munna. Ndi avho vhathu
vha no tenda uri vha khou sendela kha Mudzimu, nga muloi.

215 Naa Yesu ho ngo ri, “Vhanzhi vha do da kha Nne nga
ilo duvha, huno vha ri, ‘Ndo no vha na mafulo mahulwane a
phodzo’”? Itsho a si tshiga. Ndi tshiga tsha uri ri vhutheloni. Naa
Yesu ho ngo ri, kha Mateo ndima ya vhu24, tsini na ndimana ya
vhu24, nayo-vho, 24:24? Huno A ri, “Vhaporofita vha mazwifhi
vha do vuwa maduvhani a u fhedza nahone vha sumbedza zwiga
zwihulu u swika hune vha do fhura Vhanangiwa arali zwo vha
zwi tshi konadzea.” Fhedzi Vhanangiwa vho ima kha Ipfi. Vha a
divha uri tshiga tsha ngoho ndi mini.

216 Naa munna a nga kona hani, a no ita izwi zwithu, a no hana
Lutendo lwa Mudzimu, a tshi amba uri ndi muporofita a bvaho
ha Murena? Zwi da hani shangoni uri muthu a kone?

A nga di vha e muporofita, vhunga avho vho vha vhe ngei
fhasi zwifhingani zwa Ahaba na Yohasafati, musi Mika o ima.
Fhedzi vho vha vhe na munwe ngei fhasi we a ima kha Ipfi, Eliya.
Ipfi la Murena lo nwaliwa, uri Ahaba u do da magumoni awe,
huno bono la Eliya lo vha li na hezwo.

217 Huno munna munwe na munwe, muthu munwe na munwe
ane a divhidza wa tshimuya kana muporofita, u tenda uri Ipfi
linwe na linwe la Hezwi ndi ngoho. Naa a nga vha hani wa
vhuraruthihi? Naa a nga lovhedza hani nga dzina la “Khotsi,
Murwa, na Muya Mukhethwa,” huno a amba uri o doliswa nga
Muya? Naa a nga funza hani vhathu uvho vhukhakhi, huno a di
doliswa nga Muya? Zwinga si konadzee. Ndi u sa konadzea.

218 Ndi a limuwa uri izwo a zwi takalelwi. Fhedzi a ri todi u
takalelwa. Ni toda u thulufhedzea.

Zwino, Jesebele na Ahaba. Ee, mune wanga.

219 Mulandu, ndi ngani vha tshi zwi ita? Ndi ngani vhasadzi
vha tshi ita, vha tshi litsha mavhudzi avho o fhungudzelwaho,
huno vha dola zwidolodolo, nahone vha bva nahone vha ambara

dzishothi musi vhanna vha tshi khou fhira, na zwithu zwi no
nga zwenezwo, vhanna vhavho vha a zwi ita? Ngauri a vha
na muporofita wa ngoho kha phuluphithi yavho, u vha vhudza
Ngoho. Vha a vha vhudza, “Zwo luga, izwo a si phambano. Izwo
ndi zwone. A ni tei uita nga hezwo.” Inwi!

220 Ndi Ipfi ]a Murena. Bivhili yo ri, “Musadzi munwe na munwe
ane a do ambara tshiambaro tsho teaho munna ndi vhutudzi
phanda ha Mudzimu.” Mudzimu ha shanduki. A nga shanduka
hani nahone a vha Mudzimu? Ha na magumo.

221 Vha toda muporofita wa ngoho a no vha vhudza uri itsho ndi
tshiga tsha vhufhelo. Bivhili yo ri vha do zwi ita. Yesaya, ndima
ya vhub, o amba uri vhasadzi vha do ita izwo maduvhani a u
fhedzisela. Kokotolo. Ngauralo, ngevho.

222 Fhedzi vha ri vha na muporofita kha phuluphithi, vha tshi
ofha Ipfi ]Ja Mudzimu. Husi. . . U ofha tshivhidzo.

Kha ri rabelele Mudzimu uri a ri rumele itsho Tshedza tsha
tsinya-matanga, itsho Tshedza tsha nga madekwana, ri rumele
ene we A fulufhedzisa u ita, kha Tshivhidzo tsho nangiwaho,
vhane vha do vha vhudza zwine zwa vha Ngoho, imani kha Ipfi
la Mudzimu. I'ri ni Vhojesebele na Vho-Ahaba, zwenezwo vha do
vha thandekana. Izwo ndi kokotolo.

223 Elelwani musi vhasadzi vha tshi thoma u difara nga u ralo.
Zwino itonu humela murahu tshipida tshituku, musi vha tshi
thoma u tunya mavhudzi avho nahone vha tshi ita nga u ralo.
Musi vhasadzi vha tshi thoma u difara nga u ralo, ndi nga itsho
tshifhinga na iyo khalanwaha uri Eliya maduvhani a u fhedzisela
u do bvelela vhuponi e na tshiga tsha tshithinga tsha vhufhelo,
na tshiga tsha tshifhinga tsha vhufhelo vhunga zwe zwa vha zwi
zwone maduvhani a Loto. Ni a vhona? Tshiga tsha tshifhinga
tsha vhufhelo; musi vhasadzi vha tshi thoma u difara nga u ralo.
Vha khou ita nga u ralo zwino. Ndi nga itsho tshifhinga tshine
Eliya a tea u bvelela vhuponi, a tshi huwelela na u vhidza, u
kaidza na u holedza, zwone, e na tshiga tsha Mudzimu murahu
hawe, a tshi khou bvela phanda. Ha khou yo vhidza tshigwada
tshihulu zwino. Bivhili yo ri, “U so ngo ofha, tshigwada tshituku,
ndi lufuno lwa Khotsi au lwavhudi u u neya Muvhuso.” Izwo ndi
zwone. Izwo ndi zwone kokotolo.

22¢ U tea u landulwa nga zwothe fhedzi sambi lituku, ngauri u
fana na Eliya e na vha madana a sumbe, na Yohane e na sambi
lituku lawe. Ee.

225 Ni a vhona he ra ima hone namusi? Ri tea u humela murahu
kha Pentekoste ya vhubvo. Ri tea u humela murahu kha zwithu
zwa Mudzimu. Ri tea u vhuya murahu. Mukomana, khaladzi, ni
songo fhurwa kha tshenzhemo yanu. Ro—ro lindela iyo awara.

226 Ni songo tou dzhia, “Ndi—ndi a fhulufhela nga u ralo. Ndi
a tenda, nga lutendo ndi a Li tanganedza.” Ni songo ita hezwo.

Ni tangana na Mudzimu, no livhana zwifhatuwo, huno ni dala
Muya, huno zwenezwo ni sedze zwine zwa bvelela. Huno arali
uyo muya u re kha inwi u tshi fhambana na ili Ipfi, zwenezwo ni
litshe uyo muya u wothe. Iyani ni wane. . .Rabelelani Mudzimu
uri a ni nee Muya Wawe, zwenezwo.

227 Musi uyu Muya u tshi vuwa nga duvha la u fhedzisela, U do
vha tsivhudzo i lwaho navho, avho vha si vha ngoho. Ni a vhona?
Ngauri, Yohane o ri, “U songo elekanya u amba ngomu hashu uri
ri...urinina ‘Abrahamu sa khotsi ashu.”” Rina. . .Rivha. ..

“Rine, vhokhotsi ashu vho vha vhe Vhamethodisi,
Vhabaphuthisi, Mupuresibeterieni, kana Mupentekostala.” Ni
songo elekanya u ri, inwi, “Mudzimu,” huno vhoinwi ni vhana
kha Abrahamu, ngauri Mudzimu u a kona nga haya matombo
u vusela vhana kha Abrahamu. Ni songo elekanya nga uri ni
Vhapentekostala, uri no khou ya khethiwa. Na luthihi. Mudzimu
u a kona nga haya matombo u vusela vhana kha Abrahamu. Izwo
ndi zwone kokotolo. Ee, mune wanga.

228 Ttonu amba Ipfi la Mudzimu, nga vhungoho ha duvha la u
fhedzisela, vhuporofita hawe ho ralo.

229 Arali ni tshi do. . .iri ni ndi tou humela murahu hafha lwa
muniti thedzi, i ri ni ndi ni sumbedze uri ri nga wanulusa hani.
Ndi na Manwalo manzhi o nwalwaho hafha fhasi. Ndo tou vha
ndi tshi khou amba nga Hao. Ndi todou vhala lithihi kha inwi.
U bva, kha ri ralo, tsha u thoma, kha ri dzhie. ..Kha ri dzhiye
Doiteronomio, ndima ya vhul8, huno ri do wanulusa, lwa miniti.
Ngauralo, phanda ha musi ri tshi vala hafha, uri ndi kone u vhala
holwu Lunwalo kha inwi. Kha Doiteronomio, ndima ya vhulg,
zwo luga, huno kha ri vhone zwino. Ndimana ya vhu20 ya ndima
ya vhul8, Doiteronomio, 20:

Fhedzi ene muporofita, ane a do bvela phanda na u
amba ipfi nga dzina langa, le nda si mu laye uri a ambe,
kana vhane vha do amba nga dzina la minwe midzimu
(vhunzhi), na uyo muporofita u do fa.

Izwo ndi zwone. O fuwa lwa tshimuya. Zwo luga. “Muya u no
tshinya, u do fa.” Ri na Mudzimu muthihi, hu si “Midzimu.”

Huno arali iwe u tshi ri mbiluni yau, Naa 7i do divha
hani ipfi line MURENA a vha nalo...lo vha li songo
ambiwa?

“Naa ri do divha hani? Hu do vha na vhanzhi vhavho, naa ri
do divha hani? Uyu munwe u amba izwo, munwe u amba izwi,
vhunga munwe a tshi amba hezwi, huno munwe a amba hezwo,
na zwinwe zwinzhi.” Zwino lavhelesani. Ri a divha.

Musi muporofita a tshi amba nga dzina la MURENA,
arali tshithu tshi sa tevhele, kana tsha khunyelela, itsho
ndi tshone tshithu tshe MURENA a sa tshi ambe, fhedzi ene

muporofita o zwi amba nga u humbulela: iwe u songo mu
ofha.

230 Arali Mudzimu a songo zwi amba, zwenezwo ni songo zwi
ofha. Zwone, zwo luga, itonu bvela phanda huno ni hangwe nga
hazwo. Ni a vhona?

231 Zwino sedzani zwine ra zwi pfa namusi. Ndaela ya
Vhaapostola, ndaela ya Methodisi, ndaela ya Baphuthisi, ndaela
ya Vhapentekostala, ndaela, ndaela, ndaela. Naa ndaela ndi
mini? Naa ni i wana ngathi? Ndi itela nnyi na nnyi khaedu ya
uri a ntsumbedze Ndaela ya Vhaapostola kha Bivhili. Ndi tenda
uri a hu na tshithu tsho raloho.

Arali vhaapostola vho vha vhe na ndaela inwe-vho ye vha
vhuya vha i farelela, ngeyi: “Shandukani munwe na munwe
wanu, huno ni lovhedzwe nga Dzina la Yesu Kristo u itela
khangwelo ya zwivhi zwanu, huno ni do tanganedza tshifhiwa
tsha Muya Mukhethwa. Ngauri pfulufhedziso ndi yanu.”

Naa a ni vhoni hune ra vha hone, dzikhonani? Ri kha
nyimele i shushaho. Naa ndi mini? Tshiga tsha vhukuma tshe
tsha pfukiwa.

232 Zwino, ni vhanna na vhasadzi, vhunzhi hanu, huno ni vhana
vha Mudzimu. Ni songo zwi pfuka. Elelwani uri ri tea u vha na
izwi zwithu. Zwi tea u bvelela nga lino duvha, kha ino awara ine
ra khou tshila khayo. Iyi ndi awara, phanda ha U Da ha Mesia,
hu tea u vha na ndivhadzo i no bva ha Mudzimu.

I ri ni ndi ni vhalele lwone. Kha ri humele murahu kha
Maleaxi. Ndi ya u fhedzisela ya Testamente Ndala, huno
thetshelesani zwine A amba hafha kha Maleaxi. Zwenezwori. . .
Thetshelesani izwi lwa tshikhathinyana fhedzi.

Zwino, arali na dzhiela nzhele, Maleaxi 3, a tshi khou amba
uri Yesu o amba nga ha u da ha Yohane:

Vhonani, ndi do ruma mudinda wanga, huno u do
lugisa ndila phanda hanga: huno Murena, ane na
mu toda, u do da nga tshihadu thembeleni yawe, na
mudinda wa mulanga, ane na takalela khae: vhonani,
u do da, u ralo Murena wa mavhuthu.

233 Uyo o vha e Yohane, a tshi khou divhadza u da ha Yesu. Huno
O da thembeleni, kokotolo zwe A amba, Mudinda wa mulanga,
ene Murunwa we a vha e na. . .sogani na—na vhafunziwa, kana
na Isiraele. Naa ni a tenda uri O vha e uyo Mudinda? Zwo luga A
ri, “Ndi bva ha Mudzimu, huno ndi ya ha Mudzimu.”

234 Zwino, ndi ngani Paulo o newa vhulwadze? U mu dzudza o
tukufhala.

Nga murahu ha musi Yesu o no fa, huno a switwa, nahone
a vuwa hafhu; nga murahu ha tshifhinga tshilapfu, Paulo a
tangana Nae, tshifhatuwo nga zwifhatuwo, ndilani ya u ya

Damaseko. (A ri, “Ndi bva ha Mudzimu, huno nda ya ha
Mudzimu.”) Paulo a sedza ntha. Ho vha hu na Tshedza tshihulu
henefho, iyo Khavhu ya Mulilo nthihi. Naa ni a divha zwine nda
khou amba nga hazwo? Khavhu ya Mulilo yeneyo nthihi. Huno
Paulo o amba Nae, huno A dovha a amba na Paulo. Vhathu a
vho ngo Mu pfa. A vho ngo Mu pfa. Fhedzi Paulo o Mu pfa. A ri,
“Saulo, Saulo, u Ntovholela mini?”

Ari, “Ndi iwe nnyi, Murena?”

235 A ri, “Ndi nne Yesu. Zwino takuwa huno u ye tshitaratani
tshi no pfi Straight. Zwi do vhudzwa iwe u bva henefho u ya
phanda. Ndi na muporofita a no khou da henefho u ni vhudza
zwine na tea u ita, inwi ni a vhona. Huno haniu. . .”

236 Paulo a tsela fhasi, a lovhedzwa, huno a vhidzelela kha
Murena, a tanganedza Muya Mukhethwa.

Huno Paulo a ri, “Ndo vha ndi na u shaya nungo ha nama, he
nda newa hone, diabolo, mudinda wa diabolo, we a ntambudza,’
izwo zwinga, “thupho nga murahu ha thupho.” U do vha khwine,
huno zwenezwo a zwi wana, la vhuya hathu. Ha pfi, “Ndo kwama
Murena kararu, u li fuwisa kha nne, fthedzi Murena a ri, ‘Paulo,
tshilidzi Tshanga tsho edana.” Zwenezwo ha pfi, “Nndani ha
musi ndi tshi huliswa nga ntha. . . vhudalo ha nzumbululo.”

O vha e na zwinzhi, nga nzumbululo, u fthira Petro, Yakobo,
Yohane, kana munwe wavho-vho. O Mu vhona nga murahu ha
musi O no tuwa lwa minwaha mivhili, kana yo engedzeaho, o ima
kha Khavhu ya Mulilo, a tshi khou amba nae. Ndi zwihulwane
zwingafhani namusi, minwaha ya zwigidi zwivhili, huno U kha
di tshila! Amen.

237 Ha pfi, “Ndo newa nne, nndani ha musi ndi tshi huliswa
ntha, ndi tshi ri, ‘Zwino, mukomana, ndi nga ntha ha vhoinwi
nothe. Ni a vhona? Ndo—ndo Mu vhona nga murahu ha musi O
no vuswa vhafuni, huno nda amba Nae. Nne. . .” Nndani ha musi
ndi tshi hulisea ntha henefho, ho vha na tshinwe tshithu tshe tsha
nnea, u ntsireledza.” Iina.

238 O vha ene we a vha vhudza uri vha dovhe vha lovhedzwe,
hafthu, nga Dzina la Yesu. O ri, “Arali Murunwa a bvaho
Tadulu...”

239 A ri, “A tho ngo gonya nda ya zwikoloni zwavho, he vha vha
vhe hone.” Ha pfi, “A tho ngo gonya nda ya Yerusalema nga u
tavhanya, nahone hu si lwa minwaha ya fumiina.” Ha pfi, “Ndo
tsela fhasi ngomu Egipita, fhasi ngomu Asia ngei fhasi.” Huno a
kwama Murena, o vha e henengei thasi lwa minwaha i no todou
swika miraru, a tshi khou guda Testamente Ndala, ni a vhona
zwothe zwi tshi vhambedzwa nazwo. Musi a tshi vhuya, nga
murahu ha minwaha ya fumiina, o fangana na Petro na vhanwe,
huno o vha e na Mafhungo-madifha eneo mathihi, a lovhedzwa

nga ndila yeneyo nthihi, nahone a ita zwenezwo zwithihi. Amen.
O zwi divha uri zwo vha zwo luga. Ee, mune wanga.

240 Thetshelesani Maleaxi zwino, hangeno, Maleaxi 3. Zwino,
arali ni tshi nga kona, i ri ni ndi tou ni bulela izwi. Ndi tenda. . .
kha ri fhende nga ndila i leluwaho zwino kha Mateo ndima ya
vhull, huno ri vhone arali ndi...ndi nga di vha na izwi zwo
khakheaho, ndi elekanya uri ndo zwi wana, Ndi nga di tea u
sedza u thoma nda zwi vhona. Mateo 11. Khari vhone. Thomani:

Huno zwo da zwa khunyelela, musi Yesu o no thedza
u laya hawe vhafunziwa vhawe vha fumimbili, a tuwa
zwenezwo uri a funze na u rera doroboni dzavho.

Huno. .. Zwino musi Yohane. ..o pfa uri o vha a. ..
ngei khothoni mishumo ya Kristo, o vha...khothoni
yone mishumo ya Kristo, a rumela vhafunziwa vhawe
vhavhili,

Huno a ri khae, Naa ndi iwe uyo a no teya u da, kana
ri tode munwe?

Ito la goni ]la Yohane lo pofula, ngei fhasi dzhele. Ni a vhona?

Yesu a fhindula huno a ri kKhae, Iya...u sumbedze
Yohane hafhu hezwi zwithu zwine iwe wo. . .pfa na u
vhona:

“Yohane ndi muporofita. Huno arali a tshi do—a tshi do pfa
izwi, zwa zwine zwa khou bvelela, u do divha uri ndi Nne nnyi.”
Ni a vhona? O ri:

Mabofu a tanganedza u vhona havho,. . .zwihole zwi a
tshimbila, vha mapele vho tanzwiwa,. . .dzingandevhe
li a pfa, huno vhafu vha vuswa,. . .
“Huno dinomineisheni dzothe dzo tangana”? A lu ambi nga
uralo,lu azwiita? Hai. A luralo. Luri:
...vha tudzaho vha a tshimbila, vha mapele vha a
tanzwiwa,. . .dzingandevhe li a pfa, huno vhafu vha

a vuswa, huno vhashai vha na mafhungo-madifha o
reriwa Kha vhone.

Ngetsho tshiga. Sedzani:
Huno musi vha tshi tuwa. . .

Huno wa mashudu ndi ene, ane a sa. . .khukhulisea
kha nne.

Zwino lavhelesani: “O fhatutshedzwaho ndi uyo a sa
khukhuliswi nga Nne,” nga manwe maipfi, kana, “u shona Nne.
Mashudu uyo ane a sa do shona Nne.” Ni a vhona?

...musi vha tshi tuwa, Yesu a thoma u amba na
vhanzhi malugana na Yohane, Naa no bva na ya sogani
u vhona mini?

Sedzani uyu muporofita zwino:

...Naa no bva na ya sogani u vhona mini? Lutanga
lwo dzinginyiswaho nga muya?

Hu si Yohane. Oo, hai. “Vhoinwi muraftho wa dzinowa
hatsini,” a ri kha idzo dinomineisheni, “naa ndi nnyi o ni
tsivhudzaho u shavha vhuhali vhu daho? Ni songo thoma u ri,
‘Ri vha hetshi na hetsho, ngauri Mudzimu u a kona nga haya
matombo u vusa vhana.”” Oo, mukomana, ho vha hu si lutanga
lu dzinginyiswaho nga muya, nae.

... Lutanga lwo dzinginyiswaho nga muya?

Kana no yelani nnda u vhona? Muthu o ambaraho
nguvho ya mavhaivhai? (U tea u shandukisa zwiambaro
zwawe luvhili kana luraru musi a tshi khou rera?)
vhonani, avho vha ambaraho nguvho dza mavhaivhai,
zwiambaro vha pfamoni ya khosi.

Ndi vhone vhashumeli vha no bva huno vha khisa vhushie,
ni a divha, huno—huno vha mala vhaswa, huno—huno a ya
tshikoloni nahone a ita nyambo dza vhutali, huno, ni a divha,
izwi zwithu zwituku zwothe zwi re na vhusidzana. Ni a vhona?
Ni a vhona? Ha dzungudzi bannga la mutshea hothe hafha
phanda. “Naa no vha ni tshi do bva u yo vhonani, munwe munna
oraloho?” O vha. ..U khou vha vhudzisa.

Fhedzi ndi mini tshe na bvela. . .u vhona? Muporofita?
(Thetshelesani.) ee, huno Nda ri kha inwi, na a fhiraho
muporofita.

Ee, mune wanga. O vha e mini? “Ni ri u ‘thira muporofita’?”
O vha e muporofita, na ene. O vha e mudinda wa itsho
tshikhathi.

.. .no bva u yo vhona mini? Muporofita? ee, ndi ri kha
inwi, na a fhiraho muporofita.

Ngauri uyu ndi ene,...we a nwaliwa, Vhonani,
ndi ruma mudinda wanga phanda ha tshifhatuwo
tshanga,. . .u lugisa yone ndila phanda hanga.

Sedzani nga hangeno kha Maleaxi 3. “Vhonani, Ndi ruma
mudinda Wanga phanda ha tshifhatuwo Tshanga.”

241 Sedzani. Zwino, Maleaxi ya 4, i ri ni ndi vhale izwi. U khou
yo da hafhu.

.. .vhonani, duvha li a da, line la do swa sa nando;
huno vhothe vha u dihudza, iina,. . .

242 Izwo ndi namusi. Ndi tshimbila tshitaratani huno nda vhona
avha vhathu. Ni nga amba navho, huno vha a ni sea, vha tamba
nga inwi. Ndi elekanya uri, “Ndi mini?”

Linwe duvha, ndo vha ndi tshi khou tshimbila, fhasi, thungo
ya zwikwea haftha. Ndo vha ndi tshi khou amba na vhanwe
vhathu, huno vho tou ri, “Oo0,” vha bvela phanda.

Tshinwe tshithu tsho tou ri kha nne, “Ndi vhone u
kuvhangana ha athomo, hu si kale u vha milora yo balanganaho
mavuni. Vha litsheni vho ralo. Wo amba thipida tshau. Luga
nahone u bve hatha.” Haleluya! A tho ngo fanela u vha ndo zwi
amba hezwo, ndi a humbulela. “Dilugiseni. Divhofheni khundu
dzanu. Ndi khou ni vhidza.” Itsho ndi tshone tsho itisaho uri
ndi lindele.

Ngauri, vhonani, duvha li ya da, line la do fhisa sa
ovent; ee, vhothe vha u dihudza, . . .na vhothe vhane vha
ita vhuvhi, vha do nga mavhivhi:. . .

Izwo ndi zwone kokotolo zwine zwa do vha zwone.
Hu bvelelani mini musi khulwane...vhanwe vha vhoinwi
vhorabulasi; musi mulilo muhulu u tshi fhisa tsimu ya goroi,
musi i tshi tou vha mavhivhi? I tou swa lore, na milora nga
murahu. Ndi zwine ra do vha, musi izwo, musi a tshi govhela.

.. .duvha li a da line la do vha fhisa, u ralo MURENA wa
mavhuthu, uri [i si sie mudzi kana davhi.

A hu nga vhi na tshithu tsho salaho khavho.

Fhedzi kha vhoinwi vhane na ofha dzina langa Duvha
la zwivhuya li do tavha nga phodzo phaphani dzalo; . . .
ni do ya phanda, huno na aluwa sa npamana ngomu
dangani. (Uyo ndi Nwahagidi.)

Huno ni do kandekanya vhavhi; ngauri vha do vha
milora fhasi ha nayo dza milenzhe yanu nga ilo duvha
line nda do ita izwi, u ralo MUurRENA wa mavhuthu.

U bvela nnda, kha Nwahagidi. “Yone milora ya vhavhi.”

Elelwani. . .mulayo wa Mushe mulanda wanga, we
nda laya. ..ene ngei Horebe u itela Isiraele yothe, sa
zwone zwiga na khathulo.

Zwino, thetshelesani nga maanda zwino.

Vhonani, Ndi do rumela kha inwi muporofita Eliya hu
sa athu da ilo duvha lihulwane nahone li ofhisaho la
MURENA:

243 Zwino, uyo o vha a tshi do vha a songo vha Yohane. O vha a
si nga koni, ngauri shango lo vha li tshi do vha lo tshinyadziwa
tshifhingani itsho. Fhedzi hafha O amba, kha Mateo 3, U ruma
mudinda phanda Hawe. Huno Yesu a ri, “Uyo ndi Eliya we a vha
a tshi khou tea u da, ulugisa ndila phanda Hanga.”

“Fhedzi phanda ha musi iyi bomo khulu ya athomiki i tshi
rwa, ndi do ni rumela muporofita Eliya.”

Huno u do rembulusa mbilu dza vhokhotsi kha vhana,
na mbilu dza vhana kha vhokhotsi avho, ndi sa do da
nda rwa lifhasi nga samba.

24¢ Porofita, kha lino duvha.

Fhedzi zwino inwi ni ri, “Oo, uyo Eliya, we a vha a tshi
tea u vha Yohane.” Mudinda wa mulanga o vha e Yohane, nga
ngoho. Izwo ndi zwone kokotolo. Yesu o amba nga u ralo, huno
a zwi tanzilela henehafha, “Uyo ndi ene we nda amba nga hae.”
Fhedzi, inwi ni a vhona, ho vha hu si nga vhi Eliya we a vha a
tshi tea u da. Ni a vhona? O vha a si nga koni u ralo. Ngauri,
inwi ni a vhona, arali zwi tshi do ralo, zwenezwo vhuporofita
ho vha ho khakhea; lifhasi ]Jo vha li songo tshinyadzwa ngei
murahu. Ni a vhona? “Fhedzi phanda ha ilo duvha lihulu nahone
li ofhisaho la Murena li tshi da, ndi do rumela kha iwe Eliya.
Huno u do vhuyedzedza,” sedzani u da hawe ha u thoma, “mbilu
dza vhokhotsi kha vhana.” Izwo ndi zwe a ita, tsha u thoma, o
disa mulaedza wa tshifhinga tshiswa, u da ha Kristo zwino, a
tshi khou kokodzela vhokhotsi vha vhubvo kule na ulwo lutendo
lwa ndala, ngomu ha lutendo luswa lwe lwa vha lu kha di bva
u bebwa.

Zwenezwo musi a tshi da lwa vhuvhili, “Huno mbilu dza
vhana murahu kha vhokhotsi vha pentekoste, Mulaedza wa
vhubvo.”

245 Zwino iyani nga hangeno kha Nzumbululo ya 3, huno ni
do i vhona henefho hafhu. Ngauralo, zwo porofitwa. Ri kha
tshithinga tsha vhufhelo, mukomana wanga. Izwo ndi zwone.

246 Vhunga vhaporofita vha madana mana vha tshi lwa na Mika,
vha ri rine ri...Ri kha ilo duvha la u fhedzisela, ri a divha.
Muporofita wa mazwifhi, sumbedza zwiga zwa mazwifhi, u
vha murado wa dzidinomineisheni. Vha ri, “Idani huno ni vhe
murado. Kha ri vhe mirado. Inwi idani huno ni vhe murado wa
tshivhidzo tshashu. Disani vhurado hanu. Ro vulea matsheloni
ano uri inwi ni fhirisele vhurado hanu u bva kha itsho tshivhidzo
u ya kha itshi tshinwe.” Oo, maloto. Naa u vhurado hanu
hu ni farisani? Arali ni si na ifa ngei Tadulu, hangwani nga
hazwo. Vhaporofita vha khole-khole vha do sumbedza zwiga
zwa mazwifhi.

247 Fhedzi, sedzani, vhaporofita vha ngoho, vha do dzula na Ipfi
la Mudzimu. Zwiga zwa ngoho zwi do bveledza Ipfi la Mudzimu
langoho kha Tshivhidzo tsha ngoho, huno Tshivhidzo tsha ngoho
tshi do tanganedza Ipfi nahone tsha Li takalela. Musi sambi
lituku, li no do newa maduvhani a u fhedzisela, vhane vha do
vha masalela a Vhannda, vhane vha do pfukiswa.

248 Musi Yesu a tshi da, ho vha hu si na—hu si fthedzi vha si gathi
vhe vha tenda henefho. Tshigwada tshituku tsha Yohane tsho vha
tshone tshe tsha tenda. Yesu o vha dzhia u bva henefho, a ita
vhafunziwa ngavho huno a bvela phanda. Musi Eliya. . .

249 Musi mutshinyalo u tshi da, musi tshifhinga tsha Noaxe tshi
tshi da, o vha e tshiga, huno a dzhenisa vhathu gungwani. Musi
Eliya a tshi da, o kokodzela vhathu nnda ha ndado ye vha vha

vhe khayo. Musi Yohane o da. . . Vhaporofita vhothe vho vha vhe
tshiga, tshiga, zwiga, tshiga.

Huno O ri fulufhedzisa tshiga nga duvha la u fhedzisela.
Maduvhani a u fhedzisela hu do vha na tshiga. Ndi tshiga tshi
sa dzhielwi nzhele. Vhathu a vha tshi vhoni. Vha tou ya nga
ntha hazwo, huno vha zwi litsha zwa tuwa. Mukomana, khaladzi,
ni songo vha murado wa tshivhidzo. I ri ni ndi ambe izwi, u
valani zwino.

250 Arali fhedzi no vha na tshenzhemo ya zwinwe zwipfi, munwe
munyanyuwo, ni songo ditika nga hezwo. Ni songo zwi ita.
Ngauri vhoinwi vhathu. Ni...Ndi khou amba na vhathu. Ndo
vha pfa vha tshi putedza theiphi dza u rekhoda murahu afho,
zwenezwo. Ndi khou amba zwino na Tshivhidzo. Ni a vhona?
Thetshelesani. A ni ralo.

251 Ndi amba zwinzhi zwa izwo zwithu tshinwe tshifhinga, nga
u ralo, uri vhathu nnda shangoni ngeno nnda, vha dzule na
Mudzimu. Sedzani tshiga tshanu tsha ngoho. Ni do tshi vhona.
Tshi do vha hothe u mona na inwi, fhedzi milioni dzi do tshimbila
henefho tsini hatsho huno dza sa tshi vhone.

Musi Yesu a tshi da, vho vha vha sa Mu divhi.

A vho ngo limuwa Eliya. Ni a divha zwe vha amba musi
Eliya o gonya? A vho ngo tenda uvho vhutafutafu. Vha ri, “Ndi
vhutafutafu.” Vhana henefho mudini wa vhone vhane, he a dzula
hone. . .o tshila kha, o rera kha, o ita zwiga na vhutolo henefho
kha ilo shango, musi hu tshi da thavhamukosi, “Ri nga si kone
u wana Eliya; Murena o mu isa ntha e kha tshidumbumukwe,”
vho sea tshithu tsho raloho.

252 Hatha hu da Eliya, Elisha, e na zwiga zwenezwo zwithihi
khae, tshifanyiso tsha Kristo na Tshivhidzo Tshawe. Haftha hu
da Eliya, a sa shanduki; Elisha, zwiga zwenezwo zwithihi zwe
Eliya a vha e nazwo, a tshi tsela henefho fhasi, a tshi khou ita
izwo. Na vhana vhavho vhatuku vha mu tevhela, vha ri, “Thoho
i re na phanda ya kale, ndi ngani u songo gonya sa Eliya?” Ni a
vhona zwe zwa bvelela kha avho vhana vha si na khuliso?

Namusi vha a sea nahone vha nyefula. Ni songo vhilaela,
mukomana, khathulo yo nembelela lutomboni zwa zwino. Zwo
nwaliwa kha tshifhatuwo tsha Amerika linwe na linwe. Izwo
ndi zwone. Khathulo yo nembelela lutomboni, mbiti dzothe dza
Mudzimu Ramaandaothe.

253 [A hu na tshithu kha theiphi—Mudz.] “Vhanyadzi vha
vhavhuya; vha na tshivhumbeo tsha unga vha o fha Mudzimu,
fhedzi maanda one vha tshi a landula: futshelani kule na
vhenevho.”

254 Ni songo dzhiya munyanyuwo, ni songo dzhiya zwipfi.
Ni songo dzhia tshinwe tshithu u swika ni tshi tangana na
Mudzimu, no livhana zwifhatuwo, huno na tendela Muya wa

Mudzimu u dzhena ngomu hanu. U do dadza mbilu yanu na muya
nga maanda, na lufuno, na u duga.

255 Mudzimu, nthuse u wana fhethu hanga hangei, hunwe fthethu
kha maduvha a si gathi a tevhelaho, henefho ndi dzule u swika
ndi tshi vhona hune liga langa li tevhelaho ]la vha.

256 Ro lindela tshifhinga tshilapfu. Ndo lindela tshifhinga
tshilapfu. ndi a humbula ndi tshi gera dzharata yanga murahu
henefho. Musi ndi tshi fhata iyi nndu hafha ntha, Murena
a mmbidza. Mufumakadzi wanga o lila nge a vha a sa
todi u tutshela mme awe. Ha pfi, “Khamusi o vha a sa do
thogomeliwa.”

Huno nda elekanya, “Ndi na mme vho aluwaho, na
vhone-vho.”

257 Ndo vha ndo dzula fhasi henefho, linwe duvha, ndi tshi khou
gera mahatsi. Nda dzula fhasi. Zwi tou vha khagala, Ipfi ]la da,
lari, “Difhandekanyei, zwenezwo ndi do u fhatutshedza.”

Nda ri, “Murena Mudzimu, nnyite uri ndi takale haftha. U a
vhona zwine nda lwa nazwo.”

258 Jzwo zwithu zwothe zwo vuledzwa zwino. Mme Broy u ngei
Vhugalani; Mma Branham, na vhone-vho.

“Naa mutshimbilo wanga u ngafhi, Murena?”
259 Khathulo i khou yo rwa ili shango, nga linwe la aya
maduvha. Hu na dzinwe tshaka dzi sa athu pfaho Mafhungo-
madifha. Hu na fhethu.

260 Tshinwe na tshinwe tshine na ita, ni songo hangwa maipfi
anga. Ni songo ralo. Irani hezwi zwi dzhene. Mudzimu u dzhiya
peni ya tsimbi huno a zwi shatele kha mbilu yanu, uri ni
songo zwi hangwa. Ni songo zwi hangwa. A RALO MA AMBA
MURENA. Humelani ha Mudzimu, nga mbilu dzanu dzothe.
Vhuyani murahu. Ni songo ditika nga vhudipfi, u nyanyuwa,
kana tshinwe tshithu. Todani Mudzimu nga zwothe zwi re kha
inwi, u swika tshinwe tshithu tshi tshi bvelela kha inwi, tshine
na toda u tshi onyolosa, ni foda u vha a ofhaho Mudzimu, ni
ofha Mudzimu, ni—ni {oda u tshila nga ndila yone. Itani izwo.
Ni songo zwi hangwa, ngauri ri kha tshifthinga tsha vhufhelo.
Zwino, elelwani, ri kha tshifhinga tsha vhufhelo.

261 Huno elelwani izwi, musi ndi tshi vala, u rabela, nga minete.
Ni songo hangwa. Mpfeni, thaberenakele. Arali iyi theiphi i
tshi kha di tshimbila, mpfeni, shango, kana hune ya do ya. Hu
do vuwa tshiga, tshiga tsha ngoho. Khamusi tsho no di vuwa
kale nahone a tshi dzhielwi nzhele, tshiga tsha vhukuma tshe
Mudzimu a dzulela u tshi neya, tshe tsha pfukwa.

Kha ri rabele.

262 Yesu wa Nazaretha, vhunga ilo Ipfi lihulwane lo amba
hangei nga ilo duvha, vhege dzi si gathi dzo fhiraho, ndo ima



52 IPFI LO AMBIWAHO

nga thungo, musi ndi tshi khou wela nga ilo danda, u mona na
muri, huno uyo Muya we wa tsela fhasi nga kha idzo thodzi dza
muri nahone wa ri, “Yesu wa Testamente Ntswa ndi Yehovah wa
Ndala.” O Mudzimu, kha heli Tombo ndo ima. Minwe midavhi
yothe ndi mitavha i mbombomelaho. Minwe midavhi yothe ndi
mutavha u mbombomelaho.

263 LLwa minwaha ya furaru, Murena, ndo vhidzelela, nga kha
ili govha hafha. Uyo Mulaedza, a tho ngo sudzulusa tshipida na
tshithihi Khawo, u bva he nda thoma hone, wonoyo Mulaedza
muthihi fhedzi, zwenezwo zwithihi; a tshi khou vhidzela vhathu
murahu, hu si kha munyanyuwo, thedzi kha tshenzhemo tsha u
tangana na Mudzimu na u bebwa nga Muya Wawe. Oo, hu do sala
mini fhedzi khathulo? Avho vha no khou landula uyo Mulaedza,
Murena, a hu na tsho salaho.

26¢ Twe wo khunyeledza nga maanda Ipfi Lau, u divhadza zwiga
zwa duvha la u fhedzisela, huno nda zwi sumbedza zwi sa
kundelwi, uri U Mudzimu, na uri ri fhano. Na musi ri tshi pfa
vhaevangeli vhahulwane mashangoni namusi, vhothe vha tshi
khou zhamba. Huno musanda wa lushaka lwashu, na dzinwe
tshaka dzi khou sumba, na—na nyofho dzi tshi wa. Huno musi
ri tshi pfa havha vhanna vhahulwane, u ya France, vha tshi
humbulela uri bomo ya u thoma i do wela Louisville, Kentucky,
lwa maela dza madana i do swiela shango. O Mudzimu, vho vha
vhe na tshikhala tsha u pfa, fhedzi a vho ngo funa.

265 Dzigurannda, zwitenwa zwa tshivhidzo, thelevishini, radio,
dzo i hwala. A hu na tsha u dilandula ngatsho. Zwenezwo,
Murena, Wo ri, “Vhothe vhe Khotsi a Nnea vha do da, huno a
hu na muthu ane a nga da nndani ha musi Khotsi o mu kokodza
u thoma.”

266 Zwino, Khotsi, ndi rabelela iyi thabelo u itela nne mune. Ndi
fhano, ndi khou thoma u vha mukalaha zwino, huno a thi divhi
uri ro salelwa nga maduvha mangana, Murena. Ri nga di vha ri
sa athu vha na namusi. Fhedzi tshinwe na tshinwe tsho salaho,
Murena, na tsho salaho vhutshiloni hanga, O Mudzimu, naa zwi
a konadzea uri U nga i dzhia huno wa ita tshinwe tshithu ngayo,
kha vhugala Hau?

267 Ndi rabela u thoma u itela nne mune, Murena, uri U do
nnea lufuno Lwau. I ri lufuno Lwau lu itwe, Murena, tshinwe
na tshinwe tshine tshi nga vha tshone. Ndi toda zwi tshi
ambiwa nga ilo duvha musi ndi tshi da u tangana na Iwe,
“Zwo itwa zwavhudi.” Arali hu zwihulwane, kana arali hu
tshituku, tshinwe na tshinwe tshi re mbiluni Yau khulwane u
itela vhutshilo hanga, Murena, ndi thano.

268 Ruma Murunwa e na simbe la mulilo huno u tanzwe milomo
yashu nahone u ri khethefhadze, Murena, ngauri tshinwe tshithu
tshihulwane tsha u fhedzisela tshi no khou lugela u todou rwa



TSHIGA TSHA VHUKUMA TSHE TSHA PFUKWA 53

lifthasi. Kha ri vhe ipfi li no khou huwelela sogani la tshivhi,
“Lugisani u tangana na Mudzimu.”

269 Ttshi tshivhidzo tshituku, avha vhathu vha no da, duvha na
duvha, huno vha reila maela dza madana, O wa U YaNga Hu
Sa Fheli na a funaho, huno a sa hangwi mishumo, ene Mudzimu
wa Abrahamu, Isaka, na Yakobo, We a vusa Yesu vhafuni, huno
zwino O dzula kha tshanda tsha u la tsha Vhuhulwane ngei
Ntha, Mudzimu o fhatela namani, fhatutshedza avha vhathu
vhane nda vha fhatutshedza nga Dzina Lau. Ngavhe vha tshi
dzulela u elelwa na u divha uri hu na tshiga, tshiga tsha vhuthelo.
Ndi a rabela uri U do vha nea zwone, huno wa vha ita vha
kundi vha vhanwe: kha mushumo wavho, hunwe na hunwe hune
vha nga vha hone, khudani dza tshitarata, tshititshini tsha zwi
vhaswa, kana hunwe na hunwe hune hu nga vha hone, u fanziela
vhengeleni la gurosari, kha munna a rengisaho mathi. Tshinwe
na tshinwe tshine tshi nga vha tshone, Murena, arali tshinwe
tshithu tshi tshi tsivhudza kha mbilu dzavho, ngavhe vha tshi
vha thanzi. Ngavhe vha tshi tshila matshilo a u ofha Mudzimu
nahone o khetheaho u swika vha tshi vha epistola dzo nwalwaho
dzi no vhalwa nga vhathu vhothe.

270 Mudzimu, fhatutshedza vhasadzi vhashu. O Mudzimu, ndi
rabela uri U vha litshe vha tanzwe zwifhatuwo zwavho, avho
vhane vha sa ite, dzhia. . .izwo zwidolo zwa Jesebele khavho.
Vha litshe vha vhe na tshivhindi tsha Vhakriste, na Muya wa
Mudzimu khavho, lwo edanaho, u divha uri a vha tei u ambara
izwo zwiambaro zwi songo kunaho zwine vha ambara. U tendela
mavhudzi avho a aluwe, sa vhafumakadzi. Ngauri zwo nwaliwa
kha Bivhili, “Zwavhudi matoni a Murena ndi ilo davhi lituku
vhane vha do ponya hezwi zwithu zwothe zwine zwa khou
bvelela nga duvha la u fhedza. Zwi do vha zwa vhugala matoni
a Mudzimu,” vhunga muporofita o no zwi bvumba. Mudzimu,
tendela izwo.

271 A hu tshe na tshine ndi nga ita. Ndo zhamba ipfi langa,
lwa nwaha na nwaha, Murena. Huno nndani ha musi U tshi
sudzuluwa zwino, a hu na tshine ndi nga ita. Ndi rabela uri,
uri U do ralo. Huno ndi a divha uri U do ralo, ngauri Wo zwi
fuluthedzisa kha Ipfi Lau. Huno henefho ndi hune nda ima hone.
Ndi nga nea fhedzi vhutanzi, Murena. Huno a hu na muthu ane
a nga da nndani ha musi U tshi mu kokodza; huno vhothe vhe
Khotsi a vha nea vha do da. Ndi na vhutanzi ho khwathaho, uri
Ipfi Lau li do londotiwa. Ri fhatutshedze, Murena.

272 Huno arali hu na avho fhano vha no khou ditika nga
munyanyuwo, khamusi vho tavha mukosi, vhone, khamusi vha
na Muya Mukhethwa, kana. . .Ro vha ri si nga zwi ambi hezwo,
Murena, ngauri ro vhona vhathu kha mitambo ya bola, vha
tshi khou favha mukosi. Ro vhona vhathu kha vhumvumvusi
ha shango, vha tshi huwelela. Ro vhona avho vho takala nga

maanda u swika vha tshi lila, nnda fhasi, vha tshi tshina, na izwo
zwithu zwothe. A si Iwe, Mudzimu.

273 Fhedzi u tangana na Iwe na u amba na Iwe, huno U
fhindula murahu, ndi zwine ra toda, Murena. Oo, ndi a
U rabela, Mudzimu, nga uyu muniti, uri U do rumela uyo
Muya Mukhethwa ngomu lufherani, atha fhethu hutuku, ha u
ditukufhadza. A hu na fhethu ho fanelaho uri Ene a de. Fhedzi
ndi a rabela, Mudzimu, uri, nga ndila Yau, uri U do Mu ruma
zwino ngomu lufherani. Susumedza mimuya.

274 Vhunga ndo amba tshikhathinyana tsho fhiraho, Murena,
khamusi Wo vhea tshikhukhuliso ndilani ya munwe muthu,
nga ha idzi mbidzo dza alitari, ndi tshi luvheledza na u
kwengweledza vhathu uri vha gonye. Huno musi ri tshi vhuya
murahu nwaha u daho, ri vha wana nwana wa vhudzulavhafu
lwo engedzeaho kavhili u thira zwe vha vha vhe zwone tsha u
tou thoma. Vha nga da hani nndani ha musi U tshi vha ita uri
vha tende nahone wa vha ita uri vha kholwe, Muya Mukhethwa
muhulu?

275 Huno ndi a U rabela, Murena Mudzimu, arali uyo munna wa
muitazwivhi kana musadzi, mutukana kana musidzana, e kha
itshi tshifhato matsheloni ano, uri Muya Mukhethwa u do da na
maanda a u tendisa u swika mitodzi i tshi elela maramani avho
huno ya rothela muyani wavho, Murena, uri u bva vhudzivhani
ha mbilu dzavho vha do tenda na u tanganedza Kristo. Zwi
tendele, Murena. A vha nga todi alitari. Muya wavho u do vha
alitari yavho. Zwi tendele, Murena. Zwenezwo vha da nga mbilu
yo dalaho kha Iwe, huno vha ri, “Zwino ndi toda u lovhedzwa
nga Dzina la Yesu Kristo u itela khangwelo ya zwivhi zwanga
zwe nda shanduka khazwo.” Zwi tendele, Murena. Vha dadze
nga Muya Mukhethwa.

276 Ri neeni vhaevangeli shangoni namusi, hu si avho vha
no fhembeledza na u kokodza, huno vha ita vhana vha
dinomineisheni. Mudzimu, Divusele vhanwe vhana. Ivha na
vhathu, Murena, u rabela. Ndi khou elekanya nga ha nndu ya
Koronelio. A zwo ngo vhuya zwa itea kha Wannda murahu,
fhedzi vho vha vha tshi khou didzima na u rabela. Huno musi
uyo munna wa Mudzimu, uyo muporofita, o ima henefho, “Huno
musi a tshi amba haya maipfi, Muya Mukhethwa wa wela
kha avho vho pfaho Ipfi.” Mudzimu, tendela ulwo lushaka lwa
mutangano. “Musi Petro a tshi amba aya maipfi.” O Mudzimu,
vho vha vho dilugisa. Vho vha vha tshi khou didzima. Vho vha
vho lindela. Vho vha vha tshi fulufhedzea. Vho vha vha sa tou
“lindela,” vho vha vho “lindela u swika.”

277 Avho vhaapostola vho lindela u swika Mudzimu a tshi tsela
fhasi vhukati havho, huno vha kona u Mu vhona nahone vha
amba Nae. Vho ya nnda na mbilu dzine dzo fhisa shango lore.
Vho vha vhe na tshivhindi, huno vha ima vhukati ha mafhethu

hune zwi nga amba uri vhone vha litshe thoho dzavho dzo
remiwa. Vha ri, “Naa zwo luga rine ri tshi ni thetshelesa, kana
madzangano anu, kana vhoinwi vhanna vha dinomineisheni?
Kana, naa ri do thetshelesa Mudzimu? Zwi vhoneni.” Huno
tswititi, nga u tavhanya musi vha tshi tou vhofhololwa, vha bvela
nnda nahone vha funza Dzina la Yesu Kristo hathu. O Mudzimu,
ri nee—ri nee izwo, Murena.

278 Vusa uyu ane Wa khou amba nga hae Manwaloni, kha
rine. Mu dolise, Murena. Ndi a mu vhidza. Mu rume, Murena.
O Mudzimu, mbilu dzashu dzi na ndala dzi khou lila. Mu
rume, Murena, a no do humisela vhathu murahu kha Lutendo
Ilwa vhokhotsi hafhu, vhane vha do vha bvisa kha avha
vhakheluwi vha denomineisheni, kha tshenzhemo tsha vhukuma
na Mudzimu, vhunga vho ralo nga Pentekoste, tshivhidzo tsha
vhukuma hathu, tshi tshi khou duga, nga Mulaedza wonoyo
muthihi, Lutendo lwonolwo luthihi, Pfunzo yeneyo nthihi,
Bivhili yeneyi nthihi, onoyo Mudzimu muthihi e na tshiga
tshenetsho tshithihi. Ri vusele muporofita, Murena.

279 Fhodza vhalwadze vhukati hashu namusi, Murena. Hu na
avho vha re fhano vhane vha toda. Ndi a vha rabelela, Khotsi.
Ndo lapfisesa, ndi tshi khou lindela matsheloni ano, huno hu na
avho vho dzulaho hatha.

Vhunwe vhusiku, musi muapostola Paulo o vha a tshi khou
rera vhusiku hothe, muthannga muswa a wa kha tshifhato huno
a divhulaha. O ya u edela. Ho ngo diimisela u ralo, thedzi o—
o ya u edela. Huno a wa, nahone vhutshilo hawe ha tuwa. Huno
muapostola arabela, huno vhutshilo ha dovha ha vhuya khae.

280 O Murena Mudzimu, hu na vhanzhi fhano vho waho
vhulwadzeni. Huno musi ro lindela tshifhinga tshilapfu tsho
fhiraho tsha u balanganya tshivhidzo, hu na avho vha no Iwala.
O Mudzimu, tendela ayo maanda, uyo—uyo Muya Mukhethwa u
no da nga muthu kha Khavhu ya Mulilo, Ane a Ditanziela huno
a Didivhisa u vha zwine A Vha zwone, huno ri a Mu tenda, i ri
ni A tingeledze muthu munwe na munwe ngomu hafha namusi.
Fhodza vhalwadze. Dadza nga Muya. Nea phuluso kha mukhwa
munwe na munwe, Murena, uriri a zwi toda. Fusha mbilu dzashu
nga lutendo, Mudzimu, nga lutendo lu sa fi, ri na lutendo Iu
sa leludzi lune ra vha na A RALO MA AMBA MURENA. Zwi
tendele, Murena.

281 Ndi vhathu Vhau, Mulaedza Wau, Ipfi Lau, vhalanda Vhau.
Huno diabolo ha na tshine a nga ri fara. A nga si vhuye a ri
tshinyadza musi iyi thaberenakele i tshi tshinyadziwa. “Ngauri
arali iyi thaberenakele ya lifhasii tshi tshinyadzwa, ri na inwe yo
lindelaho.” A nga si ri vhaise, ngauri tshinwe na tshinwe tshine
tsha vha swina lashu ndi swina Lau, ngauri ri Vhau. Ro rengwa
nga mutengo, wa Malofha a vhuthogwa a Yesu.

Ngauralo-ha, vhoinwi vhodiabolo vhe na vhofha avha
vhathu nga vhulwadze, Ndi a u laya, nga Dzina la Yesu Kristo,
uri u bve kha munwe na munwe wavho. Sa mulanda wa
Mudzimu, a tshi khou vhila uri ili Ipfi ndi Ngoho, inwi ni a vha
tutshela. A ni na pfanelo. Tshinwe na tshinwe tshe na vhuya na
amba uri tshi natsho, tsho thuthiwa ngei Khalivari. Huno ni nga
si tsha kona u vha fara.

282 Zwino, Mudzimu, nea munna munwe na munwe na musadzi,
mutukana kana musidzana ngomu hatfha, lutendo lwa u
tenda hezwo. Ipfi lo ambiwa. “Arali na amba na iyi thavha,
‘Sudzuluwa, huno ni sa timatime mbiluni yanu.” “Thabelo ya
lutendo i tshidza vhalwadze.” “Ni na tshine na tshi humbela.”
Izwo ri a zwi divha. Ri na uho u fulufhela kha Mudzimu. Arali
ri na lunwe lutendo-vho, arali Mudzimu a tshi khou tshila kha
rine, izwo ri a zwi tenda. Huno ndi a divha uri zwo ralo, Murena.
Ngauralo, zwi tendele, namusi, u itela vhulwadze na tshidzo.
Kana, ndi fanela u vha ndo amba, kana ndo vha ndo tea u
vha ndo ri, tshidzo u thoma huno ha tevhela vhulwadze. Zwi
tendele, Murena, ngauri muya u na ndeme lwo engedzeaho u
fhira muvhili.

283 Fhedzi avho vhane, tshinwe tshifhinga, muya wavho wo
tshidzwa, huno uyu muvhili wa kale u kha di vha wa Sathane,
huno u a divha uri u do zwi dzhia nga tshifthinga tsha vhuthelo.
U do u kwasha huno a u rumela murahu u swika mbungu dza
lifhasi dzi tshidzhena khawo dza u la. Fhedzi na khathihi a
nga si kwame uyo muya, ngauri ndi lupfumo lwa vhuthogwa
lwa Mudzimu. Huno nga kha uvho vhutshilo, vhunga u bva
kha tari, u vhuyelela kha Mudzimu A no vhu nea; u do
bvelela nga khalanwaha i tevhelaho, e na muvhili muswa une
Sathane a nga si u kwame na khathihi. Na u aluwa kana
tshinwe tshithu-vho tshi nga si vhuye tsha zwi kwama. Hu
do vha muvhili wo huliswaho. Ri khou lavhelesana na hezwo,
Murena. Fhatutshedza vhathu Vhau zwino. Ndi Vhau. Huno ndi
vha kumedza tshandani Tshau. Ndi humbela hezwi nga Dzina
la Yesu.

[Murathu Neville u a fha u khuthadzo—Mudz.] Vhugala!
Rendani. . . [Munwe mukomana u a tha khuthadzo.]

28¢ Tlo a si ipfi langa. Ilo ndi Ipfi Lawe. O, zwine ra toda, ino
awara—ino awara ine ra khou tshila khayo! Naa a ni pfesesi,
dzikhonani, uri Mudzimu ha di kha vha divheaho vhahulwane?
U dzula vhukati ha zwithu zwi ditukufhadzaho, zwituku, zwa u
ditukufhadza. Ani limuwi khanwe zwine zwa khou itea zwino,
tshi no khou tshimbila vhukati ha itshi tshifhato, tshi no khou
tshimbila vhukati ha avha vhathu zwa zwino.

285 Ndi ngani Muya wo amba, nga u tavhanya, “Phanda ha
musi ndi tshi vha ita tshinwe tshithu,” nga kha Mukomana
Higginbotham? “Sedzani uyu Mulaedza, ngauri ndo U disa,”

tshinwe tshithu tshi no nga tshenetsho, “u ni tsivhudza nga
hetshi tshithu tshi no khou da.” Lavhelesani zwe zwa itea.

286 Zwinwe zwithu, Manwalo e nda a nwala hafha fhasi, na
khathihi a tho ngo vhuya nda a kwama, huno nda ya thwii
nnda Hao. Ndo khadiwa ngei nnda nga Muya Mukhethwa. Ni
a vhona? Manwe a Manwalo, na khathihi a tho ngo vhuya nda a
kwama. Ndo tou bva kha tshinwe tshithu, tshothe. Nga murahu
ha tshithinganyana, ndi tshi pfa tshinwe tshithu tshi tshi da, nda
rembuluwa huno wana he tsha vha tshi hone. Muya u tshi khou
amba kha sia linwe na linwe zwino.

287 Qo, vhathu, ivhani vha vhungoho, ivhani vha fulufhedzeaho.
Ni songo lingedza u awela kha...Ni a vhona, inwi ni—inwi ni
khou {oda tshinwe tshithu tshihulwane nahone tshi no penya.

Musi, vhaporofita vhothe, na Dafita o ri, “Kha u Da ha
Murena, uri, thavha inwe na inwe i do tsitselwa fhasi, huno—
huno mafhethu a fhasi a do itwa a ntha.” Ha pfi, “Thavha dzi
do thufha vhunga thutha thukhu, huno matari othe a do vhanda
zwanda zwao.” Zwo luga, naa vhathu vho elekanya uri izwo zwi
do vha mini, musi. . . Yesu o da?

Naa zwo fhedza zwo vha mini? Mureri o aluwaho a
ditukufhadzaho, o vha a si na pfunzo. Nga minwaha ya tahe,
a dzhena sogani, hu si u pfumbudzwa nga muthu, fhedzi u—u
pfumbudziwa nga Mudzimu. A bva, huno a ima e na tshipida tsha
mukumba wa nngu wo mu fukedzaho, e na wulu hothe-hothe
kha tshifhatuwo tshawe, vhukuse ho engedzeaho, na mavhudzi
o nembelela fhasi mutsinga wawe. A tshi dzula sogani, nga nzie,
idzo ndi nzie, nzie dza daka na mutoli, musi a tshi dzula sogani.
Huno a da, a ima thopheni kha dziphiliphili, huno a huwelela u
da ha Mesia. Huno Mesia a tsela henefho fhasi, Munna zwawe
vhukati ha vhathu, huno a lovhedzwa. Huno vhaporofita vhothe
vho zwi tanzilela uri ndi tshinwe tsha zwithu zwihulwanesa zwe
zwa vhuya zwa bvelela, nahone zwo vha zwo ralo. Ni a vhona?

288 Vha toda tshinwe tshithu tshihulwane, tshi penyaho, u itea.
Ni a vhona? Wone Muya Mukhethwa a u penyi. U tou vhangama.
U penya ndi ha shango. U vhangama ndi ha Mudzimu.

Penyela kha nne, Murena, ndi thabelo yanga. Ntukufhadze.
Nnzhie, mmbumbe nahone u nnyite. Muya wa Mudzimu a
tshilaho, tshimbila nga huswa kha nne. Mmbumbe, nnyite.
Nnyite ndi vhe Wau, Murena. Itou nnzhia.

289 Ndi a limuwa uri Muya wa Kristo u khou tshimbila u
mona na hetshi tshifhato hafha ano matsheloni. Mudzimu a
no do hatula shango u henefha zwino, u tou vha na vhutanzi
vhunga ndo ima kha iyi phuluphithi. Ho vha na huthihi, huvhili,
khwathisedzo tharu yazwo, ya Ipfi, kokotolo zwe Bivhili ya
amba. Naa no zwi pfa zwo valwa nga itsho tshifthinga, nga
murahu ha izwo? Huthihi, huvhili, huraru, tshinwe na tshinwe
kha nzudzanyo ya tshimuya, tshinwe na tshinwe kha mbekanyo

ya Lunwalo. Oo, vula mbilu dzanu nahone u pfesese. Oo,
tshifhinga tsho raloho, hu nga itea mini kha tshino tshifhinga!

290 Vho vha vhe luftherani lwa nga ntha, vhothe vhe kha lithihi,
vho lindela. “Ngauri avho vhane vha lindela kha Murena vha
do wana nungo dzavho ntswa. Vha do fhufha nga dziphapha
vhunga goni.”

291 Ni songo tou gonya hangei ntha huno na ri, “Murena, ndi
humbela pfarelo kha zwivhi zwanga. Zwino ndi tanganedza nga
lutendo uri ndi na Muya Mukhethwa,” huno nda fuwa.

“Avho vha lindelaho kha Murena,” dzivhege, maduvha,
tshinwe na tshinwe tshine tsha vha tshone, “vha do wana nungo
dzavho ntswa. Vha do fhufha nga phapha dza goni. Vha do
gidima huno vha si nete. Arali vha tshi tshimbila, a vha nga noki.
Mpfunze, Murena, mpfunze, Murena, u lindela.” Lindelani kha
Murena.

292 Masiari na vhusiku, lu sa fhidzi, Ann o vha e thembeleni,
a tshi khou rabela a sa fhidzi, masiari na vhusiku. Musi vha
tshi disa Yesu ngomu, a dzhena ngomu, o pofula, nga kha
tshifhato, a mona. Musadzi wa bofu o vhea zwanda zwawe Khae
huno a fhatutshedza Mudzimu. Ngauri, kha vhupofu hawe ha
nama, muyani wawe, o tshimbidzwa nga Muya, ntha he A vha o
ima hone.

293 Henefho, Simoni, o Mu lindela, murahu lufherani lwa
thabelo ngei murahu, o zwi divha uri u na pfulufhedziso, nga
Muya Mukhethwa, ya uri ha nga fi; mukalaha, fumalo, a no fodou
vha na minwaha ya futahe. Huno o vha. . .a vhudza vhathu zwi
khagala, “A thi nga vhoni lufu u swika ndi tshi vhona Mesia.”
Huno nga uyo muniti muthihi, Lushie lutuku lwa kale. . .

O vha e mini? Hu si muthu a divheaho, vhalindi vhothe vho
ima nga u thetshelesa musi vha tshi disa Mesia ngomu, u putelwa
nga ndila yavhudi, na u naka na u khavhiswa, na u nukhelelliswa
u fana na lushie lutuku lune lwa da u kumedziwa. Fhedzi mme
mutuku we a ambiwa nga ndila mmbi, o ri, “O vha e na Lushie, lu
songo daho nga mbingano khethwa.” O putelwa nga zwiambaro
zwa mukumba, dzhogo, malabi a dzhogo ya phulu o pombiwa u
mona Nae, vha tshi khou tshimbila tshifhatoni, huno munwe na
munwe a tshi khou Mu furalela.

Fhedzi hatha hu da itsho tshivhalonyana tshituku, itsho
tshigwada tshituku. Anna, sa tsumbo. Simioni, munwe, vha tshi
tshimbila nga kha mutalo, a sa divhi hune a khou ya u livhanya
hone mato awe Nae. Huno a imisa zwanda zwawe nahone a ri,
“Murena, tendela mulanda Wau u tuwa nga mulalo zwino, u ya
nga Ipfi Lau, ngauri mato anga a khou lavhelesa tshidzo Yau.”
Hum. Ni a vhona? A hu na tshithu tshihulu, tshi penyaho. U
vhengaho; huno naho tsho ambiwa nga ndila mmbi, tsho vha
tshi tshiga.

29¢ Huno, namusi, tshiga tshi ambiwa nga ndila mmbi. A tshi
na tshumisano. Tshi—Tshi...Tshi ambiwa nga ndila mmbi,
nahone tsha vhidzwa tshinwe na tshinwe. Fhedzi ndi tshiga
tsho pfukiwaho, tshiga tsho ambiwaho nga ndila mmbi. Bivhili i
amba nga ha hezwo, “Tshiga, tsho ambiwaho luvhi.”

295 Kha ri elelwe hezwi musi ri tshi ya mahayani ashu. Ni songo
vhuya na tendela uyu Mulaedza u tshi fa mbiluni dzanu. Tshinwe
na tshinwe tshine na ita, ni songo tshi ita. Inwi ni elekanya nga
ha Ili, masiari na vhusiku. Huno rabelani, masiari na vhusiku,
uri Mudzimu a vusele vhutanzi Hawe zwino. Ro lugela, ngauri
ndi a tenda, hu si kale, tshifhinga a tshi tsha do vha hone. Ri
khou da.

296 “Hani, zwi do vha lini, Mukomana Branham?” A thi divhi.
Khamusi namusi. Hu nga di vha matshelo. Arali zwi songo ralo
namusi, ndi do vha ndi tshi khou i foda matshelo. Huno hu nga
u no nwaha, nwakani, minwaha ya fumi. Khanwe minwaha ya
furaru, a thi divhi uri zwi do itea lini. Fhedzi ndi ri, u bva zwino
uyaphanda, inwi dilugiseni muniti munwe na munwe.

297 Huno ni songo dzhiya tshinwe tshithu lwa li fhedzi. Ni songo
ita hezwo. Ni songo awela, masiari na vhusiku, u swika no amba
na Mudzimu. Dibviseni kha vhusweleli. Ni songo do dzhenisa
kha zwipfi. Ni songo ita hezwo. Izwo ndi zwine zwa disa zwithu
zwo bvaho nga maanda huno zwa ita uri vhathu vha zwi ofhe, ni
a vhona, ndi nga nthani ha vhusweleli ho kalulaho. Ni songo zwi
tanganedza izwo; na luthihi. Inwi dzulani henehatho u swika ni
tshi amba na Mudzimu. Ifali, ndi muya wanu, huno inwi ni uyo a
no khou yo fhedza Vhutshilo-tshothe hangei nnda. Huno ni vhe
na vhutanzi uri a ni tou khadana na amba ndaela, kana—kana
u tanganedza tshinwe tshithu nga lutendo. Ni songo ita hezwo.
Inwi ni amba na Mudzimu. I ri ni Mudzimu a ambe na inwi,
huno ni sedze zwi no bvelela kha inwi. Sedzani lutamo lwanu
na zwine zwa bvelela, zwenezwo ni do divha uri kana no amba
na Mudzimu kana hai.

298 Kha vhoinwi vhe na tenda Khae matsheloni ano. Kha inwi,
huno ndo—ndo amba nga ha mbidzo dza alitari. Naa ni a divha
uri vho zwi ita hani kha Bivhili? “Vhanzhi vho tendaho kha
Murena, vhanzhi vhe vha tenda kha Murena vho lovhedzwa nga
Dzina ]a Yesu Kristo u itela khangwelo ya zwivhi zwavho.” Arali
ni sa athu...A ri athu vhuya ra vha na mbidzo dza aletare. A
vho ngo vhuya vha na vhathu vhe vha da. Musi ni tshi ita izwo,
ni wana tshinwe na tshinwe. Ngoyu munna u da kha alitari, a
tshi vhonala e wa swili, huno a gwadama fhasi, ngauri munwe o
lingedza u mu wana. Inwi—Inwi—inwi ni na kavhili u konda u mu
wana hafhu. Ni a vhona? Huno ni ita mini? Ni wana tshinwe na
tshinwe khathso. Huno Yesu o ri, “Vhothe vhe Khotsi a Nnea vha
do da kha Nne.” Dzulani na ilo Ipfi. Mudzimu u do ita zwinwe

zwothe zwalo. Izwo ndi zwone. Izwo ndi zwone. Mudzimu u do
ita zwinwe zwothe zwalo.

299 Mudzimu a ni fhatutshedze. Ndi fulufhela u ni vhona hathu
madekwana a namusi, fulufthelo, munwe na munwe wanu ane
a kona. Ndi a divha uri vhunzhi hanu ni tea u dzula nnda, kule.
Ndi do vha fhasi, madekwana a namusi, u pfa mukomana wanga,
arali hu tshi do vha lufuno lwa Mudzimu. A thi todi u dzhia
milaedza yawe yothe.

300 Huno—huno Mukomana Neville ndi munna wavhudi wa
Mudzimu. Huno ndi a divha, ndi a divha uri nnyi. . .Musi ndi
tshi mu pfa a tshi rera, ndi a zwi divha uri zwi khou bva tswititi
mbiluni yawe. Izwo ndi a zwi divha. Huno Mukomana Neville,
vhunga o amba vhunwe vhusiku, ilo lihumbulwa, lo ri ndo nea
lihumbulwa, “Linwe duvha ndi do mu lovhedza nga Dzina la
Yesu.” Nda ralo. Ngani? Ndo vhona vhungoho na u fuluthedzea
khae. Ndi a divha arali. . .zwa nga vhuya zwa newa ene, huno u
vhona. . .huno—o vha a tshi nga Zwi vhona zwa vhukuma, mato
awe a bonyolowa, u do Zwi fanganedza. Nda lindela, nahone
ndi tshi vhudza tshivhidzo, “U so ngo vhilaela, uri mureri wa
Methodisi u do da zwa vhudi.” Huno ngoyu namusi, mufunzi wa
thaberenakele, o tou khwatha mushumoni u ya nga hune a kona,
kha Mulaedza. U tenda Mudzimu. Huno ndi a divha, musi ndi
tshi pfa tshinwe tshithu tshi tshi bva ha Mukomana Neville, Ndi
a zwi divha uri ndi zwa vhukumakuma, zwi bvaho ha Mudzimu,
ngauri ndi ene ulwo lushaka lwa munna.

301 Ndo vhea zwanda zwanga kha sagaduku dzanu hafha dze
dza rabelelwa. Ndi tshi fulufhela, munwe na munwe wanu o
tanganedza phathutshedzo i bvaho ha Mudzimu. Fulufhelani uri
Mudzimu u mbiluni yanu.

302 A ri—a ri di fhano u—u wana phathutshedzo i bvaho ha
Mudzimu, nga maanda, musi ri tshi da ngeno. Duvha linwe na
linwe ri fema mufemo, ri na phathutshedzo i bvaho ha Mudzimu.
Zwine ra da fhano u ita, ndi ndulamiso, u tumulwa, u rubisa
mbilu dzashu, na u dzhena phanda ha Mudzimu, na u tenda
Mudzimu nga mbilu dzashu dzothe.

303 Elelwani Ipfi ]a Murena. Huno ni songo hangwa, nahone na
kundelwa, u sedza tshiga tsha ngoho tsho runwaho tshi tshi bva
ha Mudzimu.

Huno zwenezwo ndi khou yo humisela tshumelo kha
Mukomana Neville, i ri ni a ambe tshinwe na tshinwe tshine a
tama u tshi amba.

[Mukomana Neville u ri, “Nne zwa vhukuma ndi, nne nne,
ndi khou ni vhudza, Ndo divha uri Mudzimu o khwathisedza
zwe ra lavhelela mathomoni a tshumelo. Musi ndi tshi lavhelesa
kha hetshi tshivhalo tsha zwifhatuwo, ano matsheloni, ndi a zwi
divha uri zwo vha zwavhudi uri no vha fhano, Huno zwo vha
zwavhudi uri ndo vha ndi fhano, huno ndo vha ndi tshi tea u vha

hafha, huno no vha ni tshi tea u vha hatha. Vhurumiwa hanu
ho khunyelela nga ndila yone arali ni tshi vhu dzhiela ntha u
vha nga u ralo. Zwine na vha nazwo ano matsheloni, ni nga vha
nazwo ngauri no zwi tanganedza kha Mudzimu.]

[“Huno nga u tavhanya ri khou vha na tshumelo ya
ndovhedzo, ri tshi tevhela hezwi. Huno Mukomana Willard
Collins u do vha a tshi khou tshimbidza tshumeloni ya
ndovhedzo, huno ri na vhathu vhavhili kana vho engedzeaho.
Huno ri do takalela u vhona vhathu vha dana vha ndovhedzo nga
Dzina la Yesu Kristo, matsheloni ano.”]

Amen!

[“Itani uri ni tane lutendo lwanu nga fesheni i vhonadzaho.
Lutendo na khathihi a si mushumo. Lutendo, lwo ambiwaho, a
si lwavhudi. Fhedzi lutendo, lwo sumbedzwaho, ndi ndaela ya
Bivhili.”]

Amen! Izwo ndi zwone.

[“Nga u thetshelesa, lutendo lu nga sumbedzwa. Ngavhe
Mudzimu a tshi tendela munwe na munwe, matsheloni ano, a re
fhano, a no pfa o khakhelwa a ite nga u ralo, ngavhe ni tshi da.
Arali izwi hu, arali izwi zwi nnda ha nzudzanyo yanu ya zwe
na vha ni tshi do pulana, kana khamusi no vha na ndangano
nga u tavhanya uri ni nga ita, kana tshinwe tshithu, arali ni tshi
nga kona u zwi lengisa izwo, huno na fhira nga kha iyi nyito ya
vhuthetshelesi, Ndi tenda sa mukomana wanu a ditukufhadzaho
kha Kristo, nahone sa mushumisani na muporofita wa Mudzimu,
Ndi a tenda uri hu do vha—hu do vha u nanga hanu ha khwinesa,
u dzhia iyo tsheo zwino.”]

Mudzimu zwi tendele!

[“Huno tendela uri u de, nahone u dzhie vhuimo hau vhukati
ha vhanwe vhane vha khou tea u lovhedzwa, uri ni kone u vha
kha iyi nomboro, ni tshi khou ita sambi lituku. Oo, ndi zwavhudi,
a si zwone? u vha munwe wa Wawe, na u ya nga ha Ipfi Lawe.
Naa ri do ima rothe, musi ri tshi lugela u fuwa.]

[“Swondaha i tevhelaho, Mukomana Branham u do vhuya na
rine hathu. Kha ri elelwe iyo ndivhadzo. O amba uri u do vha
hafha fhasi madekwana a namusi, fhedzi ho ngo ri u do funza.
Naho zwo ralo, lutamo lwanga ndi, tshifhinga tshothe, uri u do
ralo. Huno ha t{odi nyofho na nthihi kha hune nda ima kha izwo.
Lutamo lwanga lu na vhutanzi, ndi tshi divha uri Mulaedza na
yone—yone mbidzo, ofisi ine a vha nayo, ndi thodea khulwane ya
lino duvha ]la u fhedzisela. Ndi nea fhethu, tshifhinga tshinwe na
tshinwe.]

[“Ndi do amba izwi vhuhoneni ha vhathu na ene: Nne,
ndo takala u nea fhethu, tshithinga tshinwe na tshinwe, kha
tshumelo inwe na inwe, u itela uyu Mulaedza wa ndeme une
nda tenda, ngauri Mudzimu o amba nga kha rine vhavhili,

matsheloni ano, a tshi khou khwathisedza tshiga tsha izwi. Huno
ndi a takala u vha na tshikhala tsha u kona u tou vha munwe ane
anga mu nea.]

[“Huno ndi do ralo, madekwana a namusi, uri ndi do takala
u ralo, arali mukomana washu, nha mulanda wa Mudzimu na
muporofita, vho vha vho takalela u ita nga u ralo, Ndi do mu
takalela u mu nea fhethu. U tou vha fhedzi kha ipfi lawe,
tshinwe na tshinwe tshine a pfa. Fhedzi, o amba, huno ri do
tou awela tshothe kha tshithu tshothe zwandani zwa Mudzimu
Ramaandaothe.”—Mudz.]

304 No vha ni si nga humbele tshinwe tshithu tsha vhudi, naa
ni do ralo, u bva kha mukomana wa vhukuma? Tshi itisaho
uri ndi...Ni a vhona, dzikhonani, ndi—ndi a divha uri ni a
mpfuna. Inwi ni funa Murathu Neville. Ni funa vhathu vhothe
vha Mudzimu. Ri a funana. Arali ho vha hu na tshifthinga tshine
ra tea u funana lwo engedzeaho, ndi namusi. Ri teya u vha
tsini na tsini nga maanda, mukomana, uri ri tou vha...Ri do
vha u fhira na vhakoma na khaladzi vhamalofhani. Ulwo ndi
lufuno lu no tea u vha mbiluni dzashu nga tshashu, khuliso na
dzithompho, nthesa. Huno ndi a zwi takalela hezwo. Ndi a funa
itsho tshithu tsha vhukuma.

305 Huno hatha, Murathu Neville, na Mukomana Higginbotham,
Mukomana. . .ndi tenda uri uyo o vha e Mukomana Funk, a zwo
ngo vhuya zwa pfala vhunga ene, izwo zwo nea uyo mulaedza
ngei murahu. Uyo u da...vha bva ha Mudzimu, iyo milaedza,
khonani, zwa vhukuma vho ita. Munwe na muhwe a re na
vhutalukanyi ha muya u a zwi divha izwo.

306 Fhedzi ngezwi zwine zwa vha zwone. U da, ndi—ndi takalela
Mukomana Neville nga maanda u swika ndi tshi elekanya izwi,
ni a vhona. A—a thi takaleli u amba tshithu nndani ha musi zwa
vhukuma ndi na tshinwe tshithu tshi bvaho ha Mudzimu tsha u
ni vhudza. Ni a vhona? Huno ndo vha ndi na hezwi—hezwi zwi da
mbiluni yanga, maduvha a no fodou swika mavhili kana mararu
o thiraho, huno a tho ngo swika he nda zwi sedza nga maanda u
swika vhusiku ho fthiraho, ndi tshi gidimela Manwalo a si gathi.
Itsho ndi tshone tsho itisaho uri ndi de u li rengulula. Lo bva
zwandani zwanga zwino. Ni a vhona? Tshinwe na tshinwe tshine
na ita ngatsho, tshi re ntha, tshi no do vha, kha inwi, ni a vhona.
Fhedzi tsho bva tshandani tshanga.

307 Fhedzi, Mukomana Neville na nne, ri tou vha nga iyo ndila.
Arali nda da ngeno fhasi, u tou—u tou amba nga tshinwe
tshifthinga, na tshinwe tshithu tsho raloho, huno Mukomana
Neville o vha e na mulaedza u bvaho ha Mudzimu, ndo vha
ndi tshi dzula henefho fhasi. Ee, nga ngoho. Ndi do nea thethu
kha mulaedza wa Mudzimu, tshifhinga tshothe. Ni a vhona? Iyo
ndi ndila ine ra ita munwe na munwe ngayo. Huno ndi ngazwo
ndi tshi ri ndi do. . .Arali—arali Mudzimu a sa mphe tshithu,

zwenezwo, Khanwe, u tou amba fhedzi, huno arali Mudzimu a
tshi nea Murathu Neville tshinwe tshithu, huno nne ndi fhano
kha phuluphithi, nga matsheloni a Swondaha, madekwana a
Swondaha, hunwe na hunwe hune zwa vha, Mukomana Neville
u do sokou, u do vha hezwo zwinzhi zwa mukomana, o vha
a tshi da kha nne, a ri, “Mukomana Branham, ndi tenda uri
u mulanda wa Mudzimu, fhedzi Murena u kha di bva u nnea
mulaedza.” Inwi ni do ita izwo, a no ngo ralo? [Mukoman Neville
uri, “Amen.”—Mudz.] Ee, mune wanga.

308 Ndo vha ndi tshi do ita zwi fanaho khae, arali o vha a tshi
khou yo amba. Ndo vha ndi tshi do ri, “Mukomana Neville, naa
ni do mpfarela? Mudzimu o nnea mulaedza. Ndi tea u u vhudza
vhathu, zwa zwino.” Huno ene, Mukomana Neville, u do bva
ndilani; munwe washu, a tshi ya kha munwe. Ni a vhona? Ndi
nga ndila ine ra ita. Huno zwenezwo arali rine, arali ndi si na
tshinwe tshithu-vho, zwenezwo ndi. . .

309 Ndi tou funa u mu pfa a tshi rera. Ndo mu pfa. Naa ndi
vhangana vho mu pfaho, vhusiku ha Swondaha yo fhiraho?
Mulaedza u mangadzaho wo raloho, ndi a ni vhudza. Wo vha wo
vhothelelwa henefho ngomu, zwe zwa ambiwa nga matsheloni.

Huno, vhathu, ndi khou ni vhudza, ni na Ipfi la Mudzimu lo
edanaho uri nga ngoho ni tea u tshila zwavhudi nahone no luga.

Mudzimu a ni fhatutshedze zwino, Mukomana Neville. Q

